
አምባሳደር ታዬ አጽቀሥላሴ 
የኢፌዴሪ ፕሬዚዳንት ሆነው ተሰየሙ

በ2017 ዓ.ም በጀት ...  ወደ ገጽ 4 ዞሯል

አምባሳደር ታዬ ...  ወደ ገጽ 4 ዞሯል

«የኢትዮጵያን ወዳጆችና ...  ወደ ገጽ 4 ዞሯል

ዘላለም ግዛው 

አዲስ አበባ:- የሕዝብ ተወካዮች እና የፌዴሬሽን ምክር 
ቤቶች ትናንት ባካሄዱት  4ኛ ዓመት የሥራ ዘመን የመክፈቻ 
ጉባኤ የውጭ ጉዳይ ሚኒስትር ሆነው ሲያገለግሉ የቆዩትን 

አምባሳደር ታዬ አጽቀሥላሴን የኢፌዴሪ ፕሬዚዳንት 
አድርገው ሰየሙ።  

6ኛው የሕዝብ ተወካዮች ምክር ቤትና የፌዴሬሽን 
ምክር ቤት አራተኛ ዓመት የሥራ ዘመን ጉባኤ በትናንት 
የመክፈቻ ሥነ-ሥርዓቱ፤ የውጭ ጉዳይ ሚኒስትር ሆነው 

ሲያገለግሉ የቆዩት አምባሳደር ታዬ አጽቀሥላሴን ፕሬዚዳንት 
አድርጎ ሰይሟል። 

አምባሳደር ታዬ የተሰየሙት በአምስት ተአቅቦ እና 
በአብላጫ ድምጽ ሲሆን፤ ቃለ መሃላም ፈጽመዋል።  

በ2017 በጀት ዓመት፡- 
- ስምንት ነጥብ አራት በመቶ እድገት ለማስመዝገብ ጥረት ይደረጋል 

- የዋጋ ግሽበትን ለመቆጣጠር ትኩረት ይሰጣል  

- አራት ነጥብ ሦስት ሚሊዮን የሥራ ዕድል ይፈጠራል

- ፕሬዚዳንት ታዬ አጽቀሥላሴ

ዘላለም ግዛው

አዲስ አበባ፡- በ2017 በጀት ዓመት ስምንት 
ነጥብ አራት በመቶ እድገት ለማስመዝገብ ጥረት 
እንደሚደረግ፣ የዋጋ ግሽበትን ለመቆጣጠር ትኩረት 

እንደሚሰጥ እና ለአራት ነጥብ ሦስት ሚሊዮን 
ዜጎች የሥራ ዕድል እንደሚፈጠር ፕሬዚዳንት ታዬ 
አጽቀሥላሴ ገለጹ። 

ትናንት በተካሄደው 6ኛው የሕዝብ ተወካዮች 

ቅድመ ጥንቃቄን 
የሚሻው የመሬት 
መንቀጥቀጥ

ገጽ 4

ሄለን ወንድምነው

አዲስ አበባ፡- የኢትዮጵያን ወዳጆችና 
አጋሮችን የማበራከት እና የማስፋፋት ተግባር 
በትኩረት ይከናወናል ሲሉ የኢፌዴሪ 
ፕሬዚዳንት አምባሳደር ታዬ አጽቀሥላሴ 
ገለጹ። በ2016 በጀት ዓመት የተመዘገበው 

“የኢትዮጵያን 
ወዳጆችና አጋሮች 
የማበራከት ተግባር 

በትኩረት ይከናወናል”

- ፕሬዚዳንት ታዬ አጽቀሥላሴ



ዜና

በአፋር ክልል የአጀንዳ ማሰባሰብ የምክክር ምዕራፍ 
የወረዳ ተወካዮች አጀንዳዎችን ለይተው አጠናቀቁ

ተስፋ ፋሩ

ሰመራ፦  በአፋር ክልል እየተከናወነ ባለው የአጀንዳ 
ማሰባሰብ  የምክክር  ምዕራፍ  ለተከታታይ  ሦስት  ቀናት 
ሲወያዩ  የነበሩት  የወረዳ  የህብረተሰብ  ክፍል  ወኪሎች 
አጀንዳዎቻቸውን  አደራጅተው  ማጠናቀቃቸውን 
የኢትዮጵያ ሀገራዊ ምክክር ኮሚሽን አስታወቀ።
በአፋር  ክልል  ሰመራ  ከተማ  በተካሄደው  አጀንዳ 

የማሰባሰብ  የምክክር  ምዕራፍ  የሦስት  ቀኑን  ሂደት  እና 
የቀጣይ  ቀናት ሁነቶችን  አስመልክቶ  ኮሚሽኑ መግለጫ 
ሰጥቷል።
የኮሚሽኑ  ኮሚሽነር  አምባሳደር  አይሮሪት መሃመድ 

(ዶ/ር)  እንደገለፁት፤  ከሁሉም  የክልሉ  ወረዳዎች 
ህብረተሰቡን  ወክለው  ሲወያዩ  የቆዩት  ከ800  በላይ 
የሚሆኑት  እነዚህ  ተሳታፊዎች  ከሰፊ  ውይይት  በኋላ   
በሀገር  ደረጃ  መግባባት  ላይ  ሊደረስባቸው  ይገባል   
ያሏቸውን አጀንዳዎች በስፋት ተመካክረው ለይተዋል።
የምክክሩ  ተሳታፊዎች  አጀንዳዎቻቸውን  በአደራ 

ተረክበው በቀጣይ ቀናት ከባለድርሻ አካላት ጋር የሚወያዩ  
54 ወኪሎችን መምረጣቸውንም ጠቁመዋል።
እንደ  አጠቃላይ  ሂደቱን  ስንገመግመው  ከተለያዩ 

የህብረተሰብ ክፍሎች ተወክለው የመጡ ተሳታፊዎች ንቁ 
ተሳትፎ ያደረጉበት ነው ያሉት ኮሚሽነሯ፤ በተለየ ሁኔታ 
ደግሞ የሴቶች ተሳትፎ ጎልቶ የወጣበት ሆኖ አግኝተነዋል 
ነው ያሉት። 
የክልሉ  መንግሥትም  በተለያየ  መንገድ  ድጋፍ 

ማድረጉን ያደነቁት ኮሚሽነሯ፤ ለሂደቱ መሳካት አስተዋፅኦ 

ያደረጉ አካላትን በሙሉ አመስግነዋል።
በቀጣይ  ቀናት  ስለሚኖሩ  ቀሪ  መርሃግብሮች 

የተናገሩት  ኮሚሽነር  ብሌን  ገብረመድህን  በበኩላቸው፤ 
ከቅዳሜ መስከረም 25 ቀን 2017 ዓ.ም ጀምሮ  በወረዳ 
ደረጃ  በተደረገው ውይይት  የተመረጡ    54  ተወካዮች 
የፖለቲካ ፓርቲዎች፣ ማህበራት፣ የመንግሥት አካላት እና 
ተፅዕኖ ፈጣሪ ግለሰቦች ከተካተቱበት የባለ ድርሻ አካላት 
ስብስብ  ጋር  በመሆን  በአምስት  ቡድኖች  ተከፍለው 
በመወያየት አጀንዳዎችን እንደሚያዘጋጁ ገልፀዋል።
አጀንዳ  የማሰባሰብ  የምክክር ምዕራፉ  ቀጥሎ  እስከ 

ሰኞ  በሚኖረው  ጊዜ  እንደ  አፋር  ክልል  በሀገር  ደረጃ 
ለሚደረገው ምክክር የሚቀርቡ አጀንዳዎች እና ተወካዮች 
ተመርጠው እንደሚጠናቀቅ ጠቁመዋል።
ኮሚሽኑ ቀደም ብሎ ባወጣው መርሃግብር የአጀንዳ 

ልየታና  የአጀንጃ  ስብሰባን  በመስከረም ወር  2017  ዓ.ም 

ለማጠናቀቅ  አቅዶ  እንደነበር  ያስታወሱት  ኮሚሽነሯ፤ 
ሆኖም  በአንዳንድ  አካባቢዎች  በተከሰቱ  ሰው  ሰራሽ 
እና ተፈጥሯዊ ችግሮች ሂደቱ እንደታሰበው አልሄደም። 
በመስከረም  ወር  የበዙ  የበዓላቶች  መኖር፣  አንዳንድ 
ሀገራዊና የፖለቲካ ፓርቲ ስብሰባዎች መደራረብ  ኮሚሽኑ 
ባቀደው መሠረት እንዳይጓዝ አድርጎታል ብለዋል።
የኢትዮጵያ  ሀገራዊ  ምክክር  ኮሚሽን  ከግንቦት  21 

ቀን 2016 ዓ.ም ጀምሮ የክልሎችና የከተማ አስተዳደሮች 
የአጀንዳ  ማሰባሰብ  የምክክር  መድረኮችን  በተከታታይ 
እያካሄደ ይገኛል።
እስካሁንም  በአዲስ  አበባ  ከተማ  አስተዳደር፣ 

በቤንሻንጉል ጉሙዝ፣ በጋምቤላ፣ በሐረሪ፣ በሲዳማ እና 
በማዕከላዊ  ኢትዮጵያ  ክልሎች  እንዲሁም  በድሬዳዋ 
ከተማ አስተዳደር የአጀንዳ ማሰባሰብ ምክክር መድረኮችን 
አካሂዷል።

ልጅዓለም ፍቅሬ

ዜና ሐተታ

በዓላት ጥላቻን  በፍቅር፣  ቂምን    በይቅርታ  የመሻር 
ተፈጥሯዊ  ኃይል  አላቸው።  የሰው  ልጆች  የእርስ 
በእርስ  ግንኙነት  ከማጠናከር  አኳያም  ፋይዳቸው   
እንዲሁ    በገንዘብ  የሚተመን    አይደለም።  ከዚህ  ጎን 
ለጎንም  የእውቀት፣  የጥበብ፣  የመደጋገፍ፣  የመቻቻል፣ 
የመተማመንና  የሰብዓዊነት ምንጭ ናቸው።
ሃይማኖታዊም  ሆነ  ባህላዊ  በዓላት  እንዲሁም 

መልካም  ልማዶችና  እሴቶች  ለሀገር  ሉዓላዊነት  ምሶሶ 
ናቸው።  ኢትዮጵያዊያን  ደግሞ  በዚህ  ባለጸጋ  ናቸው 
ቢባል  ከእውነት  የራቀ  አይደለም።  የብዝሃ  ሃይማኖት፣ 
ሐሐሐሐሀሀከከከለባህል፣  ማንነት፣  እሴት  ወግና  ልማድ 
ባለቤት ናቸው ለሚለው  ምስክር አያሻውም።
ለአብነትም በወርሃ መስከረም የሚከበሩ በዓላት አዲስ 

ዓመት፣ ያሆዴ፣ መስቀል፣ ሄቦ፣ መሰላ፣ ጊፋታ፣ ማሽቃሮ፣ 
ኢሬቻ ወዘተ መጥቀስ ብቻ ለዚህ ማሳያዎች ናቸው።
ይሁን እንጂ ባህሎቻችን፣ ሃይማኖቶቻችን እንዲሁም 

መልካም ልማዶቻችን በአግባቡ ባለመረዳት አለፍ ሲልም 
‹‹ካፈርኩ አይመልሰኝ›› በሚል የተዛባ አመለካከት በርካታ 
የሀገሪቱ አካባቢዎች የሁከትና የብጥብጥ መናኸሪያ ከሆኑ 
ሰነባብቷል።  የሰላም  ዋጋ  መተመን  የሚቻለው  ሰላም 
በጠፋ ጊዜ ብቻ ስለመሆኑ የገሃዱ ዓለም እውነት ነው። 
ታዲያ  ሰላምን  ለማጽናት፣  አንድነትን  ለማጠናከር፣ 

የሀገርን  ሉዓላዊነት  ለማስከበር  ከየበዓላቱ  የሚነፍሱ 
ሰላማዊ  ነፋሳት ማሽተትና  ከትሩፋቱም መቋደስ  የተሻለ 
 ነው።

የተከፉትን የተገፉትን፣ ያለወላጅ፣ ያለጧሪ የቀሩትን፣ 
ከቤት ንብረታቸው ተፈናቅለው ያለ ጥሪት  የሚማስኑትን 
በእኩይ ተግባራቸው የህሊና እስረኛ የሆኑትን ለመታደግ 
ዛሬም  አለመርፈዱን  በሆራ  ፊንፊኔ  ኢሬቻ  በዓል  ወቅት 
ለኢፕድ አስተያየታቸውን የሰጡ ተሳታፊዎች ይገልጻሉ።
አራርሳ ሙታልኬስ  ይባላሉ።  የምዕራብ  ሸዋ  ደንዲ 

ወረዳ  ጊንጪ  ከተማ  ነዋሪ  ሲሆኑ  የሆራ  ፊንፊኔ  ኢሬቻ 
በዓል ለማክበር በአዲስ አበባ ተገኝተዋል።
በወቅቱ  ለኢፕድ  በሰጡት  ቃል፤ኢሬቻ  የሰላም 

ምልክት  የአብሮነት  አድማስ  በመሆኑ  በበዓሉ  የታየውን 
አብሮነት  በማጎልበት  የሀገሪቱን  ሰላም ለማጽናት ሁሉም 
ሊረባረብ ይገባል ይላሉ።
ኢትዮጵያ የብዝሃ ባህል፣ሃይማኖትና ማንነት መገለጫ 

በመሆኗ ለሁከትና ለብጥብጥ ከሚጋብዙ ልማዶች ይልቅ 
ሰላም  የሚያጸኑ  እልፍ  አማራጮች  አሏት  የሚሉት  አቶ 
አራርሳ፤ እነዚህም በመልካም ልማዶችና በበዓላት የሚገኙ 
የሰላም እሴቶች መጠቀም ያስፈልጋል ባይ ናቸው።
ኢሬቻ  እርቅ፣ሰላም፣  ፍቅር፣  አንድነት፣  ምስጋና፣ 

ጸሎትና  ተስፋ  እንዲሁም  በኢሬቻ  የተጣላ  ሳይታረቅ 
ወደ መልካ የማይሄድ በመሆኑ ኢሬቻን የሚያከብር ሁሉ 
ለሰላም እጁን መዘርጋት እንዳለበትም ያክላሉ።
እንደ  አቶ  አራርሳ  ገለጻ፤በኢሬቻ  ማንኛውም  ሰው 

ከጥላቻ ነጻ በመሆን በንጹህ ልብ ወደ መልካው መቅረብ 
ይኖርበታል፤ይህም  ወጣቱ  በእለት  ተዕለት  ህይወቱ 
ተግባራዊ  ሊያደርገው  ይገባል።  በተለይ  በዓሉ  ከቅርብ 
ዓመታት  ወዲህ ሁሉም ብሔሮች በጋራ እያከበሩት መሆኑ 
የበለጠ የሰላም ምንጭ እየሆነ መጥቷል። 
በተጨማሪም  ወጣቱ  የቀደሙ  የአባቶቹን  ፈለግ 

በመከተልና  በዓሉ  የሚያዘውን  ትውፊት  በትክክል 
በመገንዘብ  በሀገሪቱ  በተለያዩ  አካባቢዎች  በተለይም 
በኦሮሚያ  ክልል  ያሉ  ግጭቶችንና  አለመግባባቶችን 
ማስቆም እንደሚገባው ያስረዳሉ።
ኢሬቻ  በገዳ  ስርዓት  የታቀፈ  ነው  የሚሉት  አቶ 

አራርሳ፤ ኢሬቻ ከመምጣቱ አንድ ሳምንት በፊት የነበረው 
የእርቅና  የይቅርታ    ሳምንት  ኢሬቻ  ሰላም  የሚሰብክ 
መሆኑን ማሳያ መሆኑንም ያብራራሉ።
በክልሉም  አባገዳዎችና  ሃደ  ሲንቄዎች  ሰላምን 

ለማውረድ  ተደጋጋሚ  ጥሪ  እያቀረቡ      ያሉ  ሲሆን፤ 
ማንኛውም  አካል  ያለውን  ቅሬታ  በባህሉ  መሰረት  ፊት 
ለፊት ቀርቦ በመናገር  ችግሩን መፍታት እንደሚገባውም 
ምክረ ሃሳባቸውን  ይለግሳሉ።
ሌላኛው  የበዓሉ  ተሳታፊ  አቶ  ዋሚ  ሙጣል 

በበኩላቸው፤  ኢሬቻ  የሰላም  ምንጭ  ብቻ  ሳይሆን 
የእኩልነትና የፍትህ ምልክት በመሆኑ ለሀገራዊ መግባባትና 
ለአብሮነት ሊውል እንደሚገባ ይጠቁማሉ።
ኢሬቻ ከየትኛውም ብሔርና ሃይማኖት ጋር ተፋቅሮ 

በአብሮነት የሚከበር ነው የሚሉት አቶ ዋሚ፤በዓሉ ማንም 
አካል ለፖለቲካ አላማ ሊያውለው እንደማይገባ ይናገራሉ።
የኢሬቻ  በዓል  የሕዝቦችን  የእርስ  በእርስ  ትስስርና 

ለአንድነት ያለው ፋይዳ ከፍተኛ በመሆኑ ወጣቱም ይህንን 
ባህላዊ  ትውፊት  በመገንዘብ  ለሰላም  ዘብ  ሊያደርገው 
ይገባል የምትለው  ደግሞ ወጣት ሲንቄ ታሲሳ ናት።
በዓሉን  ለበርካታ  ጊዜ  በቢሾፍቱ  እንዲሁም  በአዲስ 

አበባ  አክብራለሁ  የምትለው  ወጣት  ሲንቄ፤  በዓሉ 
ለሰላምና  ለአብሮነት  ያለው  እሴት  ከፍተኛ  መሆኑን 
ማስተዋሏን ትገልጻለች።

የበዓላት የሰላም እሴቶች ለሀገራዊ አንድነት

አቶ አራርሳ ሙታልኬስ አቶ ዋሚ ሙጣል ወጣት ሲንቄ ታሲሳ

ቃልኪዳን አሳዬ

ዜና ትንታኔ

ሀገራዊ  እሴቶችን  በማህበረሰቡ  ቋንቋ  ለየአካባቢው 
ማህበረሰብ  ተደራሽ  ለማድረግ  የማህበረሰብ  መገናኛ 
ብዙኃን  የሚጫወቱት  ሚና  ከፍተኛ  መሆኑ  እሙን 
ነው።  በሌሎች መገናኛ ብዙኃን  የማይሸፈኑ  አካባቢያዊ 
መረጃዎችን  ለማህበረሰቡ  በማድረስ  የማህበረሰቡ 
ወግ፣  ባህልና  ቋንቋ  እንዲዳብር  ከመስራት  በተጨማሪ 
የማህበረሰቡ  ትስስር  እንዲጠናከርና  ሰላም  እንዲሰፍን 
በየአካባቢው ቋንቋ በማህበረሰቡ ዘንድ ግንዛቤ ሊፈጥሩ 
እንደሚገባ ይገለጻል።
ለመሆኑ የማህበረሰብ ሬዲዮ ጣቢያዎች አገልግሎት 

በኢትዮጵያ  ምን  ያህል  ነው፤  አገልግሎታቸውስ  ምን 
ይመስላል፤  በተለይ ህብረተሰቡን በተለያዩ ጉዳዮች ላይ 
ከማንቃትና    ከማሳተፍ  አንጻር፤  እንዲሁም  የመገናኛ 
ብዙኃን  ባለስልጣን  ለሬዲዮ  ጣቢያዎቹ  ምን  አይነት 
ድጋፎችን እያደረገ ይገኛል?
የድሬዳዋ ዩኒቨርሲቲ የማህበረሰብ ተኮር ሬዲዮ ጣቢያ 

ጊዜያዊ  ተጠሪ  አቶ  ኤፍሬም  አክሊሉ  እንደሚገልጹት፤ 
የሬዲዮ ጣቢያው በድሬዳዋ ከተማና አካባቢው ለሚኖሩ 
ዜጎች መረጃን ተደራሽ ለማድረግ በ2014 ዓ.ም የተቋቋመ 
ሲሆን፤ ለአንድ ዓመት የሙከራ ስርጭት ካከናወነ በኋላ 
ወደ መደበኛ ስርጭት መግባት ችሏል።
በአካባቢው  የተለያዩ  የሬዲዮ  ጣቢያዎች  ቢኖሩም 

ከእነኝህ ጣቢያዎች በተለየ መልኩ ታችኛውን የማህበረሰብ 
ክፍል አጠቃላይ እንቅስቃሴ የሚዳሰሱባቸውን መሰናዶዎች 
በማዘጋጀት  ተደራሽ  ያደርጋል  የሚሉት  አቶ  ኤፍሬም፤ 
በዋናነትም  የማህበረሰቡን  ንቃተ  ህሊና  ለማሳደግና 
የአመለካከት ለውጥ ለማምጣት የሚያስችሉና ከተለመደው 
መንገድ ለየት ያሉ የጤና፣ የሕግ፣ የስነልቦናና ማህበረሰቡ 
የተሻለ የኑሮ ደረጃ እንዲኖረው የሚያስችሉ ይዘቶች አየር 
ላይ እንዲውሉ እየተደረገ መሆኑን ይጠቁማሉ።
እንደ ተጠሪው ገለጻ፤ የሬዲዮ ጣቢያው የአየር ሰዓት 

የማይሸጥ በመሆኑ ለማህበረሰቡ የሚጠቅም የትኛውንም 
የፕሮግራም ሃሳብ ይዞ ከሚመጡ የህብረተሰብ ክፍሎች 
ጋር  በጋራ ለመስራት ዝግጁ  ነው። ለአብነትም ከሕዝብ 
እንባ  ጠባቂ  ተቋም፣  የቀይመስቀል  ድርጅት  እንዲሁም 
ከከተማ አስተዳደሩ ፍትህ ቢሮ ጋር በጋራ በመሆን ‹‹ንቃተ 
ሕግ›› መሰናዶ ለህብረተሰቡ ተደራሽ እየተደረገ ይገኛል።
ማህበረሰቡን  በማንቃትና  አመለካከቱን  በመቀየር 

ምክንያታዊ የሆነ አስተሳሰብ ያላቸውን ዜጎች መቅረጽ ላይ 
ትኩረት ይደረጋል። አንዱ ብቻ ነጋሪ ሳይሆን ዜጎች እርስ 
በእርስ  የሚማማሩበት፣  ችግሮቻቸውን  የሚፈቱበት፣ 
ከፖለቲካ  ነጻ  መድረክ  በመፍጠርና  በዩኒቪሲቲው 
በሚገኙ  ምሁራን  የተሰሩ  የተለያዩ  የጥናትና  ምርምር 
ውጤቶች  ወደማህበረሰቡ  ወርደው  የዜጎችን  ህይወት 
ለመለወጥ  የሚያስችል  ተግባር  እንደሚከናወን  አቶ 
ኤፍሬም ያመላክታሉ።
በአሁኑ  ወቅት  ሬዲዮ  ጣቢያው  በመምህራን፣ 

ተማሪዎችና በጎ ፍቃደኞች በመታገዝ እየሰራ እንደሚገኝ 
የሚያነሱት  ተጠሪው፤  በቀጣይም  የሰው  ሀይል  ቅጥር 
በመፈጸም  በአማርኛ፣  አፋን  ሱማሌ፣  አፋን  ኦሮሞና 
እንግሊዘኛ  ቋንቋዎች  ለመስራትና  በሌሎች  ማህበራዊ 
ሚዲያዎች  ወደ  ህብረተሰቡ  በመድረስ  ይህን  ጅማሮ 
በይበልጥ  ለማሻሻል  እንቅስቃሴዎች  እየተደረጉ 
መሆናቸውን ይገልጻሉ።
የሀሮማያ  ዩኒቨርሲቲ  የማህበረሰብ  ሬዲዮ  ሥራ 

አስኪያጅና  የኢትዮጵያ  የማህበረሰብ  ሬዲዮ  ጣቢያዎች 
ማህበር  ሥራ  አስፈጻሚ  አባል  አለምሸት  ተሾመ 
እንደሚናገሩት፤ የማህበረሰብ ሬዲዮ ጣቢያዎች ከሌሎች 
የመገናኛ ብዙኃን ዘዴዎች በተለየ መልኩ  በአስተዳደር፣  
ፕሮግራም ዝግጅትና በባለቤትነት ማህበረሰቡን ባሳተፈ 
መልኩ የተቋቋሙ ናቸው።
እንደ አቶ አለምሸት ገለጻ፤ በየአካባቢው ማህበረሰቡ 

ከባህል፣  እምነት፣  ቋንቋና  አኗኗር  ጋር  ተያይዞ  በርካታ 
ችግሮች ያሉበት በመሆኑ ታችኛው ማህበረሰብ በችግሮቹ 
ላይ እንዲወያይና መፍትሄ እንዲያበጅ ግልጋሎት እየሰጡ 
ነው።  ከማህበረሰቡ  በተወጣጡ  ዜጎች  በጣቢያዎቹ 
የሴቶች፣ የልጆች፣ የአርሶ አደሮችና የመሳሰሉ መሰናዶዎች 
እንዲዘጋጁ እየተደረገ ነው።
“በጣቢያዎቹ በአዝመራ ወቅት የግብርና ባለሙያዎች 

አስፈላጊ  መረጃዎችን  ለአርሶ  አደሮች  እንዲያደርሱ 
እየተደረገ  ነው።  እንዲሁም  ከብት  የጠፋበት  ግለሰብ

የማህበረሰቡ 
ልሳናት

የማህበረሰቡ ...  ወደ ገጽ 3 ዞሯል



ዜና
ገጽ 3አዲስ ዘመን   ማክሰኞ መስከረም 28 ቀን 2017 ዓ.ም

ከተማ አስተዳደሩ በ12ኛ ክፍል ከ500 በላይ ውጤት 
ላስመዘገቡ ተማሪዎች እውቅና ሰጠ

ዳግማዊት አበበ

አዲስ አበባ፡- የአዲስ አበባ ከተማ አስተዳደር በ2016 
ትምህርት ዘመን የ12ኛ ክፍል ፈተና ከ500 በላይ ውጤት 
ላስመዘገቡ 484 ተማሪዎች እውቅና ሰጠ። ውጤቱ 
በትምህርት ሥርዓቱ ላይ የተፈጠረውን ስብራት ለመጠገን 
ልዩ ትኩረት ተሰጥቶ እየተሠራ ያለው ሥራ ፍሬ ማፍራት 
እንደሚያሳይ ከንቲባ አዳነች አቤቤ ገልጸዋል።

በ2016 የትምህርት ዘመን በ12ኛ ክፍል መልቀቂያ 
ፈተና በሀገር አቀፍ ፈተና 500 እና ከዚያ በላይ የሆነ 
ውጤት ላስመዘገቡ 484 የከተማዋ ተማሪዎች እንዲሁም 
ተማሪዎቻቸውን ሙሉ በሙሉ ላሳለፉ የከተማዋ ትምህርት 
ቤቶች እውቅናና ሽልማት በትናትናው እለት  ተበርክቷል።

በወቅቱ የአዲስ አበባ ከተማ ከንቲባ ወይዘሮ አዳነች 
አቤቤ ባደረጉት ንግግር፤ ባለፉት ዓመታት የ12ኛ ክፍል 
ውጤት በአስደንጋጭ ሁኔታ ማሽቆልቆሉን አንስተው፤ 
መንግሥት በትምህርት ሥርዓቱ ላይ የተፈጠረውን ስብራት 
ለመጠገን ልዩ ትኩረት ተሰጥቶ እየተሠራ ያለው ሥራ ፍሬ 
አፍርቷል ብለዋል።

በዘንድሮ የ12ኛ ክፍል ፈተና ከፍተኛ ውጤት ያስመዘገቡ 
ተማሪዎች የተገኘው ውጤት ባጋጣሚ የመጣ ሳይሆን በብዙ 
ልፋትና ትጋት የተገኘ  መሆኑን ያነሱት  ከንቲባዋ፤ ውጤቱ 
ከተማዋንም ሆነ ሀገራችንን ያኮራ መሆኑን ገልጸዋል።

ያለንበት ወቅት ለወጣቱ እድልም፤ ተግዳሮትም 
ያለበት ነው ያሉት ከንቲባ አዳነች አቤቤ፤  ከፍተኛ ውጤት 
ያስመዘገቡ ተማሪዎች ተግዳሮትን አሸንፈው እና ያለውን 
መልካም እድል ተጠቅመው ስኬታማ የሆኑ ናቸው ብለዋል።

የእውቅና መርሀ ግብሩ በታችኛው የትምህርት እርከን 

ትምህርታቸውን በመከታተል ላይ የሚገኙ ተማሪዎችን 
ተነሳሽነት ከፍ የሚያደርግ መሆኑን ገልጸው፤ ከተማ 
አስተዳደሩም ለትምህርት ሴክተሩ የሚያደርገውን ድጋፍ 
አጠናክሮ እንደሚቀጥል አመላክተዋል።

ከንቲባዋ፤ በዘንድሮ የ6ኛ እና 8ኛ ክፍል ፈተና 
የተመዘገበው ውጤት የትምህርት ዘርፉ ላይ ከፍተኛ ተስፋ 
እንዳለ ያሳየ ነው ሲሉም ገልጸዋል።

ከንቲባዋ  በከተማዋ ከፍተኛ ውጤት  እንዲመዘገብ 
አስተዋጽኦ  ላደረጉ ወላጆች፣ መምህራንና ትምህርት ቤቶች 
ምስጋና አቅርበው፤ ከተማ አስተዳደሩ ከአንድ እስከ ሦስት 
ከፍተኛ ውጤት ላስመዘገቡ ሴት ተማሪዎች ነጻ የውጭ 
ሀገር  የትምህርት እድል (ስኮላርሺፕ)  እንዳመቻቸ 
አስታውቀዋል።

የአዲስ አበባ ከተማ አስተዳደር ትምህርት ቢሮ ኃላፊ 
ዶክተር ዘላለም ሙላቱ በበኩላቸው፤ በከተማ አስተዳደሩ 
በ2016 ዓ.ም 21 ነጥብ 4 በመቶ ተማሪዎች የማለፊያ ውጤት 
ማምጣታቸውን  ገልጸው፤  ከባለፈው ዓመት ጋር ሲነጻጸር 
የ5 በመቶ እድገት መመዝገቡን ጠቁመዋል።

ከፍተኛ ውጤት ካስመዘገቡ ተማሪዎች መካከል ሴቶች 
አብላጫውን ቁጥር እንደሚይዙና ከትምህርት ቤቶች አዳሪ 
ትምህርት ቤቶች ተማሪዎቻቸውን ሙሉ በሙሉ በማሳለፍ  
እውቅናውን ማግኘታቸውን  ገልጸው፤ የማታና የግል 
ተፈታኞች ላይ የውጤት ማሽቆልቆል ታይቷል ብለዋል።

በዚህ ዓመትም የተሻለ ውጤት እንዲመዘገብ በማቀድ 
አዲስ የትምህርት ስትራቴጂ ተነድፎ እየተሠራ መሆኑን 
ኃላፊው ጠቁመዋል።

ልጅዓለም ፍቅሬ 

አዲስ አበባ፡- የምግብ ዘይትን በሀገር ውስጥ ምርት 
የመተካት ተግባር ከጊዜ ወደ ጊዜ በመሻሻሉ ተጨባጭ 
ውጤት እያስገኘ መሆኑን የኢንዱስትሪ ሚኒስቴር 
አስታወቀ።

በኢንዱስትሪ ሚኒስቴር የምግብና መጠጥ ምርምርና 
ልማት ማዕከል ሥራ አስኪያጅ አቶ በቀለ መኩሪያ 
ለኢትዮጵያ ፕሬስ ድርጅት እንዳስታወቁት፤የምግብ 
ዘይትን በሀገር ውስጥ ምርት የመተካት ተግባር ውጤት 
እያስገኘ ነው።

የምግብ ዘይት ፍጆታን በሀገር ውስጥ ምርቶች 
ለመተካት ወደ ሥራ ከገቡት በተጨማሪ በሰፊው የማምረት 
አቅም ያላቸው አዳዲስ የዘይት ፋብሪካዎች እየተቋቋሙ 
ነው ያሉት አቶ በቀለ፤ በጥሬ እቃ አቅርቦት፣ ፋብሪካዎቹን 
በማስፋፋትና በሙሉ አቅማቸው እንዲያመርቱ የድጋፍ 
ክትትል እንዲሁም የተለያዩ የአቅም ግንባታ እየተደረገ 

ይገኛል ብለዋል።
እንደ አቶ በቀለ ገለጻ፤ ከሦስትና አራት ዓመት በፊት 

ከ95 በመቶ በላይ የሚሆነው የምግብ ዘይት ፍጆታ ከውጭ 
የሚገባ ነበር። አሁን ወደ ሀገር ውስጥ የሚገባው የምግብ 
ዘይት መጠን 81 በመቶ ዝቅ እንዲል ማድረግ ተችሏል።

አቶ በቀለ አክለውም፤ በዚህ በጀት ዓመት ከ25 እስከ 
30 በመቶ የሚሆነውን የምግብ ዘይት ፍጆታ በሀገር ውስጥ 
ምርት ለመተካት እየተሰራ ነው  ያሉ ሲሆን፤ በሁለትና 
በሦስት ዓመትም እስከ 80 በመቶ በላይ የሚሆነውን 
በሀገር ውስጥ ለመተካት እቅድ መያዙን ጠቁመዋል።

በቅባት እህሎች አቅርቦት ዙሪያ  የተለያዩ መሻሻሎች 
በመኖራቸው በቀጣይም የተሻለ ውጤት ይመጣል የሚል 
ግምት መኖሩንም  ነው አቶ በቀለ የገለጹት።

የምግብ ዘይትን በሀገር ውስጥ ምርት መተካት የውጭ 
ምንዛሪ ወጪ ከማስቀረትና ኢኮኖሚው ከመደገፉም በላይ 
ለጤና ተስማሚና ጥራት ያለው ምርት ለመጠቀም ያለው 
ፋይዳ ከፍተኛ መሆኑን አመላክተዋል።

ምርትና ምርታማነትን መጨመር ብሎም 
በኢንዱስትሪውና በግብርናው ዘርፎች ተቀናጅቶ መስራት 
ይገባል ያሉት አቶ በቀለ፤ከዚሁ ጎን ለጎንም የምርት ጥራትን 
ለማረጋገጥ፣ ኢኮኖሚውን ለመደገፍ እንዲሁም ለዜጎች 
የስራ እድል ለመፍጠር ህብረተሰቡ የሀገር ውስጥ ምርት 
በስፋት እንዲጠቀም ግንዛቤ መውሰድ ተገቢ መሆኑን 
አስታውቀዋል።  

ለምግብ ዘይት የሚሆኑ የተለያዩ የግብዓት አቅርቦቶች፤ 
የውጭ ምንዛሪ እጥረት እና የሥራ ማስኬጃ ካፒታል 
የምግብ ዘይት ፍጆታን ሙሉ በሙሉ በሀገር ውስጥ ምርት 
ለመተካት ተግዳሮት እየሆኑ ካሉ ዋና ዋና ጉዳዮች መካከል 
ተጠቃሽ መሆናቸውን አብራርተዋል። 

አቶ በቀለ፤ በተጨማሪም የሰው ኃይል እጥረት  
የቴክኖሎጂ ውስንነቶች እንዳሉ ጠቅሰው፤ ሙሉ በሙሉ 
በሀገር ውስጥ ምርት ለመተካት ያሉ ውስንነቶች ለማሟላትና 
በተለይ በቅባት እህሎች ላይ መስራት እንደሚያስፈልግ 
አስረድተዋል።

የምግብ ዘይትን በሀገር ውስጥ ምርት የመተካት ተግባር ውጤት እያስገኘ ነው

አዲሱ ገረመው  

አዲስ አበባ፡- በአፍሪካ ነፃ የንግድ ቀጣና ውስጥ 
የኢትዮጵያን ተሳትፎ ለማሳደግ የንግድ ማህበራት 
በትኩረት ሊሠሩ እንደሚገባ ተገለጸ።

የዓለም አቀፍ ንግድ ፖሊሲ ባለሙያ  አቶ ጃሌቶ 
ገመዲ  ለኢትዮጵያ ፕሬስ ድርጅት እንዳስታወቁት፤  
በቅርቡ  በአፍሪካ ነጻ የንግድ ቀጣና ዙሪያ ሊኖሩ 
የሚችሉ ተግዳሮቶችን ለመቅረፍ  ውጤታማ ትግበራ 
እንዲኖር ለማስቻል  እንዲሁም  የግሉ ሴክተር እና 
ላኪዎችን ተደራሽነት ለማሳደግ ያለመ ጥናት መካሄዱን 
ጠቁመው፤ በአፍሪካ ነጻ የንግድ ቀጣና ዙሪያ የንግዱ 
ማህበረሰብ ግንዛቤ አናሳ መሆኑን አንስተዋል። 
በአፍሪካ ነፃ የንግድ ቀጣና ውስጥ የኢትዮጵያን ተሳትፎ 
ለማሳደግም የንግድ ማህበራት በትኩረት ሊሠሩ 
እንደሚገባም ገልጸዋል።  

በጉዳዩ ዙሪያ የተቀመጡ አሠራሮችና ሕጎች፣ 
ውስብስብ የፈቃድ አሰጣጥ ሥርዓቶችና የቁጥጥር 
ማነቆዎች  ተግዳሮት እየፈጠሩ መሆኑን የጠቀሱት 
ባለሙያው፤ ወጥነት የጎደለው የአፈፃፀም እና የአሰራር 
ቅልጥፍናም እንዲሁ ተጽዕኖ እየፈጠረ ይገኛል ነው 
ያሉት።

ኢትዮጵያ በአፍሪካ አህጉራዊ ነፃ የንግድ ቀጣና ላይ 
ያላትን ግንዛቤ የተመለከተውን ጥናት  መነሻ አድርገው 
እንደገለጹት፤ በተለይም ከአፈፃፀሙ ጋር በተያያዙ  
የተለያዩ ተግዳሮቶች መኖራቸውን ጠቅሰዋል። 
ኢትዮጵያ  ተሳትፎዋን ስትቀጥል በርካታ መሰናክሎች 
መታየታቸውንና  ይህም በሀገሪቱ ባሉ የንግድ ተዋናዮች 
ላይ ያለውን የእውቀት እና የግንዛቤ ክፍተት አጉልቶ  
ያሳያል ብለዋል።

የኢትዮጵያ ነጋዴዎችና  የቢዝነስ ማህበረሰቦች 
በተለይም ወደ ውጭ በመላክ ላይ የተሰማሩት 
የነፃ ንግድ ቀጣና አሰራርን ለመረዳት እየቸገሩ 
መሆናቸውን  አንስተዋል። ትክክለኛ የክትትል ስልቶች 
አለመኖራቸውም የታሪፍ አተገባበርን ውጤታማነት 
በማደናቀፍ ብዙ ኩባንያዎች አዲሱን የንግድ አካባቢ 
ለመምራት ዝግጁ እንዳይሆኑ  አድርጓል ሲሉ 
ተናግረዋል። 

እርሳቸው እንዳሉት፤ በጥናቱ ውጤት ስለ አፍሪካ 
ነጻ የንግድ ቀጣና ብዙዎች ጋር መረጃው አልደረሰም። 
አብዛኞቹ ከአዲስነቱ የተነሳ አያውቁትም። ሀገር 
ውስጥ ሆነው የሚገበያዩ  ከ70 እስከ 80 በመቶ ያህል  
የሚሆኑት በዚህ ጉዳይ ዙሪያ ግንዛቤው የላቸውም።  

“ከሚያጋጥሙ ችግሮች አንዱ ከቢዝነስ 
አመዘጋገብ ጋር የተያያዘ ነው። ነጋዴዎች በቢዝነሱ 
ወደ ሥራ ከመግባታቸው በፊት ላይሰንሱን ማግኘት 
ይኖርባቸዋል። ይህንን በሚመለከት እስካሁን አስቸጋሪ 
ሁኔታዎች አሉ። በቀላሉ ወደ ቢዝነሱ መግባት አስቸጋሪ 
ነው። የሚጠበቀውን መስፈርት ከማሟላት  አኳያ 
ችግሮች አሉ። ኢንቨስተሮችን ከማበረታት አኳያም 
ሊሰራ ይገባል” ብለዋል።

አቶ ጃለቶ እንደገለጹት፤  ባለው ሂደት 
ኢንቨስተሮችን በበቂ ሁኔታ አላበረታታም። ይህ 
የሀገሪቷንም ፍላጎት የጠበቀ መሆን አለበት። 
ኢንቨስትሮች ከመጡ በኋላ ትኩረት የሚያደርጉት 
ትርፋቸው ላይ ነው። ኢትዮጵያ ደግሞ ያላትን ሀብት 
መጠበቅ መቻል አለባት። ሕጉ በሚፈቅደው መልኩ 
ማበረታታት ያስፈልጋል።

በየክልሉ ያሉት፣ የንግድ ማህበራት ዘርፎችም አንድ 
ላይ ተሰባስበው ከፖሊሲ ጋር የተያያዙ ነገሮችን አንድ 
ላይ መስራት መቻል እንዳለባቸው፤ በገበያ ውድድር 
የተሻለ ነገር ከመፍጠር አንጻር  ከመንግሥት አካል 
ጋር በመሆን ምክረ ሃሳብ አቅርበው በተሻለ መንገድ 
ንግዳቸውን ሊያሳልጥ የሚችል  አሰራር መዘርጋት 
እንዳለባቸው ተናግረዋል።

ኢትዮጵያ በአፍሪካ ገበያ ያላትን አቋም ለማሳደግ 
ስትፈልግ እነዚህን ተግዳሮቶች መፍታት እና የንግድ 
ምህዳሩን ማሻሻል የአፍሪካ አህጉራዊ ነፃ የንግድ ቀጣና 
ያለውን አቅም ለማሳደግ ትኩረት ተደርጎ መሠራት 
አለበት ሲሉም መክረዋል።

በአፍሪካ ነፃ የንግድ 
ቀጣና ውስጥ የኢትዮጵያን 
ተሳትፎ ለማሳደግ የንግድ 
ማህበራት በትኩረት ሊሠሩ 

ይገባል

ከ2ኛ ገጽ የዞረ

በሬዲዮ አስነግሮ እስከማግኘት ድረስ እየተገለገለበት ነው” 
የሚሉት አቶ አለምሸት፤ ሀገራዊ ሚዲያዎች ከጊዜና ከበጀት 
አኳያ ለሁሉም አካባቢዎች ሽፋን መስጠት የማይችሉ 
በመሆኑ የማህበረሰብ ሬዲዮ ጣቢያዎች ክፍተቱን 
ለመሙላት እየጣሩ መሆኑን ይጠቁማሉ።

ጣቢያዎቹ የአቅም ውስንነት፤ የቴክኒክ ብልሽት እና 
የስርጭት መቆራረጥ፤ የሚዲያ ቁሳቁስ እና የባለሙያ እጥረት 
ለስራቸው እንቅፋት ሆኖባቸዋል። እንዲሁም ከጊዜው ጋር 
ለመራመድ የሚያስችል የቴክኖሎጂ እጥረት ቢኖርባቸውም 
የተቋቋሙበትን ዓላማ ለማሳካት ጥረት እያደረጉ ነው። 
በጣቢያዎቹ የሚያጋጥሙ የቴክኒክ ችግሮችን ለመፍታትም 
ሀገር አቀፍ ሚዲያዎች ድጋፍ እያደረጉ እንደሚገኝ ሥራ 
አስኪያጁ ይገልጻሉ።

አቶ አለምሸት፤ ጣቢያዎች በርካታ መሰናዶዎች 
በማዘጋጀት አድማጮችን ካገኙ በኋላ የበጎ ፍቃደኞቻቸውን 
ወጪ መሸፈን ባለመቻላቸው የፕሮግራሞች ቀጣይነት 
ማጣት ይስተዋላል። የተወሰኑ ጣቢያዎች ለበጎ ፍቃደኞቹ 
የተለያዩ ድጋፎችን በማድረግ ችግሩን ለመቅረፍ እየሞከሩ 
እንደሚገኙ ያነሳሉ።

ጣቢያዎቹ ለጋዜጠኝነት ሙያ ማደግም የበኩላቸውን 

እየተወጡ መሆኑን የሚገልጹት አቶ አለምሸት፤ 
በዩኒቨርሲቲዎች በሚተዳደሩ የማህበረሰብ ሬዲዮ ጣቢያዎች 
አብዛኞቹ የጋዜጠኝነትና ኮሙኒኬሽን ትምህርት ክፍል 
ያላቸው በመሆኑ የባለሙያ እጥረት እንደሌላቸውና 
እንዲሁም የሥራ ማስኬጃና ቁሳቁስ ድጋፍ ይደረግላቸዋል 
ይላሉ። 

በኢትዮጵያ የመገናኛ ብዙኃን ባለስልጣን የመገናኛ 
ብዙኃን ፍቃድ ምዝገባና እውቅና ዴስክ ኃላፊ ደሴ ከፋለ 
እንደሚናገሩት፤ መገናኛ ብዙኃን እንደየባህሪያቸውና 
አገልግሎታቸው መሰረት በተለያየ መልኩ ይከፈላሉ።  
ከእነኝህም ውስጥ የማህበረሰብ መገናኛ ብዙኃን 
ይገኙበታል። ይህም አንድ የጋራ ፍላጎት ያላቸው የማህበረሰብ 
ክፍሎች የሚያቋቁሙት የመገናኛ ብዙኃን አይነት ሲሆን፤ 
ዓላማውም ከማህበረሰቡ ለማህበረሰቡ በሚል እሳቤ ነው። 
የሚመራውም የሚደገፈውም በማህበረሰቡ ነው። 

በአሁኑ ወቅት በኢትዮጵያ 31 የማህበረሰብ ሬዲዮ 
ጣቢያዎች በስርጭት ላይ ይገኛሉ። ስምንቱ ደግሞ 
ወደስርጭት ለመግባት በዝግጅት ላይ ናቸው የሚሉት አቶ 
ደሴ፤ ማህበረሰቡ በሚችለው ቋንቋ ተደራሽ የሚሆኑና 
እስከታች ድረስ በመውረድ በሀገራዊ ሚዲያዎች ሽፋን 
የማያገኙ ርዕሰ ጉዳዮችን የሚዳስሱ በመሆናቸው ከሌሎች 
መገናኛ ብዙኃን ይለያሉ ብለዋል።

የአካባቢ አስተዳደርና ማህበረሰቡ በጋራ 
የሚያስተዳድሩት፣ በከፍተኛ ትምህርት ተቋማት የሚደገፉና 
ለልዩ የማህበረሰብ ክፍሎች የሚቋቋሙ የማህበረሰብ 
ሬዲዮ አይነቶች ተጠቃሽ ናቸው። ለማህበረሰቡ ቅርብ 
እንደመሆናቸው መጠን የዜጎችን አብሮ የመኖር እሴትና ሰላም 
ከማጽናት አኳያ ከፍተኛ ሥራ መሥራት የሚጠበቅባቸው 
በመሆኑ የጀመሩትን ጉዞ አጠናክሮ ማስቀጠል እንዳለባቸው 
ዴስክ ኃላፊው ያስገነዝባሉ።

“በአሁኑ ወቅት በኢትዮጵያ 272 የሚደርሱ መገናኛ 
ብዙኃን ይገኛሉ። እነኝህም 60 ቋንቋዎችን ለስርጭት 
የሚጠቀሙ ሲሆን፤ ከእነዚህም አብዛኞቹ ተግባራዊ 
የሚደረጉት በማህበረሰብ ሬዲዮ ጣቢያዎች ነው” የሚሉት 
ዴስክ ኃላፊው፤ ጣቢያዎቹ መረጃን ከማድረስ በዘለለ ለቋንቋና 
ባህል እድገት ከፍተኛ አስተዋጽኦ እንዳላቸው ይጠቁማሉ። 

እንደ አቶ ደሴ ገለጻ፤ የመገናኛ ብዙኃን ባለስልጣን 
ለማህበረሰብ ሬዲዮ ጣቢያዎች በልዩነት የተለያዩ ድጋፎችን 
ያደርጋል። በዚህም ከባለድርሻ አካላት ጋር በመተባበር 
የጋዜጠኞችን አቅም ለማጎልበት የሚረዱ ስልጠናዎችን 
በመስጠት፣ የቁሳቁስ ድጋፎችን በማድረግ፣  አቅም ያላቸው 
ተቋማት ለጣቢያዎቹ ድጋፍ እንዲሰጡ በመገፋፋት 
እንዲሁም ጥሩ አፈጻጸም ላላቸው ጣቢያዎችም እውቅና 
በመስጠት ይደግፋል።

የማህበረሰቡ ...

ዜና

ቅድመ ጥንቃቄን የሚሻው የመሬት መንቀጥቀጥ
ዮርዳኖስ ፍቅሩ

ከትናንት በስቲያ ምሽት 2 ሰዓት ገደማ በአዋሽ 
ፈንታሌ አካባቢ የተከሰተውና በሬክተር ስኬል 4 ነጥብ 
ዘጠኝ የተመዘገበው የመሬት መንቀጥቀጥ መዲናችን 
አዲስ አበባ ድረስ የተሰማ ነበር። የመሬት መንቀጥቀጡ 
በተከሰተበት አካባቢ የተወሰኑ ቤቶች መፍረሳቸውንና 
የመሬት መሰንጠቅ እንዳጋጠመም የሰመራ ዩኒቨርሲቲ 
ማስታወቁ ይታወሳል። ንዝረቱ በተሰማበት በአዲስ አበባ 
ከተማ በተለይም በጋራ መኖሪያ ቤቶች ያሉ ነዋሪዎች ዘንድ 
ከፍተኛ ድንጋጤ መፍጠሩም ተስተውሏል። 

ለመሆኑ የተከሰተው የመሬት መንቀጥቀጥ ወይም 
ርዕደ መሬት መነሻው ምንድነው? የመሬት መንቀጥቀጥ 
መቼና በምን ያህል መጠን ሊከሰት ይችላል የሚለውን 
መተንበይ ይቻላል ወይ? በሀገራችን ለመሬት መንቀጥቀጥ 
ተጋላጭ የሆኑ ከተሞች የትኞቹ ናቸው? ክስተቱ የከፋ 
አደጋ እንዳያደርስ ለመከላከል ምን አይነት የቤት ሥራ 
ይጠብቀናል? በሚሉት ላይ ያነጋገርናቸው የዘርፉ ምሁራን 
የሚከተለውን መረጃና አስተያየት ሰጥተውናል። 

በአዲስ አበባ ዩኒቨርሲቲ፣ የጂኦ ፊዚክስ፣ ስፔስ ሳይንስ 
እና አስትሮኖሚ ኢንስቲትዩት ዳይሬክተር ዶ/ር ኤልያስ 
ሌዊ ከሰሞኑ የተከሰተው የመሬት መንቀጥቀጥ ከአዲስ 
አበባ በ125 ኪ.ሜ ርቀት ላይ በአዋሽ ፈንታሌ አካባቢ 
ከበሰቃ ሀይቅ በስተሰሜን በኩል ያለ ቦታ ላይ የተከሰተ 
መሆኑን አንስተው፤ የመሬት መንቀጥቀጡ በመሬት 
ውስጥ ተጉዞ ሞገዱ አዲስ አበባ ከተማ ድረስ መሰማቱን 
አስታውሰዋል።  

እስካሁን ድረስ በዘርፉ በተደረጉ ጥናቶች የመሬት 
መንቀጥቀጥ በዚህ ጊዜ ሊከሰት ይችላል ተብሎ መተንበይ 
እንዳልተቻለ የሚናገሩት ዶ/ር ኤልያስ፤ ነገር ግን በስምጥ 
ሸለቆ አካባቢ ያሉ አካባቢዎች ለመሬት መንቀጥቀጥ አደጋ 
የተጋለጡ መሆናቸውን ማወቅ መቻሉን ይገልጻሉ።

በሐዋሳ ዩኒቨርሲቲ የጂኦሎጂ ትምህርት ክፍል የጂኦ 
ፊዚክስ መምህር የሆኑት አቶ ገነነ ካዊሶም ልክ እንደ ዶ/ር 
ኤልያስ፣ የመሬት መንቀጥቀጥ መቼ ይከሰታል የሚለው 
ላይ ሳይንስ እንዳልደረሰበት ይናገራሉ። ከተጋላጭነት 

አኳያ ግን ከዚህ ቀደም አንድ የነበሩና የተከፈሉ  ቦታዎች 
ለመሬት መንቀጥቀጥ አደጋ ተጋላጭ መሆናቸው 
የሚታወቅ መሆኑን ያብራራሉ። 

እርሳቸው እንዳሉት፣ ለክስተቱ ተጋላጭ ከሆኑ 
አካባቢዎች መካከል ታላቁ አፍሪካ ስምጥ ሸለቆ ተብሎ 
በሚጠራውና  ከቀይ ባህር ጀምሮ አፋር፣ አዳማ፣ ሀዋሳና 
ዲላን ይዞ ኢትዮጵያን እየከፈለ የሚሄደውና የቱርካና 
ሐይቅን እየቆረጠ ሄዶ እስከ ሞዛንቢክ ድረስ የሚዘልቀው 
አካባቢ ለመሬት መንቀጥቀጥ አልፎም ለእሳተ ገሞራና 
መሰል የመሬት እንቅስቃሴዎች ተጋላጭ ነው። 

ሐዋሳ ከተማ ላይ ባለፈው ዓመት ብቻ ሦስት 
ጊዜ እምብዛም ያልተስተዋሉ የመሬት መንቀጥቀጦች 
መከሰታቸውን ማስተዋላቸውንም ተናግረዋል። አዳማ እና 
ዲላ ከተሞችም ለዚህ ተጋላጭ መሆናቸውንም አያይዘው 
አንስተዋል።

ዶ/ር ኤልያስ ደግሞ በስምጥ ሸለቆ አቅራቢያ ያሉ 
አካባቢዎችን ጨምሮ መዲናችን አዲስ አበባም ለመሬት 
መንቀጥቀጥ አደጋ የተጋለጠች መሆኗን ያነሳሉ። ክስተቱ 
ሊያደርስ የሚችለውን አደጋ ለመቀነስ መጠነ ሰፊ ሥራ 
መሥራት እንደሚያሻም አጽንዖት ሰጥተው ይናገራሉ። 

በርካታ ባለድርሻ አካላት የመሬት መንቀጥቀጥ 
አደጋን ለመከላከል ብዙ ሥራዎች እየሠሩ እንዳሉ ያነሱት 
ዳይሬክተሩ፤ ይህ ግን በቂ እንዳልሆነና ሰፊ እና ጠንካራ 
ሥራ መሥራት እንደሚያሻ ይገልጻሉ። ለምርምሩ 
መስክ ከፍተኛ ትኩረት መስጠት እንደሚያስፈልግም 
ጠቁመዋል። 

በምርምር የሚወጡ ውጤቶችን ግብዓት አድርጎ 
ከመጠቀም አንጻር እንደ አደጋ ዝግጁነት፣ የመከላከያ 
ሠራዊት የከተማ ልማትና መሠል ተቋማት በትብብርና 
በትኩረት ሊሠሩ እንደሚገባም አስተያየታቸውን ይሰጣሉ። 

አዲስ አበባን ጨምሮ ለአደጋው ተጋላጭ በሆኑ 
አካባቢዎች የሚሠሩ ሕንፃዎችን የሚገነቡ ኮንትራክተሮች፣ 
ግንበኞችና ሌሎችም ሲሚንቶን ከጭቃ ጋር እያቦኩ 
መለሰን ሳይሆን ደረጃውን የጠበቀ ሕንፃ መገንባት፣ የመሬት 
መንቀጥቀጥ ቢመጣ “እኔ፣ ልጆቼ፣ ቤተሰቤ የሚቀበሩበት 
የመቃብር ስፍራ ሳይሆን የመኖሪያ ቦታ ነው የምሠራው” 

ብሎ በጥንቃቄ መሥራት ይጠበቅበታል ሲሉ ይመክራሉ። 
እንደ ከተማ ልማትም ሕንፃዎችን ጨምሮ 

የሚገነቡ መሠረተ ልማቶች የአደጋ ስጋት ባለባቸው 
አካባቢዎች የሚገነቡ ሕንፃዎች ምን መሆን አለባቸው  
አርክቴክቶቻችንም ምን አይነት ሕንፃ ቢገነባ የመሬት 
መንቀጥቀጥ ጉዳትን ሊቀነስ ይችላል ብለው ማሰብ 
አለባቸው ይላሉ።

ከግንባታና ተያያዥ ጉዳዮች ጋር ተያይዞ መደረግ 
ያለባቸውን ጥንቃቄዎች እያደረግን ድንገት የመሬት 
መንቀጥቀጥ ቢከሰት ምን አይነት ጥንቃቄ ማድረግ 
አለብን? የሚለውን በየትምህርት ቤቶች ውስጥ ማስተማር 
እንደሚያስፈልግ የሚናገሩት ዶ/ር ኤልያስ፤ የመሬት 
መንቀጥቀጥ የሚያጠቃቸው ሀገራት ዜጎች ምን አይነት 
ጥንቃቄ ሊያደርጉ እንደሚባ በትምህርት ሥርዓታቸው 
ውስጥ አካተው እንደሚያስተምሩም ለአብነት አንስተዋል። 

የመሬት መንቀጥቀጥ በሚከሰትበት ጊዜ ምንም እንኳ 
ክስተቱ ፋታ የሚሰጥ አይነት ባይሆንም መረጋጋትና 
አስፈላጊውን ጥንቃቄ ማድረግ የአደጋ ተጋላጭነትን 
እንደሚቀንስ የተናገሩት ዳይሬክተሩ፤ የመሬት መንቀጥቀጡ 
በሚከሰትበት ጊዜ ቤት ውስጥ ያሉ ሰዎች ጠረጴዛ ስር 
በመግባት፣ ጭንቅላታቸውን በእጃቸው ሸፍኖ መቀመጥ፣ 
የሚነድ ነገር ካለ ተቀጣጥሎ አደጋ እንዳያስከትል ቶሎ 
ማጥፋት የተሻለ እንደሚሆን ይመክራሉ። 

በዚህ ጊዜ ሊፍት ወይም አሳንሰር መጠቀም ትልቅ 
ስህተት ነው ያሉት ዶክተሩ፤ ውጪ ያሉ ሰዎች ደግሞ 
ራሳቸውን የኤሌክትሪክ ፖል ካለበት አካባቢ ማራቅ 
እንደሚያስፈልግ መክረዋል።

አቶ ገነነ በበኩላቸው፣ ጂኦሎጂስቶች “የመሬት 
መንቀጥቀጥ ሰው አይገልም ነገር ግን ሕንፃ ነው” የሚል 
ብሒል እንዳላቸው ጠቅሰው፤ ክስተቱ በሚፈጠርበት 
ጊዜ መደናገጥ ሳይሆን በተቻለ ፍጥነት ከሕንፃ መውጣት 
እንደሚያስፈልግ ይመክራሉ። ከዚህ ቀደም በሀዋሳ 
ዩኒቨርሲቲ የመሬት መንቀጥቀጥ ሲከሰት ተማሪዎች ከሕንፃ 
ዘለው ለመውጣት የመፈጥፈጥ አደጋ እንደገጠማቸው 
አስታውሰው፤ ከሕንፃ መውጣት ከሕንፃ መዝለልን 
አይጨምርም የሚለው ላይ አስምረውበታል። 

ከ1ኛ ገጽ የዞረ

ዕድገት እና ሀገራዊ ስኬት አመርቂ እና ይበልጥ ኃላፊነትን 
የሚሰጥ መሆኑ ተመላክቷል።

የሕዝብ ተወካዮች እና የፌዴሬሽን ምክር ቤቶች 4ኛ 
ዓመት የሥራ ዘመን የመክፈቻ ሥነ ሥርዓት በትናንትናው 
ዕለት ተካሂዷል።

የኢፌዴሪ ፕሬዚዳንት አምባሳደር ታዬ አጽቀሥላሴ 
እንደገለጹት፤ ኢትዮጵያ ከጎረቤት ሀገራት ጋር ያሏትን 
ግንኙነቶች በማጠናከር ሀገራዊ ጥቅሞችን ለማሳደግ፣ 
በኢኮኖሚ፣ በቀጣናዊ ትስስርና በጋራ ጥቅሞች እንዲሁም 
በሰላምና በጸጥታ ጉዳዮች ላይ ትኩረት ተደርጎ ሲሠራ ቆይቷል።

በጀት ዓመቱ የአፍሪካ እና የዓለም አቀፍ ትብብሮች 
እንዲጠናከር በትጋት የሚሠራ መሆኑን ጠቁመው፤ 
የኢትዮጵያ ወዳጆችንና አጋሮችን የማበርከት እና የማስፋፋት 
ተግባር ትኩረት ሰጥቶ እንደሚሠራም አመላክተዋል።

በሁለትዮሽ ግንኙነት ብሔራዊ ጥቅሞቻችንን 
በማስጠበቅ ከቻይና ጋር ያለንን ግንኙነት በወቅቶች 
ወደማይለወጥ ስትራቴጂያዊ አጋርነት ከፍ እንዲል 
መደረጉንም አስታውቀዋል።

ፖለቲካዊ፣ ኢኮኖሚያዊ እና ወታደራዊ አቅም ካላቸው 
የባህረ ሰላጤው ሀገራት ጋር ጠንካራ ግንኙነት መፍጠር 

መቻሉንም ጨምረው ገልጸዋል።
በባለብዙ ወገን መድረኮች የኢትዮጵያ ተደማጭነት እና 

በጎ ተጽዕኖ ፈጣሪነት ሚና እንዲጎለብት ጉልህ የዲፕሎማሲ 
ተግባራት መከናወናቸውን ገልጸው፤ ሀገሪቱ የብሪክስ ሙሉ 
አባል እንድትሆን የተከናወኑ ሥራዎች ኢትዮጵያ ፖለቲካዊ፣ 
ኢኮኖሚያዊና ማህበራዊ ትሩፋቶች እንድታገኝ እና ሚዛናዊ 
ግንኙነቶችን ይበልጥ ለማዳበር እድል ፈጥሯል ብለዋል።

የሀገራችን የዲፕሎማሲያዊ ግንኙነት ወደ መደበኛና 
ከፍ ወዳላ ደረጃ ለማሸጋገር ስትራቴጂያዊ ግንኙነቶችን 
የማጠናከር እና አዳዲስ ስትራቴጂያዊ አጋርነትን ከማፍራት 
አኳያ ውጤት ተገኝቷል ሲሉ ተናግረዋል።

ኢትዮጵያ አማራጭ ወደብና የባህር በር እንድታገኝ 
በሰጥቶ መቀበል መርህ ከሶማሌላንድ ጋር የመግባቢያ 
ሰነድ መፈረሙን አስታውሰው፤ ከዚሁ ጋር በተያያዘ 
ገጽታን ለማጠልሸት የተጀመረውን ዘመቻ እና አላስፈላጊ 
የዲፕሎማሲ ትኩሳት ለማርገብ በርካታ ሥራዎች 
ተከናውነዋል ብለዋል።

ሀገራችን በአፍሪካ ቀንድ ያላትን የተደማጭነት አቅም 
በማስፋት በቀጣናው ዘላቂ ብሔራዊ ጥቅሞቻችንን ለማረጋገጥ 
የሚያስችሉ ጉልህ ሥራዎች ተከናውነዋል ነው ያሉት።

በአፍሪካ ቀንድ ሰላም እንዲሰፍን በተለይ የሱዳን ግጭት 
እንዲፈታ በኢጋድና በአፍሪካ ህብረት በኩል ጥረት እየተደረገ 

እንደሚገኝ አውስተው፤ በሀገራችን አመራር ደረጃም የሱዳን 
ግጭት እንዲቆም ግልጽና ተከታታይነት ያለው የሰላም 
ዲፕሎማሲ እንቅስቃሴ ተጠናክሮ ይቀጥላል ሲሉ ተናግረዋል።

በቀጣይም የአፍሪካ ቀንድ ሰላምና መረጋጋት 
አስተማማኝ እንዲሆን ሀገራችን ጉልህ ተሳትፎ ታደርጋለች 
ያሉት ፕሬዚዳንቱ፤ ለጋራ ልማትና እድገት በተጀመሩ 
ትብብሮች የሰጥቶ የመቀበል መርሕ ገቢራዊ እንዲሆኑ 
እንሠራለን ብለዋል።

በሌላ በኩል በ2016 በጀት ዓመት በጥቅሉ የተመዘገበው 
ዕድገት እና ሀገራዊ ስኬት በአንድ በኩል አመርቂ በሌላ 
በኩል የሚያስቆጭና ይበልጥ ኃላፊነትን የሚጥል ነው ያሉት 
ፕሬዚዳንቱ፤ የተመዘገበው ዕድገት ሀገራችን በብዙ ፈተና 
ውስጥ ሆና የተመዘገበ በመሆኑ የውጤቱን ፋይዳ ከፍ 
ያደርገዋል ሲሉ አንስተዋል።

የሚያስቆጨው እና ይበልጥ ኃላፊነትን የሚጥለው 
ፈተናዎችና ተግዳሮቶች ባይኖሩ ከዚህ በላይ ዕድገት 
ሊመዘገብ እንደሚችል ሲታሰብ መሆኑን ገልጸው፤ ሕዝቡን 
እየፈተኑት ያሉት የጸጥታ ስጋትን፣ የኑሮ ውድነትን፣ ሌብነትና 
ብልሹ አሰራርን እንዲሁም ኮንትሮባንድና ሕገወጥነት 
ካላቸው ስር የሰደደ ሁኔታና ዘርፈ ብዙ መገለጫዎች አንጻር 
በአጭር ጊዜ ሙሉ በሙሉ ነቅለን የምንጥላቸው አይሆኑም 
ነው ያሉት።

ይሁን እንጂ ትርጉም ባለው ሁኔታ ለመቀነስ እና 
የእድገታችን እንቅፋት እንዳይሆኑ በርትተን መሥራት 
ተግባራችን ይሆናል። በሂደትም ኢትዮጵያ ከሙስናና 
ከብልሹ አሠራር የጸዳች እንድትሆን በርትተን እንሠራለን 
ሲሉ አስረድተዋል።

በሀገሪቱ በተለያዩ ጊዜያት ያጋጠሙትን የፍትህ መዛባት 
እና የመብት ጥሰቶችን በአጭር ጊዜ ለመቋጨት የሽግግር 
ፍትህ ሥርዓትን ተግባራዊ ለማድረግ ጥረቶች እየተደረጉ 
መሆኑን አመላክተዋል።

የሀገሪቱን ሁለንተናዊ እድገት ለማስቀጠል እና 
ብልጽግናን እውን  ለማድረግ ቁልፍ መሳሪያ ለጋራ ዓላማ 
በጋራ መቆም ነው ያሉት ፕሬዚዳንቱ፤ ለዚህ ደግሞ ዘላቂ 
ሀገራዊ ሰላም ማስፈን እና የሕግ የበላይነትን ማረጋገጥ 
የቅድሚያ ቅድሚያ የሚሰጣቸው ቁልፍ ሥራዎች ይሆናሉ 
ሲሉ አብራርተዋል።

ከዚህ በኋላ በኢትዮጵያ ምድር ኃይልን በብቸኝነት 
መጠቀም የመንግሥትና የመንግሥት ጸጥታ ተቋማት ብቻ 
መሆኑን ማረጋገጥ ይገባል ሲሉ ገልጸው፤ የተያዘው ዓመት 
ሕገ መንግሥታዊ ሥርዓቱን በጠበቀ መልኩ የዜጎችን ሰላምና 
ደህንነት የማስጠበቅ ኃላፊነት አፈጻጸም የሚሻሻልበት 
ይሆናል። ለዚህም ሁሉም የድርሻውን ኃላፊነት ሊወጣ 
እንደሚገባ አሳስበዋል።

“የኢትዮጵያን ወዳጆችና አጋሮች ...

ከ1ኛ ገጽ የዞረ

በእለቱም የሥራ ጊዜያቸውን ያጠናቀቁት የቀድሞ ፕሬዚዳንት 
ሣኅለወርቅ ዘውዴ  ለአዲሱ ተመራጭ ሕገ መንግሥቱን 
አስረክበዋል። 

አዲሱ ተመራጭ የሁለቱ ምክር ቤቶች 4ኛ ዓመት የሥራ 
ዘመን የጋራ ስብሰባ መከፈቱን በማብሰር የፕሬዚዳንትነት 
ሹመታቸውን ሥራ ጀምረዋል።  

በምክር ቤቶቹ መክፈቻ ላይ የተነበበው ታሪካቸው 
እንደሚያስረዳው፤ ፕሬዚዳንት አምባሳደር ታዬ አጽቀሥላሴ 
የተወለዱት በደባርቅ ሰሜን ጎንደር ነው። የመጀመሪያ 
ዲግሪያቸውን ከአዲስ አበባ ዩኒቨርሲቲ በፖለቲካል ሳይንስ 
እና ዓለም አቀፍ ግንኙነት አግኝተዋል። 

እንግሊዝ ከሚገኘው ላንክስተር ዩኒቨርሲቲ ደግሞ 
በዓለም አቀፍ ግንኙነት እና በስትራቴጂ ጥናት ሁለተኛ 
ዲግሪያቸውን አግኝተዋል። በተለያዩ ሀገራት አጫጭር 
የዓለም አቀፍ ግንኙነት እና ፖለቲካል ሳይንስ ሥልጠናዎችን 
እና ኮርሶችን ወስደዋል።

 በውጭ ጉዳይ ሚኒስቴር የአውሮፓ መምሪያ የሥራ 
ክፍል ፣የምዕራብ አውሮፓ ዋና ክፍል ኃላፊ፣ የኢንፎርሜሽን 
ተጠባባቂ ዳይሬክተር፣ ስቶክሆልም የኢፌዴሪ ኤምባሲ 
በአማካሪነት፣ በዋሽንግተን የኢፌዴሪ ኤምባሲ በአማካሪነት 
ማገልገላቸውም ተጠቅሷል። 

አምባሳደር ታዬ፤ በሎስአንጀለስ ቆንስል ጀነራል፣ 
በ1998 ዓ.ም ደግሞ በባለሙሉ ሥልጣን አምባሳደርነት 
ተሹመዋል።

በሎስአንጀለስ ባለሙሉ ሥልጣን አምባሳደርነት 
ማዕረግ የቆንስላ ጽ/ቤት ኃላፊ፣ በአውሮፓ እና አሜሪካ 
ጉዳዮች ዳይሬክተር ጀኔራል፣ በ2008 ዓ.ም ደግሞ የውጭ 
ጉዳይ ሚኒስቴር ሚኒስትር ዴኤታ ሆነው ሠርተዋል።

በግብፅ የኢትዮጵያ ባለሙሉ ሥልጣን አምባሳደርነት፣ 
በተባበሩት መንግሥታት ድርጅት የኢትዮጵያ ቋሚ 
መልዕክተኛ ተጠሪ ሆነው አገልግለዋል። የጠቅላይ ሚኒስትሩ 
የውጭ ጉዳይ ፖሊሲ አማካሪ ሚኒስትር ሆነውም ሠርተዋል። 

አምባሳደር ታዬ የኢፌዴሪ ፕሬዚዳንት ሆነው 
ከመሾማቸው በፊትም የውጭ ጉዳይ ሚኒስትር ሆነው 
በማገልገል ላይ ነበሩ። 

አምባሳደር ታዬ ...

ከ1ኛ ገጽ የዞረ

ምክር ቤትና የፌዴሬሽን ምክር ቤት 4ኛ ዓመት የሥራ 
ዘመን ፕሬዚዳንት ታዬ የሁለቱን ምክር ቤቶች በይፋ 
ከፍተው ሥራ አስጀምረዋል። 

ፕሬዚዳንቱ ባደረጉት የመክፈቻ ንግግርም በ2017 
በጀት ዓመት ትኩረት የሚደረግባቸው  ካሏቸው መካከል 
ለአየር ንብረት ለውጥ የማይበገር የግብርና ዘርፍ መገንባት 
ቅድሚያ የሰጡት ነው።  

ለትግበራውም የመስኖ ሜካናይዜሽን ሥራዎች 
እንዲጠናከሩ በማድረግ ከግብዓት አቅርቦት ጋር በተያያዘ 
በተለይ የውጭ ምንዛሪና የብድር አቅርቦት ችግርን 
በዘላቂነት ለመፍታት  ተግባራዊ የተደረገው የገንዘብ ፖሊሲ 
ውጤታማነትን የማረጋገጥ ሥራ ትኩረት ከሚደረግባቸው 
አንዱ መሆኑን ፕሬዚዳንት ታዬ ጠቁመዋል።   

በተለይም የኮንስትራክሽን ዘርፍን የማስተዳደር፣ 

የመምራት ጠንካራ ተቋማዊ አቅም ለመፍጠር ጥረት 
ይደረጋል፣ ኢንቨስትመንት በሚያበረታታ መልኩ ከባቢን 
የማሻሻል ሥራ ይሠራልም ነው ያሉት። 

እንደርሳቸው ገለጻ፤ በአገልግሎት ዘርፍ የሚታየውን 
ሰፊ የኢ-መደበኛነት ወደ መደበኛ ሥራ በማስገባት፣ 
በፋይናንሰ ዘርፍ ባለፉት ዓመታት የታየውን መነቃቃት 
በማስፋትና በማስቀጠል ብሎም ወደ ጠንካራ ዲጂታል 
ሥርዓት በማስገባት የ8 ነጥብ 4 በመቶ ኢኮኖሚያዊ እድገት 
ለማስመዝገብ ጥረት ይደረጋል።

የሀገር ውስጥ ገቢን ለማሳደግ ወደታክስ ሥርዓቱ 
ያልገቡትን በማስገባት፣ አዳዲስ የታክስ አይነቶችን ተግባራዊ 
በማድረግ፣ የታክስ አስተዳደር ሥርዓትን በማዘመንና ታክስ 
በመሰብሰብ፣ የሚወጣ ወጪን ውጤታማ በማድረግ፣ 
የታክስ ሥርዓቱንም ወደክልሎች በማውረድ የመንግሥት 
ገቢን አንድ ነጥብ አምስት  ትሪሊዮን ለማድረስ 
መታቀዱንም ጠቁመዋል።     

ጥብቅ የፊሲካል ፖሊሲ በመተግበር፣ ምርትና 
ምርታማነትን በማጎልበት፣ በአቅርቦት በኩል ያሉትን 
ተግዳሮቶች በመፍታት አምራችና ተጠቃሚን የሚያገናኙ 
የገበያ መሠረተ ልማቶችን በማስፋፋትና የአሠራር 
ሥርዓቶችን በመዘርጋት የዋጋ ግሽበትን ለመቆጣጠር ጥረት 
እንደሚደረግም አመልክተዋል።    

አዳዲስ ወጪ ምርቶችን በማካተት እንዲሁም ተጨማሪ 
የገበያ መዳረሻዎችን በማስፋፋት፣ ምርቶችን በጥሬ ከመላክ 
ይልቅ እሴት ጨምሮ በመላክ፣ የውጭ ሀገር ባለሀብቶች 
ወደዘርፉ እንዲገቡ ምቹ ሁኔታዎችን በመፍጠር፣ ለዘርፉ 
ተዋናዮች የሚሰጡ የተለያዩ ማበረታቻዎችን  በማጠናከር 
ከሸቀጦች ወጪ ንግድ አምስት ቢሊዮን ዶላር በላይ 
ለማግኘት ወሳኝ ሥራ እንደሚከናወንም ነው የገለጹት። 

ዘንድሮ ለውጭ ባለሀብቶች ትርፋቸውን ከሀገር 
የማውጣት ጥያቄ ተገቢ ምላሽ ይሰጣል ያሉት ፕሬዚዳንት 
ታዬ፤ ለኢንቨስትመንታቸውም ዋስትናና ከለላ እንደሚሰጥ 

አረጋግጠዋል። 
የውጭ ቀጥተኛ ኢንቨስትመንትን በማሳደግም 

ከአምስት ቢሊዮን ዶላር በላይ ለማድረስ ይሠራል ብለዋል። 
ሰፊና ዘላቂ የሥራ እድል በመፍጠር በሀገር አቀፍ ደረጃ 

ሥራንና ሠራተኛን ባግባቡ በማስተሳሰር እንዲሁም ገበያው 
የሚፈልገውን ክህሎት የሚያሟሉ ሠራተኞችን በማቅረብ 
የተጀመሩ ሥራዎች እንደሚጠናከሩ አብራርተዋል። 

አነስተኛ ኢንተርፕራይዞችን በማስፋፋት፣ ለወጣቶች 
ተግባር ተኮር ስልጠና በመስጠት እና ሥራ ፈጣሪ ትውልድ 
ለማፍራት ይሠራል፣ በውጭ ሀገር የሥራ ስምሪትም ጥራትና 
ቁጥጥርን በማሳደግ ከብሄራዊ መታወቂያ ጋር ተሳስሮ 
እንዲሠራ ይደረጋል ነው ያሉት። 

ትግበራዎቹም ዘንድሮ ለአራት ነጥብ ሦስት ሚሊዮን 
ዜጎች የሥራ ዕድል እንዲፈጥሩ እንደሚደረግ እና ከዚህ 
ውስጥ 700 ሺህ የሚሆነው በውጭ ሀገር የሚፈጠር የሥራ 
ዕድል እንደሚሆንም አመልክተዋል።  

በ2017 በጀት ዓመት፡- ...

የዝግጅት ክፍሉን አቋም አያመለክቱም።

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ኢትዮጵያ እንደ ሀገር፣ ኢትዮጵያውያንም እንደ ሕዝብ፣ በአዲስ ዓመት አዲስ ሃሳብ፣ ራዕይና ግብን ሰንቀው፤ 
ለግባቸው መሳካት የተግባር አቅጣጫ ነድፈውና ባስቀመጡት የተግባር መርሃ ግብር መሰረት ውጥናቸውን ለማሳካት 
ከፍ ያለ ርብርብ ላይ ይገኛሉ፡፡ ምክንያቱም ዛሬ ከትናንት፣ ነገም ከዛሬ የተሻለ ነገርን የሚሹም፤ የተሻለ ነገርን ይዘው 
የሚመጡም ናቸው፡፡

በአንጻሩ ዛሬን በልኩ ተራምዶ ለነገ የሚሆን ወረት ማኖር ያልቻለ ትውልድ፤ ከትናንት እንደተወረሰው እዳ ሁሉ፣ 
ለነገም ሌላ ተጨማሪ እዳ ደምሮ ማለፉ አይቀሬ ነው፡፡ ይሄ እዳ ደግሞ የኢኮኖሚ እዳ ብቻ አይደለም፡፡ ይልቁንም 
የማኅበራዊ ጉዳይ እዳ፤ የፖለቲካዊ ሁነቶችና ክስተቶች እዳ፤ የተዛቡ የዲፕሎማሲ እና የውጭ ግንኙነት ፍሬዎች እዳ፤ 
የሰላም እና ፀጥታ ችግሮች እዳ፤ ለትውልድ የሚያተርፉ ናቸው፡፡

ስድስተኛው የኢፌዴሪ የሕዝብ ተወካዮች ምክር ቤት እና የፌዴሬሽን ምክር ቤት አራተኛ ዓመት የሥራ ዓመት 
የመክፈቻ ሥነሥርዓት ትናንት (መስከረም 27/2017 ዓ.ም) በተካሄደበት ወቅት፤ በዕለቱ የተሾሙት የሪፐብሉኩ 
ፕሬዚዳንት አምባሳደር ታዬ አጽቀሥላሴ ያስገነዘቡትም ይሄንኑ ነው፡፡ ለዛሬው እድገትን፣ ለነገውም የተሟላ ሉዓላዊነትን 
እውን ለማድረግ፤ እንደ ሀገር የተጀመረውን ሁሉን አቀፍ የብልጽግና መንገድን ለማፋጠን ከዛሬ የተሻገረ ወረትን ደምሮ 
ማለፍ ከሁሉም ይጠበቃል፡፡

ለዚህም አምና ተተልመው የተፈጸሙ ያስገኙትን ውጤት መመዘን፤ ያልተፈጸሙት ያሳደሩትንም ጫና መገንዘብ 
ይጠይቃል፡፡ በዚህ ረገድ የዜጎችን ተሳትፎና ተጠቃሚነት በሚያረጋግጡ በዋናነት በሰላምና ፀጥታ፣ ዲፕሎማሲ እና 
የውጭ ግንኙነት፣ ኢኮኖሚ እና ማኅበራዊ ጉዳዮች፣ እንዲሁም የዴሞክራሲ ሥርዓት ግንባታና የሀገራዊ ምክክር 
ተግባራት ከፍ ያለ ትብብርና ቁርጠኝነትን የሚጠይቁ ናቸው፡፡

ከሰላምና ፀጥታ አኳያ፣ ሰላም የሁሉም ነገር መሠረት ነው፡፡ ምክንያቱም ያለ ሰላም ወጥቶ መግባት፣ ሰርቶ ሀብት 
ማፍራት፣ ወልዶ መሳም፣ ሌላው ቀርቶ በእጅ ያለን ለአፍ ማብቃት አይቻልም፡፡ እናም ዛሬ ላይ ደግሞ በየቦታው የሚታዩ 
በርካታ የሰላም ችግሮች በዚሁ ከቀጠሉ ጥፋትን ከመጨመር የዘለለ መፍትሄ የሚያመጡ ባለመሆናቸው፤ ለንግግርና 
ውይይት ቅድሚያ በመስጠት ሰላማዊ እልባት እንዲያገኙ ማስቻል ከሁሉም አካል ይጠበቅበታል፡፡

ከዚህ ጋር ተያይዞ ሊታይ የሚገባው ዲፕሎማሲ እና የውጪ ግንኙነት ነው፡፡ ምክንያቱም ዲፕሎማሲያችን እና 
የውጭ ግንኙነታችን የሚመራበት መንገድ ለውጪው ግንኙነታችን ብቻ ሳይሆን፤ ለሀገር ውስጥ ሰላማችን፣ ልማታችንና 
አጠቃላይ ብልጽግናቸን ከፍ ያለ ድርሻ አለው፡፡ ምክንያቱም ጠንካራና ውጤታማ ዲፕሎማሲ ካለ፤ እንደ ሀገር 
የምንፈልገው ሁሉን አቀፍ ብልጽግና እውን መሆን ውስጥ ለምናስባቸው ውጥኖች አቅም የሚሆኑ ጉዳዮችን ማግኘት 
የሚቻልበት እድል ሰፊ ነውና፡፡

ለምሳሌ፣ ጠንካራ ዲፕሎማሲና የውጭ ግንኙነት ካለ፤ በየቦታው የሚታዩ የሰላምና አለመረጋጋት ችግሮች የውጭ 
አቅም እንዳያገኙ በማድረግ ለሰላማዊ ንግግር እንዲዘጋጁ ያደርጋል፡፡ በተመሳሳይ፣ ሀገራዊ የልማት ግቦቻችን እንዲሳኩ 
የሚያስችሉ ተግባራትን ለማከናወን የሚያስችል ዘርፈ ብዙ ድጋፍ ማግኘት ይቻላል፡፡ ሌላው ቀርቶ፣ ኢትዮጵያ የሕዝብም 
የታሪክም መብት ይዛ እየጠየቀች ያለው የባህር በር ጉዳይ፤ ከውስጥ አቅም ባለፈ የውጪ ኃይሎች ጉዳዩን በልኩ 
ተገንዝበው እንዲያግዙ ያስችላል፡፡

ሌላው የዓመቱ አንኳር ጉዳይ ኢኮኖሚ ነው፡፡ እንደ ሀገር በማክሮም ሆነ በማይክሮ ኢኮኖሚው ዘርፍ የሚታዩ 
ግዙፍ ስኬቶችም፣ አንዳንድ ጉድለቶችም አሉ፡፡ እነዚህን በተለይ አጠቃላይ የልማት ግቡን ከማሳካትም ሆነ፤ እንደ ሀገር 
እየታየ ያለውን የዋጋ ግሽበትና የኑሮ ውድነት ከመቀነስ አኳያ ከፍ ያለ ሥራን የሚጠይቅ መሆኑ ሊዘነጋ አይገባም፡፡

የዚህ አንድ አቅም የሆነው ደግሞ ግብርና ነው፡፡ ዛሬም ኢትዮጵያ ግብርናው ላይ ተደግፋ ያለች እንደመሆኑ፤ 
ለግብርናው ዘርፍ ምርትና ምርታማነት ማደግ፤ ለኢንዱስትሪውም ሽግግር አቅም መሆን፤ አለፍ ሲልም በምግብ ራስን 
ከመቻል ባሻገር ላለው የምግብ ሉዓላዊነትን የማረጋገጥ ጉዞ መሳካት የሚያስችሉ ዘርፈ ብዙ ጅምር ተግባራትን ከፍጻሜ 
የማድረስ ከፍ ያለ ቁርጠኝነትን ይጠይቃል፡፡

የትምህርት፣ የጤና፣ የሴቶችና ወጣቶች ተሳትፎና ተጠቃሚነትን የመሳሰሉ ማኅበራዊ ጉዳዮችም በዓመቱ ከፍ ያለ 
ትኩረት የሚሹ ናቸው፡፡ የትምህርቱ ዘርፈ ብዙ ስብራት ያለበት እንደመሆኑ፤ ያንን በልኩ ተገንዝቦ ትውልድን የመገንቢያ 
አውድነቱ ሊመለስ ይገባል፡፡ ጤናም ቢሆን አሁን ላይ ተላላፊም፣ ተላላፊ ያልሆኑም፣ በወረርሽኝ መልክ የሚከሰቱም 
በሽታዎች እየተበራከቱ ከመሆኑ አኳያ፣ እነዚህን በልካቸው ተገንዝቦ መከላከልም፣ አክሞ ማዳንም የሚያስችል ተግባር 
ላይ ማተኮር ያስፈልጋል፡፡

እነዚህ ተግባራት በልካቸው ለማስኬድ ደግሞ ገቢ ወሳኝ ነው፡፡ በመሆኑም እንደ ሀገር የሚፈለጉ ውጥኖችን ለማሳካት 
የሚያስችል የፋይናንስ አቅምን ከመፍጠር አኳያ ገቢ ትኩረት ሊሰጠው ይገባል፡፡ ከዚህ በተጓዳኝ ሀገራዊ ምክክሩን ከዳር 
ማድረስ፣ እንዲሁም የዴሞክራሲ ምህዳሩን እውን ማድረግ ሊዘነጉ የማይገባ ናቸው፡፡ እነዚህ እና ሌሎች ሀገራዊ ሰላምን፣ 
ዲፕሎማሲያዊ ውጤታማነትን፣ ማኅበራዊ ፍትህና ኢኮኖሚያዊ እምርታን የሚያመጡ ተግባራትን በትኩረትም፤ 
በትብብርም መከወን ስለሚገባ፤ ለእነዚህ ዕቅዶች መሳካት ያለ ልዩነት በጋራ ኃላፊነትን መወጣት ይጠበቃል!

በዓመቱ የተቀመጡ አንኳር ጉዳዮችን ለማሳካት  
ሁሉም የድርሻውን ሊወጣ ይገባል! ለሰላም ከሚደረግ የመልካም 

ምኞት መግለጫ ባሻገር
እስመለአለም

ኢትዮጵያውያን በዓላትን ሲያከብሩ፣ ድጋፍና የመሳሰሉት 
ሲደረግላቸው እንዲሁም የተለያዩ ዝግጅቶችን ሲያደርጉ 
ከሚያስተላልፏቸው መልእክቶች መካከል የሰላም  ጉዳይ 
ይጠቀሳል። ይህ ለሰላም ያላቸው ቁርጠኝነት በቀብር 
ስነስርአትም ወቅት ሳይቀር ይገለጻል። በእነዚህ ስነስርአቶች ሁሉ 
ኢትዮጵያውያን ይመኛሉ  ሰላም እንዲመለስ ፣ እንዲጠበቅ፣ 
እንዲበዛ፣ እንዲጠናከር። 

ከተቀበልነው ሳምንታትን የቆጠረው የ2017 አዲስ አመትን  
በተቀበሉበት፣ የመስቀል እንዲሁም የብሔሮች ብሔረሰቦች 
የዘመን መለወጫ በዓላትን ባከበሩባቸው ወቅቶችም  ይህንኑ 
ቁርጠኝነታቸውን፣ ከማንነታቸው ጋር በእጅጉ የተቆራኘውን 
ማንነታቸው አረጋግጠዋል። 

አዲስ አመትን ተከትሎ መገናኛ ብዙኃንን የመከታተሉ 
አጋጣሚው የነበራችሁም ሆናችሁ ሌሎች፣ ዜጎች አዲስ አመት 
እንዴት ለማክበር ምን ያህል እንደተዘጋጁና የሚያስተላልፉት 
መልእክት ካለ ተብለው የተጠየቁ ሁሉ ማለት በሚያስችል ሁኔታ 
ሲሰጡ የተደመጠው ምላሽም ይህንኑ ያመላከተ ነበር። ሰላምን 
አጀንዳቸው ያደረጉ ናቸው። 

እንኳን አደረሳችሁ ያልናቸው ሌሎች ወገኖችም ሆኑ፣ 
በተለያየ አጋጣሚ ስለደህንነታቸውና ስለአዲሱ አመት 
ያነጋገርናቸው ወገኖች ያሉትን ልብ ብለን ከሆነም እንዲሁ 
ከመልካም ምኞቶቻቸው መካከል የሰላም ጉዳይ አንዱ ነው። 

የሃይማኖት አባቶች፣ የሀገር ሽማግሌዎች፣ ወዘተም ይህንን 
ምኞታቸውን ሁሌም ሲገልጹ እንደሚደመጡት ሁሉ፤ በበአላት 
ወቅት መልካም ምኞታቸውን ሲገልጹ ከሚያነሷቸው ጉዳዮች 
መካከል ሰላም ዋንኛው ነው።

የተወለዱት እንዲያድጉ፣ የታመሙት እንዲፈወሱ፣ 
የታረዙት እንዲለብሱ፣ የተራቡት የተጠሙት ይበሉት ይጠጡት 
እንዲያገኙ ከመመኘታቸው፤ አዝመራው፣ ሀብት ንብረቱ 
እንዲባረክ ፈጣሪያቸውን ከመጠየቃቸው እኩል ሰላሙን 
እንዲያመጣላቸው፣ እንዲጠብቅላቸውም መልካም ምኞታቸውን 
ይገልጻሉ፤ ፈጣሪያቸውን በእጅጉ ይማጸናሉ።   ሀገራቸው ሰላም 
እንድትሆንላቸው፣ ህዝቡ በሰላም ወጥቶ በሰላም  እንዲገባ 
ይመኛሉ። 

በተለያየ አጋጣሚ አስተያየታቸው ሲሰጡ የምንሰማቸው 
ዜጎችም እንዲሁ ለሰላም ቅድሚያ መሰጠት እንዳለበት 
ያስገነዝባሉ። ፈጣሪ ለሀገራቸውና ለህዝቡ ሰላሙን 
እንዲያመጣላቸው፣ እንዲመለስላቸው፣ ያላቸውንም ሰላም 
እንዲጠብቅላቸው፣ እንዲያጠናክርላቸው ይመኛሉ፤ ይህን ሲሉም 
ሌላው ሁሉ ትርፍ መሆኑን  በመናገር ጭምር ነው። 

የሰላም ጉዳይ በዘወትር መንፈሳዊ ስነስርአትም አይታለፍም፤  
ሀገራችንን ሰላም ያድርግልን ይባላል፤ ጉዳዩ በበዓላት ወቅት ደግሞ 
ይበልጥ አጀንዳ ተደርጎ ይያዛልና ዜጎች ለሰላም ያላቸውን መልካም 
ምኞት ከፍ አድርገው ይጠቅሳሉ።  

 ኢትዮጵያውያን እንደየእምነታቸውና ብሄራቸው ሽምግልና 
ሲቀመጡም ይህን አጀንዳ አይረሱትም። ሲያስታርቁ፣ በጋብቻ 
ሲያስተሳስሩ፣ ወዘተ ከመልካም ምኞታቸው፣ ምክራቸው ጎንለጎን 
የሰላም ጉዳይ ይጠቀሳል። ከእያንዳንዱ የምርቃት ስነስርአት 
በኋላም ሽማግሌዎች ብቻ ሳይሆኑ ሌሎች የተመረጡ ሰዎችም 
ጭምር ይህንኑ ያደርጋሉ። 

ይህ ስነስርአት በሰላም እጦት ሳቢያ ብዙ ለቆሰለ ሀገርና ህዝብ  
አጀንዳ መሆኑ ቢያንስ እንጂ አይበዛም። ስለሰላም ከዚህም በላይ 
ማድረግ በሚያስፈልግባት ሀገር ውስጥ እንደመኖራችን እነዚህ 
ስነስርአቶች ቢበዙልን እንወዳለን። ሰላምን ሁሌም ማስታወስ 
በእጅጉ ይጠቅማል። ሰላም እንዲጠበቅ፣ እንዲመጣ፣ እንዲሰፋ 
አሁንም ወደፊትም ብዙ ማድረግ እንድንችል አቅም ይሆኑናል። 

እነዚህ በመልካም ምኞታቸው ሰላምን የጠቀሱ ወገኖች 
የሰላም አጀንዳ ሁሌም በውስጣቸው አለ። ለእዚህ ደግሞ ያለፉት 
መጥፎ የግጭትና የጦርነት ታሪኮች ምክንያት ሊሆኑ ይችላሉ። 
በሀገሪቱ የተከሰቱ ግጭቶችና ጦርነቶች ምን ያህል የዜጎችን ህይወት 
እንደቀጠፉ፣ እንዳመሳቀሉ፣ ሀብት ንብረታቸውን እንደበሉ፣ 
የሀገርን ሀብትና ንብረት እንዳወደሙ በሚገባ የሚያውቁ ናቸው፤ 
አሁንም በአንዳንድ አካባቢዎች የሚታየው የሰላም እጦት ልማትን 
እያደናቀፈ ፣ የህዝብን እንቅስቃሴ እያስተጓጎለ፣  የሀገርን ገጽታም 
እየጎዳ መሆኑን የተገነዘቡ ናቸው። ምናልባትም በአንድም ይሁን 
በሌላ በዚህ የሰላም እጦት ተጎጂ ሊሆኑም ይችላሉ። በእነዚህ ሁሉ 
ምክንያቶች የተነሳ የሰላም አጀንዳ ዋነኛ አቀንቃኝ ናቸው። 

ሰላም የልማት ዋና መሳሪያ ከሚባሉት መካከል ሊጠቀስ 
ይገባዋል። የካፒታል፣ የመሬትና የሰው ኃይል ያህል ሰላም 
ለኢንቨስትመንትና ሌሎች የልማት ስራዎች በእጅጉ ያስፈልጋል። 
ይህን ሁኔታ አይደለም በሰላም እጦት ብዙ ዋጋ የከፈለች ሀገርና 
ህዝብ ማንም ይገነዘበዋል። እነዚህ ወገኖች ልማትን የሚናፍቁ፣ 

የልማት ዋነኛ ተዋናይ መሆን የሚፈልጉ ናቸውና ልማት ያለሰላም 
አይሆንም ብለው ስለሰላም በእጅጉ ያቀነቅናሉ። 

ሰላም የሚያስፈልገው ሀብት ንብረት ላለው ብቻ አይደለም፤ 
ጥሩ ስራ ላለው ብቻም አይደለም። በስልጣን ላይ ተደላድሎ 
ለተቀመጠውም ብቻ አይደለም፤ ለሁሉም ወገን በእጅጉ 
ያስፈልጋል። 

ምንም የሌለው፣ ያጣ የነጣውም ቢሆን ሰላምን ይፈልጋል። 
ሰላም ከሌለ ፣ ሰው እንደልቡ ወጥቶ ካልገባ ድጋፍ የሚያደርግለት 
ሊያጣ የሚችለው ይህ ዜጋም  ሰላም በእጅጉ ያስፈልገዋል። 
የሚኖርባት ታዛ ሰላም እንዲኖራት ይመኛል። መቆሙ በሰላም 
መሆኑን ያውቃል።  

እሱም ተመስጌን አለው። ተመስጌን ማለቱ ጤና በመሆኑ፣ 
በሰላም ንግቶ በመምሸቱ፣ ባሻው ውሎ በመግባቱ ወዘተ ነው። 
አጉራሽ አልባሾቹ በሰላም እንደልብ ወጥተው መግባታቸውንም 
ይፈልጋል።   

እናም ሰላም የማያስፈልገው ሰብአዊ ፍጡር የለም። ሰላም 
ሀብት ንብረት የሚጠበቅበት፣ የሚገኝበት፣ ወዘተ. ብቻ አይደለም፤ 
የእያንዳንዱ ሰብአዊ ፍጡር ህልውና የሚጠበቅበትም ነው። 

ብዙ አጃቢ ያለውም እንዲሁ ሰላም ያለው ነው ተብሎ 
አይወሰድም፤ ለምን አጃቢ አስፈለገውና። ይህ ሰው የሰላም 
ጉዳይ አጀንዳው አይሆንም ብለው የሚያስቡ አይጠፉም፤ 
እነዚህ ወገኖች እሱ ምን አለበት ሊሉ ይችላሉ ተብሎ ሊታሰብም 
ይችላል። እውነታው ግን ሌላ ነው፤ በአጀብ መሄዱ ከሰላም 
እጦት እንደሚመነጭ፣ አጀቡም ሰላም ፍለጋ መሆኑ መታወቅ 
ይኖርበታል። 

የሰላም ትርጉሙም፣ ዋጋውም ብዙ ነው። ሰላም ከሌለ 
የተገነባው ሊፈርስ፣ የተከማቸው ሊዘረፍ፣ ከንቱ ሊቀር፣ የታቀደው 
መና ሊሆን፣ የለሰለሰው ማሳ በዘር ላይሸፈን፣ የደረሰው አዝመራ 
ላይሰበሰብ፣ የተከፈተው ድርጅት  ላያመርት፣ ላያገለግል፣ ላይሰራ 
ይችላል። 

ሰላም ከሌለ የሰበሰቡትን ሀብት ብቻም ሳይሆን የጎረሱትን 
መጣልም ይከተላል። እንደ አይን ብሌን የሚታይ የቤተሰብ አባልን፣ 
ወገንን ማጣትም አለ። በሀገራችን በተለያዩ አካባቢዎች በተፈጸሙ 
አፈናዎች ፣ ግጭቶችና ጦርነቶች ይህ ቀውስ ታይቷል።  በመቶ 
ሺዎች የሚቆጠሩ ዜጎችን የበሉና አካል ያጎደሉ፣ ስነልቦናቸውን 
በእጅጉ የጎዱ፣ የሀገርን አንጡራ ሀብት ሙጥጥ አርገው የጨረሱ 
ግጭቶችና ጦርነቶች በሀገሪቱ ተካሂደዋል።  

ኢትዮጵያውያን የሰላምን ዋጋ ታሪክ አንብበው፣ ተነግሯቸው 
ብቻ ሳይሆን በእነዚህ ጦርነቶችና ግጭቶች ወገኖቻቸው 
ተገድለውባቸው አይተዋል፤ ራሳቸውም ወገኖቻቸውም ተፈናቃይ 
ሆነው አይተዋል፤  ቆስለው  ቆስለውባቸው፣ ሞተውባቸው አካል 
አጥተው፣ አጥተውባቸው፣ ንብረት ወድሞባቸው አይተዋል። 

የሰላም እጦት ያስከተለው ጦስ በአንድም ይሁን በሌላ 
በእያንዳንዱ ቤት ገብቷል፤ ለዚያውም ተመላልሶ። ቢያንስ ጦርነት 
ባስከተለው የምጣኔ ሀብት ድቀት የእያንዳንዱ ቤት ተፈትኗል። 
ኢትዮጵያውያን ይህ ችግር እንደ ውሃ ቀጂ የተመላለሰባቸውም 
እንደመሆናቸው የሰላምን ዋጋ በሚገባ ይገነዘባሉ። የሰላምን ጉዳይ 
ሁሌም አጀንዳቸው ቢያደርጉ  ትክክል ናቸው።

ቀውሶቹ ኢትዮጵያውያንና መንግሥታቸው የሰላምን ዋጋ 
በሚገባ መገንዘብ እንዲችሉ አድርገዋቸዋል፤ ስለሰላም አጥብቀው 
እንዲያቀነቅኑ አድርገዋቸዋል። የሰላም ጉዳይ ከአጀንዳዎቻቸው 
ሁሉ ጋር እንዲነሳ እንዲያደርጉ አስገድደዋቸዋል።

  ይህን ሁሉ የተመለከተ፣ የዚህ ሁሉ ጉዳት ሰለባ የሆነ 
ህዝብ ሰላምን በእጅጉ መሻቱ ፣ በጸሎቱም፣ በመልካም ምኞት 
መግለጫውም በሀዘኑም በደስታውም ሰላም ያምጣልን፤ ሰላሙን 
ይስጠን ማለቱ፤ ሌላው ትርፍ ነው ሲል መግለጹ ተገቢ ነው። 
በሰላም እጦት የተጎዳ፣ ወገኖቹና ሀገሩ የተጎዱበት በእያንዳንዱ 
እንቅስቃሴው ሰላምን ቢጠቅስ ያተርፋል እንጂ ጉንጭ አልፋ 
አይሆንበትም።

ሰላም እንዲመጣ፣ ያለውም እንዲጠናከር ሁሌም መመኘት 
አንድ ጥሩ ነገር ነው።ይህ ለሰላም ያለ ጽኑ ፍላጎት የኢትዮጵያውያን 
መገለጫ ነው ብሎ መውሰድ ይቻላል። ብቻውን ግን በቂ 
አይደለም፤  በተወሰነ ደረጃም ቢሆን ግንባር ቀደም ተዋናይ ሆኖ  
መልካም ምኞትን ከመግለጽ ባሻገር ለሰላም መስፈን መሥራትም 
ይገባል። ሰላምን ለማምጣቱ፣ ለማስፈኑ ፣ ያለውንም ለማጠናከሩና 
ለማስፋቱ ስራ እያንዳንዱ ዜጋ በኃላፊነትና በባለቤትነት ስሜት 
ከእኔ ምን ይጠበቃል ብሎ መስራት ይኖርበታል። 

መንግሥት ህዝቡ የሰላሙ ባለቤት ስለመሆኑ ሁሌም 
አስረግጦ ይገልጻል። ይህን የሚለው ደግሞ ህዝቡ ሰላምን በማስፈን 
የተጫወተውንና የሚጫወተውን ሁነኛ ሚና ታሳቢ በማድረግ 
ነው። ህዝቡም በእዚህ ልክ ሰላምን በማምጣት፣ በመጠበቅ፣ 
በማስፋትና ዘላቂ በማድረግ በኩልም በኃላፊነት ስሜት መስራት 
ይኖርበታል። ይህ ሲሆን የጠፋው ሰላም ይመለሳል፤ ያለውም 
ዘላቂ መሆን ይችላል።



የውጭ ምንዛሬ ተመን በገበያ እንዲወሰን የኢትዮጵያ 
ብሔራዊ ባንክ ይፋ እንዳደረገ ኢኮኖሚያዊ ምክንያት 
የሌለው ከፍተኛ የዋጋ ጭማሪ በመሰረታዊ የፍጆታ 
ሸቀጦች ላይ በመደረጉ የዋጋ ግሽበቱና እሱን ተከትሎ 
የመጣውን የኑሮ ውድነት በመባባሱ በንግድና ቀጣናዊ 
ትስስር ሚኒስቴር የሚመራ ሀገራዊ ግብረ ኃይል 
ቁጥጥርና ክትትል በማድረጉና ሕጋዊ እርምጃ በመውሰዱ 
የማክሮ ኢኮኖሚ ማሻሻያው ተከትሎ ይከሰታል ተብሎ 
የተፈራውን ያህል የዋጋ ጭማሪ ሳይከሰት ቀርቷል።

ሆኖም ዛሬም የዋጋ ግሽበቱን ተከትሎ የተከሰተው 
የኑሮ ውድነት የዜጎቹን ሕይወት ክፉኛ እየፈተነው 
ይገኛል። መንግስት ስግብግብ ነጋዴ ባላቸው ወደ 
100ሺህ የሚጠጉ የንግዱ ማህበረሰብ አባላት ላይ 
ከጹሑፍ ማስጠንቀቂያ እስከ እስርና የንግድ ፈቃድ ስረዛ 
የሚደርስ እርምጃ በመውሰድ እና መሠረታዊ የፍጆታ 
ሸቀጦችን ማለትም የምግብ ዘይት ዱቄት ስኳርና ሌሎችን 
በማስገባትና በማቅረቡ ገበያውን ማረጋጋት በመቻሉ 
በልኩ እውቅና ሊቸረው ይገባል። ይሄ ጥረቱ ከዘመቻና 
ከእሳት ማጥፋት አካሄድ ተላቆ ቁጥጥርና ክትትሉን 
ተቋማዊ፤ መዋቅራዊ በማድረግና ስርዓት በመዘርጋት 
ዘላቂ ያደርገዋል ተብሎ ይጠበቃል።

መንግስት በንግዱ ማህበረሰብ ያልተገባ ዋጋ 
ጨመራችሁ፣ ዋጋ በአድማ ወሰናችሁ፣ ምርት ደበቃችሁና 
ገበያውን አሻጠራችሁ እያለ እርምጃ እየወሰደ፤ እንደ 
የኢትዮጵያ የኤሌክትሪክ አገልግሎ፤ የኢትዮጵያ 
ኢምግሬሽንና ዜግነት አገልግሎት፤ የኢትዮጵያ አየር 
መንገድ፤ ኢትዮ ቴሌኮም፤ የአሽከርካሪና ተሽከርካሪ 
ፍቃድና ቁጥጥር ባለስልጣን፤ የመጓጓዣና የውሃ ታሪፍ 
የዋጋ ጭማሪ ያደረጉ ሲሆን ንግድ ባንኮች ደግሞ 
በአገልግሎት ክፍያቸው ላይ 15 በመቶ ተጨማሪ እሴት 
ታክስ እንዲሰበስቡ ተደርጓል።

የመንግስት የልማት ድርጅቶችና አገልግሎት ሰጭ 
ተቋማት እንዲህ እንዳሻቸው ዋጋ ሲጨምሩ እና ታሪፍ 
ሲያሻሽሉ የሚመለከተው አካል ባላየ ባልሰማ እያለፋቸው 
ከመሆኑ ባሻገር አይዟችሁ ያላቸው ይመስላል። አበው 
የወለፈንዲ ስልቻ ባቄላ ይቋጥራል፣ ጤፍ ያፈሳል 
እንዲሉ መንግስት የማክሮ ኢኮኖሚ ማሻሻያውን 
ተከትሎ ያልተገባ የዋጋ ጭማሪ እንዳይደረግ ጥብቅ 
ቁጥጥር እያደረገ የራሱ የልማት ድርጅቶችና አገልግሎት 
ሰጭ ተቋማት ግን እንዳሻቸው ዋጋ እየጨመሩ ሸማቹን 
ግራ እያጋቡት፤ መንግስትንም አመድ አፋሽ እያደረጉት 
ይገኛል።

ዜጎች በኑሮ ውድነትና በዋጋ ግሽበት ክፉኛ እየተፈተኑ 
ባለበት በዚህ ሰዓት ታሪፍ ማሻሻያም ሆነ የዋጋ ጭማሪ 
ማድረግ ትክክለኛ ጊዜን የመረጠ አይደለም። የኑሮ 
ውድነቱንም ይበልጥ ሊያባብሰው ይችላል። ስግብግብ 
የንግዱን ማህበረሰብ መንግስት በተወሰነ ደረጃ አደብ 
አስገዝቶቷል። የራሱን ተቋማትስ ማን ሀይ ይበላቸው 
የሚሉ የሸማች ድምጾች ጎልተው እየተሰሙ ነው። ዜጎች 
ግብር የሚከፍሉትስ እነዚህ አገልግሎቶች ለማግኘት 
አይደለም ወይ የሚሉ ጥያቄዎች ከየአቅጣጫው እየተነሱ 
ነው።

የልማት ድርጅቶችስ ዋጋ ከመጨመርና ታሪፍ 
ከማሻሻል ውጭ ያሉ አማራጮችን አሟጠው 
ተጠቅመዋል ወይ የሚሉ ጥያቄዎች በየኢኮኖሚ 
ባለሙያዎች እየተነሳ ይገኛል።

ይህም ሆኖ የማሻሻያና የጭማሬ መርዶው 
አሁንም እንደቀጠለ ነው።  ሰሞነኛውና እያወዛገበ 
ያለው የመንግስታዊ ተቋማት የአገልግሎት ዋጋ ጭማሪ 
ከመንስኤው ጀምሮ እስከ ሚሰጠው አገልግሎት ድረስ 

ገጽ 6

 ነፃ ሃሳብ
አዲስ ዘመን   ማክሰኞ መስከረም 28 ቀን 2017 ዓ.ም

ፖለቲካ እና ወቅታዊ 

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ ኤፍ ኤምን 

ከባልደረቦቻቸው ጋር በመሆንም አቋቁመዋል።  በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል።      ከአአዩ በቋንቋና ታሪክ 

የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል። ጥልቅ 

ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።        

በቁምላቸው አበበ ይማም (ሞሼ ዳያን) 
fenote1971@gmail.com

ታይቶ በማይታወቅ ሁኔታ የሚያስደነግጥና የማይጣጣም 
እየሆነ ነው።  በብቸኝነት ያለ ተወዳዳሪ አገልግሎት ሰጭ 
ስለሆኑ ብቻ በቂና አሳማኝ ምክንያት ሳይኖር እጅግ ለዛገ፣ 
ለተንቀረፈፈና ለሙስና ተጋላጭ ለሆነ አገልግሎት ከ150 
እስከ 700 በመቶ ጭማሪ ማድረግ ሕዝብን ከማስመረር 
ውጭ ትርጉም ሊሰጥ እንደማይችልም  ባለሞያዎቹ 
እየሞገቱ ነው።

የመንጃ ፈቃድ እድሳት፣ የተሽከርካሪ ባለቤትነት 
ማረጋገጫ (ሊብሬ)፣ መንጃ ፈቃድ ለጠፋበትና ለቦሎ 
ወዘተ የሚሰጠው አገልግሎት ካርድ፣ ወረቀትና ተለጣፊ 
አትሞ ከመስጠት ውጭ የቴክኒክ፣ የብቃት ወይም 
የእውቀትና የክህሎት አገልግሎት የለውም። የጭማሪው 
መንስኤም አልተገለጸም። አዲሱ የኢኮኖሚ ፖሊሲ 
ያስከተለው የግብአት ዋጋ መናር፣ የደሞዝ ጭማሪውን 
በራስ ገቢ መሸፈን ወይስ ሌላ ምን አመክንዮ አለው 
ይላሉ።

የወረቀቱም ሆነ የካርዱ ወይም የተለጣፊው ጥሬ 
እቃ ለማስመጣትም ሆነ ከገበያ ለመግዛት ዋጋው ከ10 
ብር አይበልጥም። ኮምፒዩተር ከፍቶ ስም አጣርቶና ነባሩ 
መንጃ ፈቃድ ሕጋዊ መሆኑን አረጋግጦ ካርድ አትሞ 
ለመስጠት (ተጓዳኝ ወጭ ጨምሮ) 100 ብር ለማያወጣ 
አገልግሎት 900 በመቶ ትርፍ መጠየቅ ምንም ዓይነት 
አመክንዮ ሊቀርብበት አይችልም። ከስልጣን (Author-
ity) በስተቀር ግለሰብ ሱቅ ከፍቶ ሊሰራው የሚችለው 
የተለየ እውቀትና ብቃት የማይጠይቅ ስራ ነው። 

የመንግስት አገልግሎት ሰጭ ተቋማት ሁሉንም 
የማህበረሰብ ክፍል በተመጣጣኝ ዋጋ ለማገልገል 
የተቋቋሙ ናቸው። ከመርሆዎቻቸውም ውስጥ 
ተደራሽነት፣ ቀልጣፋ፣ በተመጣጣኝ አገልግሎት 
ተመጣጣኝ ዋጋ መጠየቅ ዋነኞቹ ናቸው። ከተሽከርካሪ 
ጋር የተያያዘ አገልግሎት ወረቀት፣ ካርድና ተለጣፊ 
ከማተምና የጽሕፈት አገልግሎት ከመስጠት ያለፈ 
ትርጉም ያለው ስራ አይጠይቅም። ልክ እንደ ሸቀጥ ነጋዴ 
በዘፈቀደና እጥረት ስለተፈጠረ ወይም ብቸኛ አገልግሎት 
ሰጭና አቅራቢ ስለሆነ የፈለጉትን ዋጋ መቆለል ምን 
ታመጣላችሁ መሆን አለበት። ብቸኛ አረጋጋጭ መሆን 
ንጉስ መሆን ማለት አይደለም። 

ተሽርካሪ ያለው ሁሉ አቅም አለው ማለት አይደለም። 
በዚህ ጣራ በነካ ኑሮ ዋጋ መቆለል የእለት ጉርሳቸው 
ከዚህ አገልግሎት ጋር የተያያዘ በመቶ ሺ የሚቆጠሩ ዜጎች 
መርሳት ነው። እንደዚህ ዓይነት የዘፈቀደ የዋጋ ጭማሪ 
በነጋዴውም ሆነ በሹፌሩ ዘንድ ሊቀሰቅስና ሊያቀጣጥል 
የሚችለውን የዋጋ ጭማሪ ማጤን መልካም ነው። አንተ 
ዋጋ አትጨምር እኔ ግን እንደልቤ ዋጋ እጨምራለሁ 
ማለት ውጤቱ በገዛ ራስ እግር ላይ ጥይት የመተኮስ ያህል 
እንደሆነ ባለ፤ ሙያዎቹ  እየተናገሩ ነው።

ከተነሳ አይቀር ብዙ ሰሞነኛ  የመነጋጋሪያ  ርእስ 
የሆነውን   የኢትዮጵያ ኢምግሬሽንና ዜግነት አገልግሎት 
የተጋነነ የዋጋ ጭማሪ ማንሳት ተገቢ ይመስለኛል። 
ፓስፖርት በአዲሱ የዋጋ ዝርዝር ለእድሳት፣ ለጠፋ 
ፓስፖርትና ለእርማት ከ13 ሺህ እስከ 40 ሺህ ብር 
ዋጋ ወጥቶለታል። አገልግሎቱ በማህበራዊ ትስስር 
ገጹ ባወጣው መረጃ፤ በሚኒስትሮች ምክር ቤት ደንብ 
550/2024 መሰረት ለመደበኛ፣ ለአስቸኳይ፣ ለእድሳት፤ 
ለጠፋ እና እርማት ፓስፖርት አገልግሎቶች ከነሃሴ 1 
ጀምሮ 2016 ዓ/ም ተግባራዊ የሚሆን የዋጋ ማሻሻያ 
ዝርዝር ይፋ አድርጓል። በዚህ መሰረት አዲስ ፓስፖርት 
ለማውጣት 5 ሺህ ብር የሚያስከፍል ሲሆን፤ በ2 ቀን 
የሚደርስ አስቸኳይ ፓስፖርት 25 ሺህ ብር እንዲሁም 
በ5 ቀን የሚደርስ አስቸኳይ ፓስፖርት 20 ሺህ ብር 

እንደሚያስከፍል እወቁት ብሏል።
ለፓስፖርት እድሳት እና ገጽ ላለቀባቸውም ተመሳሳይ 

ዋጋ ይፋ የተደረገ ሲሆን፤ በዚህም በመደበኛ 5 ሺህ ብር፤ 
በ2 ቀን የሚደርስ አስቸኳይ ፓስፖርት 25 ሺህ ብር 
እንዲሁም በ5 ቀን የሚደርስ አስቸኳይ ፓስፖርት 20 
ሺህ እንዲሆን ተደርጓል። እድሳት ለሚፈልጉ እና እርማት 
ለሚያስፈልጋቸው ደግሞ መደበኛ 12 ሺህ 500 ብር፤ በ2 
ቀን የሚደርስ አስቸኳይ ፓስፖርት 32 ሺህ 500 ብር 
እንዲሁም በ5 ቀን የሚደርስ አስቸኳይ ፓስፖርት 27 
ሺህ 500 ብር ሆኗል። ፓስፖርቱ ቀን ያለውና የተበላሸ 
ከሆነ ደግሞ መደበኛ 13 ሺህ ብር፤ በ2 ቀን የሚደርስ 
አስቸኳይ ፓስፖርት 33 ሺህ ብር እንዲሁም በ5 ቀን 
የሚደርስ አስቸኳይ ፓስፖርት 28 ሺህ ብር መደረጉ 
ተመላክቷል።

ፓስፖርቱ ቀን እያለው የተበላሸ እርማት ለሚፈልጉ 
መደበኛ 20 ሺህ 500 ብር፤ በ2 ቀን የሚደርስ አስቸኳይ 
ፓስፖርት 33 ሺህ ብር እንዲሁም በ5 ቀን የሚደርስ 
አስቸኳይ ፓስፖርት 35 ሺህ 500 ብር ሆኗል። ለጠፋ 
ፓስፖርት መደበኛ 13 ሺህ ብር፤ በ2 ቀን የሚደርስ 
አስቸኳይ ፓስፖርት 33 ሺህ ብር እንዲሁም በ5 ቀን 
የሚደርስ አስቸኳይ ፓስፖርት 28 ሺህ ብር ተደርጓል። 
የጠፋ ፓስፖርት እርማት ደግሞ መደበኛ 20 ሺህ ብር፤ 
በ2 ቀን የሚደርስ አስቸኳይ ፓስፖርት 40 ሺህ 500 
ብር እንዲሁም በ5 ቀን የሚደርስ አስቸኳይ ፓስፖርት 
35 ሺህ 500 ብር ተደርጓል። የእነዚህ ዋጋ ጭማሪዎችን 
አንድምታ ከሸማቹ ከዋጋ ግሽበቱና ከኑሮ ውድነቱ አንጻር 
እንመልከት።

ከፍተኛ የዋጋ ጭማሪ ከተደረገ በኋላ የመንግስት 
አገልግሎቶች እንደ ኤሌክትሪክ፣ ውሃ፣ መጓጓዣ፣ 

ቴሌኮም፣ ባንክና ሌሎች ላይ የዋጋ ጭማሪ እያስተዋልን 
ነው። እነዚህ አገልግሎቶቹ አስፈላጊ እና በስፋት ጥቅም 
ላይ የሚውሉ መሆናቸውን ልብ ይሏል። በእነዚህ 
አገልግሎቶች ላይ ታሪፍ ሲጨምር ቀጥታ ውጤቱ ከፍ 
ያለ ዋጋ ሲሆን ይህም የዋጋ ግሽበት ቁልፍ መለኪያ 
በሆነው የሸማቾች ዋጋ መረጃ ጠቋሚ (ሲፒአይ) 
አጠቃላይ ጭማሪ አስተዋፅዖ ያደርጋል።

የዋጋ ግሽበት፡- የንግድ ድርጅቶች እንደ መብራት እና 
ውሃ ላሉት አገልግሎቶች ከፍተኛ ወጭ ሲያጋጥማቸው 
የምርታቸውን እና የአገልግሎታቸውን ዋጋ በመጨመር 
እነዚህን ወጪዎች ለተጠቃሚዎች ያስተላልፋሉ። ይህ 
በበኩሉ ለዋጋ ግሽበት አስተዋጽኦ ያደርጋል፣ ይህም 
የግብአት ዋጋ በተለያዩ ዘርፎች ዋጋ እንዲጨምር 
ያደርጋል። ታሪፍ ሲጨምር፣ አባ/እማወራ ቤቶች 
ከፍተኛ የኑሮ ወጪዎች ይገጥማቸዋል። ይህ ብዙውን 
ጊዜ ከፍተኛ የደመወዝ ፍላጎትን ያስከትላል። ይህም 
ከተሟላ ዋጋን ከፍ ሊያደርግ ይችላል። የዋጋ ግሽበትንም 
ያባብሳል።

የቤተሰብ ወጪ መጨመር፡- ለአማካይ ቤተሰብ፣ 
በመንግስት አገልግሎቶች ላይ የሚጣሉ ታሪፎች 
የሚጣሉ ገቢዎችን በቀጥታ ይነካሉ። አብዛኛው 
የቤተሰብ በጀት ለመሠረታዊ አገልግሎቶች ክፍያ 
የሚውል በመሆኑ፣ ለሌሎች ወጪዎች ያለው ገንዘብ 
አነስተኛ በመሆኑ ከፍተኛ የኑሮ ውድነትን ያስከትላል። 
ተጓዳኝ ወይም የስፒሎቨር ተፅእኖዎችም ያስከትላል። 
የአስፈላጊና መሠረታዊ አገልግሎቶች ዋጋ ሲጨምር፣ 
እንደ መጓጓዣ እና የተመረቱ ምርቶች ባሉ አገልግሎቶች 
ላይ የሚመረኮዙ የእቃዎች ዋጋም ይጨምራል።  

ይህም ሸማቾች ለተለያዩ ሸቀጦች እና አገልግሎቶች 
ከፍተኛ ዋጋ ስለሚጠየቁ የኑሮ ውድነቱን የበለጠ 
የሚያባብስ ተፅዕኖ ይፈጥራል። ይህ ደግሞ የመግዛት 
አቅም መቀነስን ያመጣል። ታሪፍ ሲጨምር፣ የዋጋ 
ንረት የቤተሰብን የመግዛት አቅም እየሸረሸረ ይሄዳል፣ 
በተለይም ቋሚ ገቢ ያላቸው ወይም ዝቅተኛ ደመወዝ 
ያላቸው ሰለባ ይሆናሉ። ብዙ ሰዎች በአነስተኛ ገቢ 
በሚኖሩባት ሀገራችን ይህ ከፍተኛ የዋጋ ጭማሪ 
አብዛኛውን የህብረተሰብ ክፍል ወደ ከፍተኛ የፋይናንስ 
ችግር ሊገፋው ይችላል።

የእነዚህ ዋጋ ጭማሪዎችን የኢኮኖሚ አንድምታ 
ስንመለከት። ዋጋ ሲጨምር የሸማቹ ፍጆታ ይቀንሳል። 
ከፍተኛ ታሪፍ የቤተሰብን ገቢዎችን ይቀንሳል። ይህ 
ደግሞ ለሌሎች እቃዎች እና አገልግሎቶች ወጪ የማድረግ 
አቅምን ይገድባል። ይህም ለኢኮኖሚ እድገት ቁልፍ 
መሪ የሆነውን የሀገር ውስጥ ፍጆታን ሊቀንስ ይችላል። 
የታሪፍ ጭማሪ በተመጣጣኝ ሁኔታ ዝቅተኛ ገቢ ባላቸው 
ቤተሰቦች ላይ ተጽእኖ ያሳድራል። ከገቢያቸው ከፍ ያለ 
በመቶኛ ለመንግስት አገልግሎቶች ያወጣሉ። የተሻለ 
ገቢ ያላቸው ቤተሰቦች ግን በዋጋ ጭማሪው ያን ያህል 
ስለማይጎዱ በዜጎች መካከል ያለው የሀብት ልዩነት 
ይባባሳል።

ሕዝቡ እየጨመረ የሚሄደውን ወጪ መሸከም 
ካልቻለ፣ ማህበራዊ አለመረጋጋት፣ የኢኮኖሚ ውድቀት 
ወይም የመንግስት ፖሊሲዎች ድጋፍ መቀነስ ሊያስከትል 
ይችላል። በኢትዮጵያ በመንግስት አገልግሎቶች ላይ 
የሚጣለው የታሪፍ ጭማሪ ዋጋ ንረትን እና የኑሮ 
ውድነትን ከፍ ስለሚያደርግ በዝቅተኛ የኑሮ ደረጃ 
ላይ የሚገኙ ቤተሰቦች በጣም ተጎጂ ይሆናሉ። ጉዳቱን 
ለመቀነስ ጥንቃቄ የተሞላበት የዕቅድ እና የዋጋ ቅናሽ 
እርምጃዎች ሊወሰዱ ይገባል።

ሻሎም ! አሜን።

የኢትዮጵያ ኢምግሬሽንና 
ዜግነት አገልግሎት 

የተጋነነ የዋጋ ጭማሪ 
ማንሳት ተገቢ 
ይመስለኛል

ተገቢውን ትኩረት የሚሻው መንግስታዊ የዋጋ ጭማሪ

ሳይንስና ቴክኖሎጂ  
የተማሪ ኬር ዲጂታል ጤና አገልግሎት ምን አዲስ ነገር ይዟል?

ወርቅነሽ ደምሰው

በኢትዮጵያ በብዙ ሺዎች የሚገመቱ ተማሪዎች 
በየዓመቱ ከየከፍተኛ ትምህርት ተቋማቱ ቢመረቁም፣ ስራ 
ማግኘት ግን ፈተና እየሆነ መጥቷል። አንዳንዶች የመንግስት 
ስራ ሲጠብቁ ቢስተዋልም፣ ሌሎች ደግሞ በራሳቸው ስራ 
ወደ መፍጠር እየገቡ ይገኛሉ። ለእዚህም ነው ከቅርብ ጊዜ 
ወዲህ ደግሞ ቁጥራቸው ይነስ እንጂ ተመራቂዎች ከስራ 
ጠባቂነት በመውጣት በራሳቸው ስራ ፈጣሪ ሆነው የስራውን 
ዓለም ሲቀላቀሉ የሚታየው። እነዚህ ምሩቃን በተማሩት 
የሙያ መስክ አዲስ ሀሳብ በማፍለቅ ስራ እየፈጠሩ ይገኛሉ፤ 
በእዚህ የፈጠራ ሀሳባቸው አዳዲስ ስራዎችን በመጀመር 
ከራሳቸውም አልፈው ለሌሎችም ሲተርፉ ይስተዋላሉ። 

ዶክተር ኪሩቤል ጫንያለውና ሦስት የሙያ አጋሮቹም 
ከእነዚህ  መካክል ይጠቀሳሉ። የቡድኑ አባላት በሕክምና 
ትምህርት ከተመረቁ በኋላ ወደ ሥራ ዓለም ለመግባት 
ተቀጥረው ለመስራት ፍላጎቱ ያላቸው ቢሆንም፣ ወቅቱ 
መንግሥት የሕክምና ባለሙያዎችን ወደ ስራ መመደብ 
ያቆመበት ስለነበር  ሥራ ሳያገኙ   ይቀራሉ። የሥራ ልምድ 
የሌላቸው መሆናቸው ደግሞ በራሳቸው ተሯሩጠው ሥራ 
ማግኘት የሚችሉበትን ጥረትም የሰማይ ያህል ያርቅባቸዋል። 
ይህን ጊዜ ተመራቂዎቹ አብረው መምከር ይጀምራሉ። 
በተማሩበት የሕክምና ትምህርት አዳዲስ መንገዶችን 
በመከተል ሀሳብ በማፍለቅ ‹‹አይ ጤና (i- Tena)›› የተሰኘ 
ዲጂታል ሜዲካል ላይ ያተኮረ ፕላትፎርም  መሰረቱ።

በአይ ጤና (i- Tena ) ሀረግ ውስጥ ትንሿ የላቲን 
ፊደል ‹‹አይ›› በዓለም አቀፍ ደረጃ የምትወክለው ኢኖቬሽን፣ 
ኢንተርኔት እና የመሳሰሉትን ሀሳቦች ነው። እነርሱም  
ኢኖቬሽን  የሚለውን መርጠው በመውሰድ ‹ኢኖቬሽን ጤና›  
በማለት በጤና ላይ  ያሉ ክፍተቶችን በመለየት አዳዲስና 
ያልተለመዱ ሥራዎችን ለመስራት አቀዱ፤ ከዚያም አይ 
ጤና (i- Tena) ዲጂታል  ሜዲሲን ኃላፊነቱ የተወሰነ የግል 
ማህበርን መስርተው ሥራቸው ‹አሃዱ›  አሉ።  

የስራ ፈጠራ ሀሳባቸውን በተመለከተ የዝግጅት 
ክፍላችን ያነጋገረው የአይ ጤና (i- Tena) እና ተማሪ ኬር 
(Temari care) መስራችና ሥራ አስኪያጅ ዶክተር ኪሩቤል 
ጫንያለው እንደተናገረው፤ ድርጅቱ በየተቋማቱ በሚሰጡ 
የጤና እንክብካቤ ፕሮጀክቶች ላይ ትኩረት አድርጎ ይሰራል። 
ከተመሠረተ አምስት ዓመታትን አስቆጥሯል። 

ድርጅቱ ሥራውን የጀመረው የጥሪ ማዕከል በመክፈት 
ቴሌ ሜዲሲን የተሰኘ አገልግሎት በመስጠት ነው፤ በዚህም 
ለሁለት ዓመታት ያህል ሰርቷል። በዚህ ሥራ ላይ ሳለ በኮቪድ 
19 ወረርሽኝ ምክንያት ሁሉም ነገሮች ወደ ዲጂታል ሲለወጡ 
የተመለከቱት እነ ዶክተር ኪሩቤል፣ ከወቅቱ ጋር አብሮ ሊሄድ 
የሚችል ሀሳብ ማምጣት እንዳለባቸው ያምናሉ፤  የተደራጀ 
የጤና ሥርዓት ክፍተት መኖሩንም ይረዳሉ። አዲስ ሀሳብ 
በማምጣት በተለይ በትምህርት ቤቶች የተደራጀ የጤና 
አገልግሎት ማቅረብ  የሚያስችል ሀሳብ ያመነጫሉ። 

ይህን ሀሳባቸውን መሰረት በማድረግም ተቋምን 
መሠረት ያደረገ የጤና አጠባበቅ (Institution Based Helth 
Care) አገልግሎት በሚል አዲስ የፈጠራ ሀሳብ ያመነጫሉ። 
በዚህ ሀሳባቸውም እኤአ በ2020 የሥራና ክህሎት ሚኒስቴር 
ባዘጋጀው ሀገር አቀፍ ብሩህ ተስፋ ውድድር ላይ ቀርበው 
ሁለተኛ  መውጣት ችለዋል።

የተደራጀ የጤና አገልግሎት መስጠት ሲባል  ሕክምና 
ብቻ መስጠት ሳይሆን ጤና መከላከል፣  ጤናን ማስተዋወቅ፣ 
የምርመራ አገልግሎትና ሁሉንም በአንድነት በተቀናጀ መልኩ 
መስጠት የሚያስችል እንደሆነ ዶክተር ኪሩቤል ያብራራል። 
በተለይ እንደ ሀገር አብዛኛውን ጊዜ የተለመደው የምርመራና 
ሕክምና አገልግሎት መስጠት መሆኑን ይናገራል።   

የተለመደው አካሄድ አንድ ሰው ሲያመው ወደ 
ጤና ተቋም በመሄድ  ያለበትን  ሕመም ተናግሮ ሕክምና  
ተሰጥቶት ወደ ቤት መመለስ ነው እንጂ መከላከል እና ጤናን 
ማስተዋወቅን ማእከል ያደረገ አይደለም ሲል ገልጾ፣ አዲሱ 
የተቀናጀ የሕክምና አገልግሎትም  በየትምህርት ቤት ውስጥ 
ሀኪም አስገብቶ  ማከሙ አንድ ነገር ሆኖ መከላከልና  ጤና 
ማስተዋወቅ ላይም በሰፊው ለመስራት በማሰብ መሆኑን 
ይገልጻል። 

ዶክተር ኪሩቤል እንደሚለው፤  ይህ ‹‹ተማሪ ኬር›› 
የተሰኘ የጤና  አገልግሎት የተደራጀ የምርመራና መከላከል 
ፕሮቶኮሎችም አሉት። በአገልግሎቱ ከአምስት እስከ ስድስት 
የሚሆኑ ዓመታዊ ምርመራዎች በስፔሻሊስት ሀኪሞች 
ይሰጣሉ። ለአብነት የአይን፣ የጥርስ፣ የአመጋገብ ሥርዓት፣ 
ቆዳ እና መሰል  ሕመሞች ምርመራ ይደረጋል።  

‹‹እኛ በምንሰራባቸው  ትምህርት ቤቶች ከሚመሩ 

ተማሪዎች 10 በመቶ ያህል የሚሆኑት የአይን ሁኔታቸው 
በጣም አስቸጋሪ ነበር። አይን ደግሞ ትምህርትን በትክክል 
ለመቀበል ወሳኝ ነው፤ በመሆኑም  እንደዚህ አይነቶቹ 
የጤና ችግሮች ላይ  ትኩረት ሰጥተን  እየሰራን ነው›› ሲል 
አብራርቷል።

ዶክተር ኪሩቤል እንደሚናገረው፤ በጤና ማስተዋወቅም 
እንዲሁ የተማሪዎቹን እድሜና የትምህርት ደረጃ ያማከለ 
የሕክምና ትምህርት ይሰጣል፤ ጎን ለጎንም የትምህርት ቤት 
ማህበረሰቡንና ወላጆችን ጭምር  በጤና ዙሪያ ለማብቃት 
የሚረዳ ጤናን የማስተዋወቅና ስልጠና ይሰጣል። ፍላጎቱ 
ላላቸው የትምህርት ቤቱ ማህበረሰቦችና ወላጆች በወር 
አንድ ጊዜ በተለያዩ ርዕስ ጉዳዮች ዙሪያ የጤና ስልጠና 
በመስጠት በጤና ጉዳይ ብቁ እንዲሆኑ አድርጎ ሰርተፊኬት 
እንደሚሰጥም ይገልጸል።  

እንደ ዶክተሩ ማብራሪያ፤ ዓመታዊ የጤና ፌስቲቫል 
በትምህርት ቤቶች ይዘጋጃል፤ ይህ ደግሞ  የጤና ባህልን 
ለማዳበር ይረዳል፤ አብዛኛዎቹን በሽታዎች መከላከል የሚቻል 
ሆኖ ሳለ አስቀድሞ የመመርመር ባህሉ ስላልዳበረ ሁሉ ጊዜ 
ችግር ከተፈጠረና በሽታ ከተባባሰ በኋላ ነው ወደ ሕክምና 
የሚገባው። በዚህ  የጤና ፌስቲቫል ወላጆች ከልጆቻቸው ጋር 
አይናቸውን፣ ጥርሳቸውን፣ ቆዳቸውንና ሁሉንም የጤንነት 
ሁኔታቸውን ለማወቅ ምርመራ ይደረግላቸዋል፤ በላብራቶሪ 
ታይቶ እና  የባለሙያ ምክር  አግኝተው ያሉበትን የጤና 
ሁኔታ እንዲያውቁ ይደረጋል። በሀኪም ቀጠሮ በቋሚነት 
ለተማሪዎች ምርመራና የሕክምና አገልግሎት የሚሰጥበት 
አሠራር እነ ዶክተር ኪሩቤል ፈጥረዋል።  

አይ ጤና (i- Tena) እና ተማሪ ኬር (Temari care)
ፕላትፎርም በዌብ ሳይት የተለያዩ የጤና አገልግሎቶች 
እየሰጠ ይገኛል። በአሁኑ ወቅት 11 ትምህርት ቤቶች 
በተማሪ ኬር አገልግሎቶች ተጠቃሚ ሆነዋል። ተማሪ ኬር 
በእነዚህ ትምህርት ቤቶች ክሊኒክ በመክፈት 17 የሚሆኑ 
ሀኪሞች በቋሚነት ቀጥሮ  አገልግሎት እንዲሰጥ እያደረገ 
ነው። ከእነዚህ መካከል በየቀኑ ክትትል ለሚያስፈልጋቸው 
ተማሪዎች አገልግሎት የሚሰጡ ስቴሻሊስት ሀኪሞችም 
አሉት።  

ዶክተር ኪሩቤል እንዳብራሩት፤ የተማሪ ኬር 
አገልግሎት በትምህርት ቤቱ ማህበረሰብና በወላጆች ፍላጎት 
ላይ ተመስርቶ ነው የሚሰጠው። ተማሪዎቹም ለሚሰጣቸው 
አገልግሎት ወርሃዊ ክፍያዎችን ይፈጽማሉ። ክፍያው 

በተማሪዎች ብዛት የሚወሰን ሲሆን፣ የአገልግሎቱ ተጠቃሚ 
ተማሪዎች ቁጥር  ሲጨምር ክፍያው ይቀንሳል፤ የተማሪ 
ቁጥር ካነሰ ደግሞ በዚያው ልክ ክፍያው ይጨምራል፤ ያም 
ሆኖ ግን እስካሁን የአንድ ተማሪ ወርሃዊ ክፍያ ከ100 እስከ 
300 ብር ነው። የስልጠና፣ የተማሪና ወላጅ ምርመራው 
እና ፌስቲቫል አገልግሎት ክፍያ በየወሩ በሚደረገው ክፍያ 
የሚሰጥ ነው። ተማሪዎች ይህን  ክፍያ  ሳይፈጽሙ  ሁል ጊዜ 
የራሳቸውና የቤተሰባቸው ሀኪም አላቸው ማለት ነው።

የተማሪው የሕክምና መረጃ /ዳታ/ ሜዲካል ሪከርድስ 
በትክክል ተይዞ ለወላጆች ሪፖርት ይደረጋል።  ድርጅቱ 
ከላብራቶሪ፣ ስፔሻሊቲ ማዕከላት እና  ሆስፒታሎች 
በአጠቃላይ ከ47 በላይ ድርጅቶች ጋር አብሮ እየሰራ ይገኛል። 
ተማሪዎቹ ያለባቸው የሕመም አይነት ከፍተኛ ሆኖ ሆስፒታል 
ደረጃ  መታከም  ካለባቸው  በቀጥታ ወደ ሆስፒታል ሪፈር 
የሚደረጉበት አሰራርም አለው። ሆስፒታሎች በፍጥነት 
እንዲቀበሏቸውና በቅናሽ ዋጋ እንዲያክሟቸው የሚያስችል 
ምቹ ሁኔታ የተፈጠረበትም ነው።

በጤና አገልግሎቱ በትምህርት ቤቶች ማንኛቸውም 
አይነት የሕክምና አይነቶች ይሰጣሉ፤ ከዚህ ባሻገር ቋሚ 
የሚባሉ በሽታዎች የሚባሉት እንደ ስኳር፣ የሚጥል በሽታና 
የመሳሰሉት ላለባቸው ተማሪዎች ደግሞ  ቋሚ ክትትል 
ይደረግላቸዋል። ትምህርት በሌለባቸው ቀናትም ተማሪው 
ላይ  የሕመም ምልክቶች ከታዩ ወላጆች ከሀኪሙ  ጋር 
መነጋገር የሚችሉበት ሁኔታ ተመቻችቷል። 

‹‹ተማሪ ኬር አንድ ተማሪ ለሕክምና በዓመት ሊያወጣ 
ከሚችለው ከ30 እስከ 40 በመቶ የሚሆነውን  ወጪ የሚቀንስ 
አገልግሎት እየሰጠ ነው›› ሲል ዶክተር ኪሩቤል ይገልጻል። 
በአገልግሎቱ አንድ ተማሪ የራሱ ሀኪም እንዲኖረው 
እንደሚደረግ ጠቅሶ፣ በዚህም ተማሪው ያለበት የሕመም 
አይነት በሚገባ  ስለሚታወቅና ክትትል ስለሚደረግለትም 
ወላጆች ለረባው ላረባው ሕክምና የሚያወጡትን የሕክምና  
ወጪ ያስቀራል ብሏል። ለተማሪዎች በየጊዜው የሕክምና 
ክትትል መሰጠቱ ከሁሉም በላይ የተደበቁ  ሕመሞችን 
ለማግኘት ማስቻሉንም አስታውቆ፣ በድንገት የሚከሰቱ እስከ 
ቀዶ ሕክምና የሚያደርሱ  እንደ  የአይንና የመሳሰሉት ብዙ 
አይነት ሕመሞች መገኘታቸውን አመልክተዋል።  

ከሁሉም በላይ  የቅድመ ምርመራ ባህልና ጤና 
የማስተዋወቅ ሥራዎች ሲሰሩ ልጆችን መሰረት አድርጎ  
በመሆኑ ለጤና እድገት ጠቃሚ ነው። የሌሎች አገራትን 
ተሞክሮ  ዋቢ አድርጎ ሲያብራራም፣  ሀገሮቹ የጤና እድገት 
ያሳዩት ትምህርት ቤት ላይ መሠረት አድርገው በመስራታቸው 
ነው ብሏል። ይህን አገልግሎት ልጆች ከልጅነታቸው ጀምሮ 
ቀድሞ የመመርመር ባህልን እንዲያዳብሩና እየተማሩ 
እንዲያሳድጉ ለማድረግ ይረዳል ሲል ገልጧል። 

የዩኒሴፍን መረጃ ዋቢ አድርጎ ዶክተር ኪሩቤል፤ 
ከኢትዮጵያ ሕዝብ 48 በመቶ የሚሆነው እድሜው ከ18 
ዓመት በታች  ነው ሲል ገልጿል። እሱ እንዳለው፤ ይህ ደግሞ 
በጣም ትልቅ  የወጣት ነው። ለእዚህ ወጣት አሁን በትክክል 
ስለጤና ማሳወቅ ያስፈልጋል። ይህ ስራ ከተለመደው 
የጤና  አገልግሎት አልፈን በመሄድ ብዙዎች ስለጤናቸው 
ጥሩ አመለካከት እንዲኖራቸው ለማድረግ፣ ቤተሰባቸውን 
መንከባከብ የሚችሉ ዜጎችን ለመፍጠር ያስችላል።

በተማሪ ኬር አገልግሎት ከተማሪዎች ባሻገር 
አገልግሎቱ ካገኙት ወላጆች መካከል ብዙዎቹ  የተለያዩ 
ሕመሞች ተገኝቶባቸዋል። ተማሪዎችም እንዲሁ በስልክና 
በመሰል አሌክትሮኒክስ ነገሮች ላይ  አብዛኛውን ጊዜያቸው 
የሚያሳልፉ እንደመሆናቸው ለተለያዩ የጤና ጉዳቶች 
እየተጋለጡ ይገኛሉ። በጤና ትምህርቱ ተማሪዎች 
እንዲሳተፉ በማድረግ ለህጻናቱ በመዝሙር፣  ለትላልቆቹ 
ደግሞ የተለያዩ ስልጠናዎች በመስጠት እንዲበቁ የሚያደርጉ 
ስራዎች ይሰራሉ።  

‹‹በሚያገኙት አገልግሎት ተማሪዎች ሆኑ ወላጆች በጣም 
ደስተኛ መሆናቸው ባገኙት አጋጣሚዎች ይገልጹልናል 
ሲል ተናግሯል። ‹‹ለትምህርት ቤቶችም ከባድ የራስ 

ምታት ነው ያቀለልንላቸው ምክንያቱም አብዛኛው ተማሪ 
ተጋጭቶና ወድቆ ወደ ሕክምና ሲመጣ ይዘው የሚመጡት 
አስተማሪዎችንና  ዳይሬክተሮችን ነው። የኛ በአካባቢው 
መገኘት አስተማሪ ትምህርቱ ላይ ትኩረት አድርጎ እንዲሰራ 
ያስችላል፤ የተማሪውን ጤና በተመለከተ ደግሞ  እኛ እየሰራን 
ተጋግዘን ተማሪዎችም በትምህርት ላይ ትኩረታቸው 
እንዲጨምርና  ውጤታማ እንዲሆኑ ያስችላል። ›› ሲል 
አብራርቷል።

ተማሪ ኬር  ለትምህርት ቤት ማህበረሰቡም እንዲሁ 
ሕክምና በነጻ ይሰጣል የሚለው ዶክተር  ኪሩቤል፤ ተማሪው፣ 
ወላጁ እና የትምህርት ቤት ማህበረሰቡ በአጠቃላይ 
ሁሉም የየራሳቸው ሀኪም አላቸው እንደ ማለት ነው ሲል 
ያብራራል። በአጠቃላይ በአገሪቱ ያለው የሀኪም  ተደራሽነት  
53 በመቶ ያህል ብቻ መሆኑን ጠቅሶ፣ ያንን ቁጥር በማሳደግ 
በየትምህርት ቤቱ የጤና አገልግሎት ተደራሽ እንዲሆን 
ማድረግ ላይ እንደሚሰራም ተናግሯል፤ በየትምህርት ቤቱ 
ምገባ ተብሎ እንደሚሰጠው ሁሉ የእነሱ የጤና አገልግሎትም 
ወደ ትምህርት ቤቶች እንዲገባና  ውጤት አሳይቶ ተደራሽነቱ 
እንዲቀጥል ዓላማ ተደርጎ እንዲሚሰራም ይናገራል።

በተለይ የጤና ፊስቲቫሉ የጤና አገልግሎት የሚሰጡ 
ተቋማትንና የሕክምና ባለሙያዎችን  ከህብረተሰቡ ጋር  
ለማገናኘት ያለመ  ነው የሚለው ዶክተር ኪሩቤል፤ በአንድ 
ሁነት ከ15 በላይ ድርጅቶችን በማሳተፍ የቆዳን፣ የአይን፣ 
የጥርስ፣ የአንገት በላይ፣ የስነ ምግብ፣ የሥነ አእምሮ፣ 
ሆስፒታሎች፣ ላብራቶሪዎች ሁሉ በእዚህ እንዲሳተፉ  
ይደረጋል ብሏል። ይህም ተቋማቱ ራሳቸውን ከሕብረሰተቡ 
ጋር እንዲያገናኙና ሕብረተሰቡም የሚፈልገውን አገልግሎት 
በተመጣጣኝ ዋጋ  እንዲያገኝ እንደሚያስችልም ጠቁሟል።  

የጤና ፌስቲቫሉ ተገልጋዮች አገልግሎቱ ጥሩ መሆኑን 
እንደሚገልጹም አስታውቋል፤ አብዛኛው ሰው የመመርመር 
ባህሉ ደካማ መሆኑን ተናግሮ ‹‹ሳይታመም  አይኑን፣ 
ቆዳውንና የመሳሰሉትን የሚመረመርና  የሕክምና ሁኔታውን 
የሚከታተል ምን ያህሉ ነው›› የሚለው ቢታይ ምላሹን 
ለመገመት ይከብዳል ሲል  ጠቅሶ፣ ‹‹ልጆቹ ሕክምና ላደርግ 
ነው ምን ይገጥመኝ ይሆን››  የሚለው ፍራቻ ሳይኖርባቸው 
በሚያወቁት  አካባቢ ላይ የጤና ሁኔታቸውን ማወቃቸው 
ደስተኛ እንዲሆኑ እንደሚያደርጋቸው ይገልጻል።  
ከሀኪሞቻቸው ጋር በግልጽ እንዲነጋገሩ እንዲሁም ሳያውቁት 
ጤናቸውን እንዲጠብቁና የጤና ክትትል እንዲያደርጉ 
የሚረዳ ትልቅ አገልግሎት መሆኑን ተናግሯል።

እሱ እንዳብራራው፤ እነ ዶክተር ኪሩቤል ስራውን አራት 
ሆነው ቢጀምሩም፣ በአሁኑ ወቅት ሁለቱ በተለያየ ምክንያት 
ከሀገር ውጭ ናቸው። የተቀሩት ሁለቱ ሥራውን ቀጥለዋል። 
ድርጅቱ አሁን  20 ለሚሆኑ  ሰዎች የሥራ እድል  በመፍጠር  
በቋሚነት ቀጥሮ እያሰራ ይገኛል። ወደፊት ተደራሽነቱን 
እያሰፋ ለበርካታ ዜጎች የሥራ እድል ይፈጠራል።

ይዘው የተነሱትን ሀሳብ በየጊዜው በማሻሻልና 
በማስተካከል ትምህርት ቤት ላይ ትኩረት አድርገው 
በመስራት በአካልም ሆነ ዲጂታል በሆነ መልኩ በጤና ላይ 
አተኩረው እየሰሩ ናቸው። በቀጣይም ትላልቅ ፕሮጀክቶችን 
የመስራት ሀሳቡ አላቸው። የጤና ተደራሽነትን ለማስፋት 
የተለያዩ ተቋማትን መሰረት ያደረጉ ልክ እንደ ተማሪ ኬር  
አይነት ተመሳሳይ  የተቀናጀ የጤና አገልግሎት  ስራዎችን 
ሕብረተሰቡ  ባለበት ቦታ ዘልቆ በመግባት ተደራሽነትን 
ለማስፋት እየተንቀሳቀሱ መሆኑንም ይገልጻል። 

አሁን ላይ መንግሥት በተለይ ጀማሪ ሥራ ፈጣሪዎችን 
የሚያበረታቱ ስራዎችን እየሰራ መሆኑን አመልክቶ፣  ይህ 
ድጋፍ ግን በተግባር እንዲገለጽም ጠይቋል። በተለይ  
በሚኒስቴር መስሪያ ቤቶች በኩል  ያለው ድጋፍ የላለ መሆኑን 
ጠቁሞ፣ ‹‹ለምሳሌ እኔ የሥራና ክህሎት ሚኒስቴር  በፈጠራ 
ሥራ ድጋፍ አድርጎልኛል፤ የጤና ሚኒስቴር ግን እውቅና 
ለመስጠት ረጅም ጊዜ ወስዶበታል። ጤናና ትምህርት ላይ 
እየሰራሁ እንዴት ትምህርት ሚኒስቴር እውቅና መስጠት 
ያቅተዋል›› ሲልም አመልክቷል። እንደዚህ አይነት ችግሮች 
ጎታች መሆናቸውን አስታውቆ፣ ስራው ጠቀሜታ ያለውና 
የሥራ እድልም የሚፈጥር መሆኑ ከታመነበት ስራ ላይ 
እንዲውል ለማድረግ አስፈላጊው ክትትልና  ድጋፍ  በፍጥነት 
ሊደረግ እንደሚገባ አስገንዝቧል። 

ጀማሪ ሥራ ፈጣሪዎች ሀሳባቸውን ወደ ተግባር 
ለመለወጥ የሚያደርጉት ጉዞ አልጋ በአልጋ እንዳልሆነና 
ከሚጠበቁት  በላይ ከባድ ሊሆን እንደሚችል አስታውቋል። 
ይህንንም አስቀድመው ሊረዱት እንደሚገባም አመልክቶ፣ 
ይህን አውቀው ወደ ስራው ከገቡና የያዙት ሀሳብ 
የሚያምኑበት ከሆነ ጥረትና ትግላቸውን እስከ መጨረሻ 
መቀጠል  እንዳለባቸውም አስገንዝቧል።

በአገልግሎቱ አንድ ተማሪ 
የራሱ ሀኪም እንዲኖረው 

ይደረጋል፤ በዚህም ተማሪው 
ያለበት የሕመም አይነት  

በሚገባ ስለሚታወቅና ክትትል 
ስለሚደረግለትም ወላጆች 
ለረባው ላረባው ሕክምና 

የሚያወጡትን የሕክምና ወጪ 
ማስቀረት ይቻላል

አስቴር ኤልያስ

ወደሜድትራንያን ባህር እየተገማሸረ የሚነጉደው 
የዓለማችን ረጅሙ ወንዝ ዓባይ፣ በኢትዮጵያውያንና 
በመንግስቷ ታታሪነት ጋብ ብሎ ብርሃን መፈንጠቅ ከጀመረ 
ጥቂት ጊዜ ተቆጥሯል። ይህ ተስፋም ብርሃን ፈንጣቂው 
ታላቁ የሕዳሴ ግድብ፤ በመንግስት አነሳሽነትና በሕዝብ 
ይሁንታ ሲገነባ ቆይቶ ፍጻሜውን ሊያገኝም የወራት ያህል 
እድሜ ብቻ እንደቀረውም ተነግሯል። 

በእርግጥ ዛሬ ላይ ለመድረስ የታለፈበት መንገድ አልጋ 
በአልጋ ሆኖ እንዳልነበር ይታወቃል። የፈተናው አይነት 
መልከ ብዙ ነው። የሚመጣበትም አቅጣጫ የተለያየ ነው። 
ይሁንና ኢትዮጵያ ሁሉን እንደአመጣጡ በመመከት የብርሃን 
ጭላንጭል ለማየት ታድላለች። ከግድቡ ጋር ተያይዞ ከአገር 
አቀፍ ጀምሮ እስከ ዓለም አቀፍ መድረክ የነገሰውን ውጥረት 
በብልሃትና በዲፕሎማሲያዊ አካሔድ በማርገብ ከተራራው 
ጫፍ ደርሳለች። በገዛ የተፈጥሮ ሀብቷ የበይ ተመልካችነቷ 
አክትሞ ከገበታው መቋደስን “ሀ” ብላ ጀምራለች። 

በቀዳሚነት ውሃ አመንጪዋ አገር ኢትዮጵያን ባይተዋር 
ስታደርጋት የዘለቀችው ግብጽ፣ ዛሬም ኢትዮጵያ ከገበታው 
እጇን ስትዘረጋ ማየት እንዳመማት ቀጥሏል። ባገኘችው 
አጋጣሚና በተለያየ መድረክ ላይ “የናይል ውሃ ታሪካዊና 
ሕጋዊ ባለቤት እኔ ነኝ” ስትል ከርማለች። ይህን አባባሏን 
እወቁልኝ በማለት ብቻ ሳትወሰን “ውሃ ይቀነስና ዋ!” ስትልም 
በመዛት ተጠምዳ ዘልቃለች። ከዚህም ባለፈ ወደጦርነት 
እንደምትገባ ስትዝት ኖራለች። በተለይም ውዥንብር 
ስትፈጥርና አቧራ ስታስነሳ ከመኖሯ በተጨማሪ በየአህጉሩ 
የ“ደግፉኝ” ጥሪ ስታሰማ እዚህ ደርሳለች፤ ኢትዮጵያ ምንም 
አይነት ብድርና ርዳታ እንዳታገኝ ማድረግ ደግሞ የየዕለት 
ጥረቷ ሆኖ አብሯት የኖረ ውትወታዋ እንደሆነ የሚታወስ 
ነው። 

ግብጽ፣ በተለይ “ሕጌ ነው!” የምትለው ያፈጀ እና 
ያረጀውን የ1929 እና የ1959 የናይል ወንዝ ስምምነትን 
የሙጥኝ ማለቷ የሚታወቅ ሲሆን፣ ይህ ደግሞ የተፋሰሱን 
አገራት ባይተዋር ያደረገ ስለመሆኑ የአደባባይ ምስጢር 
ነው። ይህን “አሜን!” ብሎ መቀበል የሰለቻት ኢትዮጵያ፣ 
ኢፍትሃዊ የሆነውን የተፋሰሱን የውሃ ሀብት አጠቃቀም 
በፍትሃዊና ምክንያታዊ አጠቃቀም ለመለወጥ የአንበሳውን 
ድርሻ ስትወጣ ቆይታለች። የናይል ወንዝ የትብብር 
ማኅቀፍም ሕጋዊ ሰነድ ሆኖ ተግባራዊ እንዲሆን የመሪነቱን 
ሚና ስትወጣ ቆይታለች። 

ታዲያ ከሰሞኑ ይህ ሚናዋ ፍሬ አፍርቶና ዲፕሎማሲያዊ 
አካሄዷ ውጤታማ ሆኖ ጎረቤት አገር ደቡብ ሱዳን ታሪካዊ 
የባለቤትነት ፊርማዋን በማኖር በአገሯም የትብብር 
ማኅቀፉን አጽድቃለች። ለመሆኑ የተፋሰሱ አገራት ተፈጥሮ 
በቸራቸው ሀብት እስካሁን ሊጠቀሙ ያልቻሉት አሳሪ ነገር 
ምንድን ነው? በቅርቡ ስድስት አገራት በአገራቸው ያጸደቁት 
የትብብር ማዕቀፍስ ለተፋሰሱ አገራት ያለው ፋይዳ ምንድን 
ነው? ስንል የየዘርፉን ምሁራን ጠይቀናል።

 ከእነዚህም መካከል አንዱ በአዲስ አበባ ዩኒቨርሲቲ 
በንግድ ሥራ ኮሌጅ የኢኮኖሚክስ መምህር የሆኑት ብርሃኑ 
ደኑ (ዶ/ር) እንደሚናገሩት፤ የአባይ ውሃ በሱዳንና በግብጽ 
ስር የነበረ ነው። ምክንያቱም ቀደም ሲል ግብጽን በቅኝ 
የገዛቻት እንግሊዝ፤ ለዚህ ዋንኛ ተዋናይ የነበረች ናት። 
ይህችው አገረ እንግሊዝ፣ በ1902 ስምምነት እንዲፈረም 
ያደረገች ናት።

ስምምነቱም የተካሔደው በኢትዮጵያ ንጉሰ ነገስት አጼ 
ምኒልክ እና በታላቋ ብሪታንያ መካከል እንደሆነ ጠቅሰው፤ 
ስምምነቱ ከሚያካትታቸው ውስጥ አንዱ ኢትዮጵያ 
የውሃው አመንጭ አገር ሆና ሳለ አንዳች እንዳታደርግ 
የሚያዝ እንደሆነ አስታውሰዋል። ይህንንም ዘርዘር አድርገው 
ሲጠቅሱ እንዳሉት፤ ከእንግሊዝ መንግስት ጋር አስቀድሞ 
ሳይስማሙ የውሃውን ፍሰት የሚያሳንስ አሊያም ሊያቋርጥ 
የሚችል አንዳች ተግባር ኢትዮጵያ እንዳታደርግ የሚከለክል 
ነው፤ “ይሁንና” ይላሉ ብርሃኑ (ዶ/ር)፣ በዚህ ስምምነት 
ውስጥ ኢትዮጵያ በወንዙ አትጠቀምበት የሚል ነገር 
አለመቀመጡን ይገልጻሉ። 

ብርሃኑ (ዶ/ር) እንደተናገሩት፤ በወቅቱ ተካሒዶ 
የነበረው የውጫሌው ስምምነት በአማርኛ እና በእንግሊዝኛ 
ቋንቋ በመጻፉ በሁለቱ ቅጂዎች መካከል ልዩነት ሊፈጠር 
ችሏል፤ በእንግሊዝኛው ላይ ባለው ውል ኢትዮጵያ ግዴታ 
እንዳላት አድርገው አቀረቡ። እነሱ የጫኑት ሕግ ሆነ እንጂ 
ኢትዮጵያ ግን ያንን መቀበል ስላልፈለገች አላጸደቀችውም። 

ምሁሩ፣ በኋላ ላይ ደግሞ ግብጽ እና ሱዳን የ1959 

ስምምነት መፈራረማቸውን ይጠቅሳሉ። ይህ ስምምነት 
ኢትዮጵያን ያላካተተ ስምምነት ነበር። ኢትዮጵያ የዓባይ 
ወንዝ መነሻ አገርነቷ ወደጎን ተደርጎ ግብጽ ከወንዙ 55 ነጥብ 
አምስት ቢሊዮን ሜትር ኪዩብ ውሃ (75 በመቶ) ስትወስድ፣ 
ሱዳን ደግሞ 18 ነጥብ አምስት ቢሊዮን ሜትር ኪየብ ውሃ 
(25 በመቶ) ድርሻ መውሰዷን አስታውሰዋል።  

እንደ ብርሃኑ (ዶ/ር) ገለጻ፤ ይሁንና ወንዙ 84 ቢሊዮን 
ሜትር ኪዩብ ውሃ የሚያመነጨው ከኢትዮጵያ ነው። ይህን 
ያህል ውሃ የምታመነጭ አገር ኢትዮጵያ፣ በወቅቱ በነበረው 
ስምምነት ግብጽና ሱዳንን እንጂ አንቺን አይመለከትሽም 
በሚል ሳትካተት ቀርታለች። ስምምነቱ የሚያሳየው ውሃውን 
ሁሉ ግብጽ እንድትቆጣጠረው ተደርጎ መቀረጹን ነው።

ሌላው ያነጋገርናቸው በአዲስ አበባ ዩኒቨርሲቲ የታሪክ 
ተባባሪ ፕሮፌሰር እና የኢትዮጵያ ጥናትና ምርምር ተቋም 
ምክትል ዳይሬክተር ተፈሪ መኮንን (ዶ/ር) ናቸው። 
እርሳቸው በበኩላቸው፤ የዓባይ ተፋሰስ ለብዙ ሺ ዓመታት 
የታችኛዎቹን ተፋሰስ አገራት ተጠቃሚ፤ ሌሎቹ ደግሞ የበዪ 
ተመልካች አድርጎ የዘለቀ ነው ይላሉ። ኢትዮጵያ በተፋሰሱ 
ሳትጠቀም የመቆየቷ ምክንያት የመልካም ምድር ገጽታውና 
የአየር ጸባይ ሁኔታው በመወሰኑ እንደሆነ አስረድተውዋል።

ለዚህ ምክንያታቸውን ሲጠቅሱ፤ ከተፋሰሱ 
አገራት ኢትዮጵያን ብንወስደው ብዙም ተጨማሪ ውሃ 
ሳያስፈልጋት ለረጅም ግዜ ቆይታለች። ነገር ግን የአየር 
ንብረቱ ሁኔታ እየተቀያየረ መምጣት ሲጀምርና የሕዝብ 
ቁጥር እየጨመረ ሲመጣ የግድ የሚል ነገር መከሰቱን 
ተፈሪ (ዶ/ር) ይናገራሉ። በመሆኑም ይህ ገፊ ምክንያት 
ኢትዮጵያ፣ ሃይድሮ ኤሌክትሪክ ፓወር ለማመንጨትና 
ለመስኖ የሚያገለግል ውሃ በእጅጉ እንዳስፈለጋትና ወደስራ 
እንድትገባ እንዳደረጋት ያመለክታሉ።

እንደ ተፈሪ (ዶ/ር) ገለጻ፤ ቀደም ባለው ጊዜ ግን 
ኢትዮጵያ በዝናብ ጥገኛ በሆነ እርሻ ሕዝቧን መመገብ 
ትችል ነበር። ስለዚህ ይህ በእንዲህ እንዳለ ለረጅም ጊዜ 
የታችኛዎቹ ተፋሰስ አገራት የእነርሱን ፍላጎት ወይም ጥቅም 
አስጠብቆ ለመቀጠል የተለያዩ ስምምነቶችን ይጠቀሙ 
ነበር፤ ለአብነት ያህል አንዱ የ1902 ስምምነት የሚባለው 
ነው። እንዲሁ 1929 እና 1959ም ተጠቃሽ ስምምነቶች 
ናቸው። እነዚህ ስምምነቶች ደግሞ ኢ-ፍትሃዊ በሆነ መልኩ 
ውሃውን ለታችኞቹ ሁለቱ ተፋሰስ አገራት ብቻ ማለትም 
ለግብጽና ለሱዳን ሙሉውን ያከፋፈሉ ናቸው። የላይኞቹን 
የተፋሰሱን አገራት ግን የበይ ተመልካች ያደረጉ ስምምነቶች 
ናቸው ሲሉ የብርሃኑ (ዶ/ር)ን ሐሳብ ይጋራሉ።

ተፈሪ (ዶ/ር)፣ ለረጅም ጊዜ የቆየን የሕግ ማኅቀፍ 
ለመቀየር ግን ለብዙ ዓመታት በኢትዮጵያ በኩል ስራ ሲሰራ 
መቆየቱን ይናገራሉ። ለዚህ ለትብብር ማኅቀፍ ስምምነት 
ስኬት ለ13 ያህል ዓመታት ድርድር ሲካሔድ እንደነበርም 
ይታወቃል ይላሉ። ነገር ግን ግብጽና ሱዳን ስለማይቀበሉት 
እስከ 2004 ድረስ ምንም ማድረግ ሳይቻል መቆየት ግድ 
ብሎ ነበር። በ2004 ላይ ግን የላይኞቹ ተፋሰስ አገራት 
የትብብር ማኅቀፉን ፈርመዋል። የትብብር ማኅቀፍ 
ስምምነት በእያንዳንዱ የተፋሰስ አገር መብታቸውንና 
ግዴታቸውን በተለይ ደግሞ ውሃውን በተቀናጀ መልኩ 
ለማልማትና ለቀጣም ትውልድም እንዲጠቅም ታስቦ 
የተደረገ ነው ይላሉ። 

እንደሚታወቀው ግብጽና ሱዳን ፊርማው ሲፈረም 
እኛ አንፈርምም ብለው ዘልቀዋል የሚሉት የታሪክ ምሁሩ፣ 
አሁንም ያልፈረሙት እነርሱ ናቸው ብለዋል። ስለዚህ 
የትብብር ማኅቀፍ ስምምነቱ ከዚህ በፊት የነበረውን 
ኢ-ፍህትሃዊ የሆነውን ሕግ ለመቀየር፣ ፍትሃዊ በሆነ መልኩ 
ለመጠቀምና በዘለቄታ ተፋሰሱን ለማልማት የሚያስችል 
ነው ሲሉ አስረድተዋል።

የቀደመው ስምምነት ያገለለው እኛን ኢትዮጵያውያንን 
ብቻ ሳይሆን ሌሎቹንም የተፋሰሱን አገራት ጭምር ነው 
የሚሉት ብርሃኑ (ዶ/ር) ደግሞ በኢትዮጵያ አነሳሽነት የናይል 
ትብብር ማኅቀፍ በትኩረት ሲሰራበት ቆይቶ ፍሬ ማፍራት 
ጀምሯል ሲሉ የተፈሪ (ዶ/ር)ን ሐሳብ አጠናክረዋል። በአሁኑ 
ወቅትም የትብብር ማኅቀፍ ስምምነቱን ሰባቱ አገራት 
እንደፈረሙ ገልጸው፤ ከእነዚህ አገራት መካከል ከአንዷ 
በስተቀር ስድስቱ ደግሞ ማጽደቃቸውን አመልክተዋል። 
ያልፈረሙት አራቱ አገራት ሲሆኑ፣ እንደሚታወቀው 
አንዷ ግብጽ መሆኗን አስታውሰው፤ ሌላኛዋ ደግሞ ሱዳን 
ስትሆን፣ ቀሪዎቹ ኤርትራ እና ዴሞክራቲክ ሪፐብሊክ ኮንጎ 
ናቸው ብለዋል። 

ግብጽ ዋናው ያለመፈረሟ ጉዳይ በዓባይ ወንዝ 
ላይ ታሪካዊ መብት አለኝ ከሚል ሐሳብ የመነጨ ነው። 

እኛ በግብጽ በሚመረት ነዳጅ ወይም ከሚወጣ ማዕድን 
የ”ይገባኛል” ጥያቄ መጠይቅ እንችላለን? ሲሉ ብርሃኑ 
(ዶ/ር) ይጠይቁና ያንን ማድረግ እስካልቻልን ድረስ ግብጽ 
በኢትዮጵያ የውሃውን መጠቀም መብት ላይ ጥያቄ ማንሳት 
አይኖርባትም ሲሉ ለጠየቁት ጥያቄ ምላሽ ይሰጣሉ።

እርሳቸው እንደሚናገሩት፤ በአሁኑ ወቅት ኢትዮጵያ 
እያለች ያለው የተፈጥሮ ሀብታችንን በሰላም እና ፍትሃዊ 
በሆነ መንገድ እንጠቀም ነው። አንዱን ጠቅሞ ሌላው የበይ 
ተመልካች አድርጎ ያገለለን ስምምነት አንቀበልም ነው። 
መርሃችንም ውሃውን ለጋራ እድገት እንጠቀም የሚል 
ነው። ምክንያቱም የዓባይ ውሃን እግዚአብሔር ለሁላችንም 
የቸራቸረን የተፈጥሮ ሀብት ነው። ስለሆነም የተፋሰሱ 
አገራት እንደየሁኔታው ሲፈልጉ ኃይል የሚያመነጩበት፣ 
አሊያም ለትራንስፖርት አገልግሎት የሚያውሉት፤ ወይም 
ደግሞ ለመስኖና ለመሰል ልማት የሚጠቀሙበት መብቱ 
እንዳላቸው ሊዘነጋ አይገባም።

ነገር ግን እስካሁንም ይህን እንዳያደርጉ ችግር ሆኖ 
የዘለቀው የግብጽ ባፈጀ ሕግ የሙጥኝ ብላ መጣበቋ ነው 
ይላሉ። ይሁንና ይህ ያፈጀና ያረጀ ስምምነት መጨረሻው 
ደርሷል። የግብጽ “ማንም አይንካኝ” ትርክት ዛሬ ላይ 
ማብቃቱ በግልጽ እየታየ መጥቷል ሲሉ ያስረዳሉ። 

አሁን ስምምነቱ እዚህ መድረሱ ለተፋሰሱ አገራት 
ታሪካዊ መፍትሔ የሚያስቀምጥና በሀብታቸው 
እንዲጠቀሙበት የሚያስችል ነው። ስምምነቱን ቢያንስ 
ስድስቱ አገራት መፈረማቸውና በአገራቸው ማጽደቅ 
መቻላቸው ሰላማዊ በሆነ መንገድ የተፈጥሮ ሀብታቸውን 
መጠቀም የሚያስችላቸው ነው። በተለይም ልማታቸውን 
በመተሳሰብ ላይ ተመስርተው እንዲያካሒዱም 
የሚያግዛቸው ነው። ቀጣይነት ያለውን ልማት ለማካሔድም 
የሚረዳቸው ነው። በተለይም ደግሞ እንደ ሕዳሴ አይነት 

ግድብ መስራት የሚያስችል ነው ሲሉ ብርሃኑ (ዶ/ር) 
ተናግረዋል። 

እርሳቸው እንዳስረዱት፤ በትብብሩ ማኅቀፉ 
ከተካተተው ነጥብ አንዱ የተፋሰሱ አገሮች ችግር እንኳ 
በሚያጋጥማቸው ጊዜ ተወያይተው በጋራ መፍትሔ 
ማስቀምጥ የሚችሉ መሆናቸውን ነው። ሌላው ቀርቶ 
በብቸኝነትና ለራስ በማሰብ ብቻ የእኔ ነው ስትል 
ለቆየችው ግብጽም ሆነ ለሱዳን የትብብር ማኅቀፉ መጽደቅ 
ጠቀሜታው የጎላ ነው። በመሆኑም ማኅቀፉ ጸድቆ ሕግ 
መሆን ጥቅሙ የጥቂቶች ብቻ ሳይሆን ለሁሉም የተፋሰሱ 
አገራት ስኬት ነው። ስምምነቱ የሕዝቦችን የጋራ ጥቅም 
ማዕከል ባደረገ ሁኔታ የተቀናጀ በመሆኑ የግብጽን ሕገ ወጥ 
የሆነ ዓላማ የሚያኮላሽ ነው። 

ስምምነቱ ሕጋዊ እውቅና አገኘ ማለት ኢትዮጵያ 
የግብጽን ሕዝብ ውሃ እንዲጠማ አደረገች ማለት አይደለም 
ያሉት ብርሃኑ (ዶ/ር)፣ ኢትዮጵያ እያደረገች ያለው በጨለማ 
ውስጥ ያለውን ሕዝቧን ወደብርሃን የማውጣት ጥረት 
እንጂ የትኛውንም አገር የመጉዳት ሙከራ አይደለም 
ብለዋል። ይህን ማድረግ ደግሞ ሕጋዊ የሆነ መብቷ መሆኑን 
አስምረውበታል። ይህ መብት ደግሞ ሉዓላዊ መብት ነው 
ሲሉ አስረግጠው ተናግረዋል።

ስምምነቱ ዓለም አቀፋዊ እውቅና የሚያሰጥ ነው። 
ከዚህ በኋላ ለአፍሪካ ኅብረት ይቀርብና ከዚያም ማኅቀፉን 
የሚከታተል አካል ይኖራል። ስለዚህ ሕጋዊ መብት 
እንዲኖረው ለአፍሪካ ኅብረት እንዲሁም ለተባበሩት 
መንግስታት ሒደቱን ጠብቆ የሚሄድ ይሆናል። ኢትዮጵያ 
የምትከተለው ሰላማዊ እድገትና ከሌሎች ጋር እኩል 
የመልማትን መርህ ነው። ይህ ስምምነት ሕግ ለመሆን 
የሚያስችል ይሁንታ እንዲያገኝ መቃረቡ በኢትዮጵያ በኩል 
ብዙ ተደክሞበት በመሰራቱ ነው። በተለይም ዲፕሎማሲያዊ 
አካሔዱ ጠንካራ በመሆኑም ጭምር ነው ብለዋል።

የታሪክ ምሁሩ ተፈሪ (ዶ/ር) እንደሚናገሩት፤ የትብብር 
ማኅቀፉ ፋይዳ በጣም ትልቅ ነው። እኛም የታላቁ የኢትዮጵያ 
ሕዳሴ ግድብን ለመጀመር የቻልነው ልክ እንደሕግ መሰረት 
ሆኖንና ስምምነቱን የፈረሙ የተፋሰሱ አገራት እኛን 
በመደገፋቸው ነው። ኢትዮጵያ ደግሞ ለዘመናት ፍትሃዊ 
የውሃ አጠቃቀም ይኑር ስትል ድምጿን ስታስተጋባ የቆየች 
አገር መሆኗ የሚታወቅ ሲሆን፣ ሌሎቹ የተፋሰሱ አገሮች 
ኢትዮጵያን እየደገፉ ያሉትም ከዚህ በመነጨ ነው። 

“በእርግጥ” ይላሉ የታሪክ ምሁሩ፣ በዓባይ ውሃ ፖለቲካ 
ውስጥ ሁለቱ ዋና አገሮች ግብጽና ኢትዮጵያ መሆናቸውን 
ጠቅሰው፤ ግብጽ ምንም አይነት ውሃ አበርክቶ የላትም። 
እንዲያውም ሊጠቀስላት የሚችል ነገር ቢኖር አሉታዊ 
አበርክቶዋ ነው። ምክንያቱም ብዙ ውሃ በግብጽ በረሃ 
ይባክናል ብለዋል። ኢትዮጵያ ደግሞ የውሃውን 86 በመቶ 
በላይ አመንጪ አገር እንደሆነች ተናግረው፤ ነገር ግን ደግሞ 
ዜሮ በመቶ ተጠቃሚ የሆነች አገር ናት ብለዋል። በመድረክ 
ላይ ሲገናኙ ደግሞ ትልቁ ውዝግብ ያለው በእነዚሁ ሁለት 
አገራት መካከል ነው ሲሉ አስረድተዋል።

ስለዚህ በአሁኑ ወቅት የተፋሰሱ አገራት ኢትዮጵያ 
የተመሰረተችበት መርህ ፍትሃዊነት ላይ እንደመሆኑ 
እስካሁንም የተፋሰሱ አገራት እየደገፏት ይገኛሉ። ይህ ደግሞ 
ለአገራችን ኢትዮጵያ ያለው ፋይዳ ትልቅ ነው ብለዋል።

እንደሚታወቀው ግን ዓለም አቀፉ ማኅብረሰብ ብዙ 
ጊዜ የኢትዮጵያን አቋም ሲደግፍ አይስተዋልም ያሉት ተፈሪ 
(ዶ/ር)፣ ለዚህ ምክንያቱ ደግሞ ‘እናንተ ዝናብና ሌሎች 
ወንዞች አሏችሁ’ ከሚል እይታ የመነጨ ሀሳብ መሆኑን 
አመልክተዋል። ነገር ግን ሌሎቹ እኛን ደግፈው መቆማቸው 
ትልቅ ፋይዳ ይኖረዋል። ውሃውንም በዘላቂነት በተቀናጀ 
ሁኔታ ለማልማት ትልቅ ሚና አለው ብለዋል። 

ግብጽ፣ ከዚህ በኋላ ምንም አይነት አማራጭ 
ስለማይኖራት የስምምነቱ ደጋፊ ልትሆን ይገባል፤ ለዚህ 
ምክንያቱ ደግሞ ስምምነቱ በጣም የሚበጃት በመሆኑ ነው 
ሲሉ የብርሃኑ (ዶ/ር) ሐሳብ አጠናክረዋል። ምክንያቱም 
የስምምነት ትብብሩ መርሁ ያደረገው ፍትሃዊነትን በመሆኑ 
ብታጸድቅ ተጠቃሚ የሚያደርጋት እራሷኑ ነው። ከግጭትና 
ከእምቢተኝነት ወይም ከትምክኅተኝነት ብትወጣ 
የሚያዋጣት ራሷኑ እንደሆነ ተፈሪ (ዶ/ር) ተናግረዋል። 

ምሁራኑ እንደሚሉት፤ የስምምነቱ ጸድቆ ሕግ መሆን፤ 
ፋይዳው ግብጽና ሱዳንን ጨምሮ ለሁሉም የተፋሰሱ አገራት 
ነው። ሁሉም በጋራ በመልማት መርህ ላይ መመስረት 
ይኖርባቸዋል። ነገር ግን በተናጠል የየራሳችንን እርምጃ 
እንወስዳለን የሚሉ ከሆነ ግን በተፈጥሮ የተቸርነው ውሃ 
በራሱ ሊደርቅ ይችላልና ጥንቃቄ የሚያሻው ነው።      

የናይል የትብብር ማኅቀፍና ፋይዳዎቹ

የትብብር ማኅቀፍ 
ስምምነቱ ከዚህ በፊት 
የነበረውን ኢ-ፍህትሃዊ 

የሆነውን ሕግ ለመቀየር፣ 
ፍትሃዊ በሆነ መልኩ 

ለመጠቀምና በዘለቄታ 
ተፋሰሱን ለማልማት 
የሚያስችል ነው

ሴቶች
ማህበራዊ

አዲስ ዘመን   ማክሰኞ መስከረም 28 ቀን 2017 ዓ.ም

ሰሚራ በርሀ 

አሜን የትናየት ትባላለች። ሙሉ ለሙሉ  
ከተፈጥሮ የሚዘጋጁ የጸጉር ቅባቶች እና ለፊት ቆዳ 
የሚሆኑ ምርቶችን በቤቷ ውስጥ በማዘጋጀት ለገበያ 
ታቀርባለች። ከሮዝመሪ ቅጠል፣ ከዱባ ፍሬ እና 
ከናና   ቅጠል ለየብቻ የሚዘጋጁ  እንዲሁም ከአብሽ 
የሚዘጋጅ የጸጉርና የፊት ቆዳን ለመንከባከብ የሚረዳ 
ውህድ በማዘጋጀት ለተጠቃሚ ታቀርባለች። 

አሜን ትውልድና እድገቷ ከአዲስ አበባ 
በቅርብ ርቀት ላይ በምትገኘው በናዝሬት ከተማ 
ነው። ከዚያም ከቤተሰቦቿ ጋር ወደ አዲስ አበባ 
ኑሯቸውን አደረጉ። ከልጅነቷ ጀምሮ  ለመሆን 
የምትመኘው እና ሳላሳካው አላልፈውም የምትለው 
ህልሟ የሕግ ትምህርትን ማጥናትና ጠበቃ መሆን 
ነው። በከፍተኛ የትምህርት ተቋም ትምህርቷን 
ያጠናቀቀችው በማርኬቲንግ ሲሆን ትምህርቷን 
ካጠናቀቀች በኋላ በሙያዋ አንድ ድርጅት ውስጥ 
ተቀጥራ ለመስራት ችላለች። 

ለአንድ ረጅም ዓመታትን በትምህርት አሳልፎ 
ወደ ስራው ዓለም ለመግባት እንደሚዘጋጅ ተማሪ 
ስራ ማግኘት እጅግ የሚያጓጓ እና የሕይወት ጉዞን 
ለመጀመር አንዱና ትልቁ እርምጃ ነው። ታዲያ 
አሜንም ስራ ያገኘችው እንደተመረቀች ብዙም 
ሳትቆይ ነበር። ‹‹እንደተመረቅኩ ቶሎ ነበር ስራ 
ያገኘሁት እናም ደስ ብሎኝ ነበር። ነገር ግን 
እንዳሰብኩት ጥሩ የስራ አካባቢ አልገጠመኝም 
ነበር።›› የምትለው አሜን በስራ ቦታዋ ላይ 
ድርጅቱን በባለቤትነት ከሚያስተዳድረው የስራ 
ኃላፊ ያልተገቡ አስተያየቶች እና ጫናዎች ያጋጥሟት 
እንደነበር ታስታውሳለች። ‹‹በስራዬ ላይ ጾታዊ 
ትንኮሳ ይደርስብኝ ነበር እሱም ከቅርብ አለቃዬ 
ሳይሆን ከእሱ ከፍ ያለ አለቃዬ ነበር ትንኮሳው 
ይደርስብኝ የነበረው።›› 

ሰዎች ባደጉበት የልጅነት አስተዳደግ፣ 
በሚገነቡት አስተሳሰብ እና የሕይወት መስተጋብር  
በቤታቸው፣ በሚኖሩበት አካባቢ፣ በስራ ቦታቸው 
ላይ የሚያንጸባርቁት ባህሪ የተለያየ ይሆናል በዚህም 
በሚኖራቸው ያልተገባ ምግባር ሳይሳቀቁ አልያም 
ሳያፍሩ ነገር ግን ያሉበትን የስራ ኃላፊነት ከስነ-
ምግባር እና ከሕግ አግባብ የወጣ ፍላጎታቸውን 
መተግበሪያ ሊያደርጉት ይፈልጋሉ። አሜን በስራ 
ቦታዋ ላይ ስራዋን በአግባቡ የምትሰራ፣ ሰዓትዋን 
የምታከብር እንደሆነች የቅርብ አለቃዋ ምስክር 
ነበር። ነገር ግን የድርጅቱ ማናጀር አሜን ላይ 
በሚያሳድረው ጾታዊ ትንኮሳ ምክንያት በስራ ቦታዋ 
ምቾት እንዳይሰማት ሆና ነበር።  ‹‹መጀመርያ 
ስራውን ስጀምረው በጣም ጥሩ ነበር አለቃዬም 
በስራ ቦታዬ ላይ ያሉ የስራ ባልደረቦቼም ጥሩ ነበሩ:: 
ነገር ግን ከዋናው ማናጀር ደስ የማይሉ ምልክቶችን 
ማየት ጀመርኩ ጥያቄዎችም ይቀርብልኝ ነበር እኔም  
አልተቀበልኩም።›› 

የምታያቸውን ጾታዊ ትንኮሳዎች እንዳላየች ሆና 
በማለፍ በቀጥታ የሚቀርቡላትን ጥያቄዎች እንዲሁ 
ውድቅ በማድረግ በስራዋ ትኩረቷን ማድረግ 
ቀጠለች። በዚህ ብቻ ግን አላበቃም፤ ጥያቄው 
እየበረታ ሲሄድ  እምቢታዋም ምላሽም እየቀጠለ 
ሲሄድ ጾታዊ ትንኮሳውን ያደርስባት የነበረው  
የድርጅቱ ማናጀር ስራዋን በአግባቡ እየሰራች 
አይደለም የሚል ክሱን ለአሜን የቅርብ አለቃ 
ማቅረብ ጀመረ።  

 የቅርብ አለቃዋ ላላት የስራ ትጋት ምስክር 
ቢሆንም ጉዳዩን በንግግር ለመፍታት መጣሩን 
የምታስታውሰው አሜን የስራ ኃላፊው ሌሎች 
ሴቶች ሰራተኞች ላይ በሚያሳድረው ያልተገባ 
ተግባር የሚታወቅ በመሆኑ ከአሜን ጋር ያለው 
ጉዳይም የስራ መጓደል ሳይሆን ጾታዊ ፍላጎት  

መሆኑን የቅርብ አለቃዋ ሳይገባው እንዳልቀረ 
አሜን ታስታውሳለች። 

አሜን የምትሰራበት ድርጅት የግል ተቋም 
በመሆኑ እና ጾታዊ ትንኮሳውን ያደርስባት 
የነበረው አካል የድርጅቱ  ዋና  ኃላፊ በመሆኑ 
በተቋሙ ውስጥ ቅሬታ ልታቀርብ የምትችልበት 
ክፍል አልነበረም። ‹‹ወደ ቅርብ አለቃዬ እየመጣ 
በተደጋጋሚ እንዲያባርረኝ ጫና ያሳድርበት ነበር። 
አለቃዬ ደግሞ ምንም ክፍተት   ባለማግኘቱ  
ይከላከልልኝ ነበር።›› የምትለው አሜን እሷን 
ከስራ ለማባረር የቅርብ አለቃዋ ላይ የሚደረገው 
ጫና እረፍት ስላልሰጣት ስራዋን ለመልቀቅ 
ተገደደች ይህም በራሷ ፍቃድ ለቃው ብትወጣም 
የነበረችበት ሁኔታ ከማባረር ያልተናነሰ መሆኑን 
ታስታውሳለች።  ‹‹ለእኔ የሚከላከልልኝ ሰው 
ቤተሰብ የሚያስተዳድር የሚመራው ሕይወት 
ያለው ነው። ስለዚህ የእኔ በዚያ መስሪያ ቤት 
መቆየት ከእኔ  በበለጠ ጫናው ለእሱ ስለነበር 
መውጣት ነበረብኝ።› 

አሜን ለአንድ ዓመት ያክል በዚህ የግል 
ተቋም ውስጥ ከሰራች በኋላ  በሚደርስባት ጾታን 
መሰረት ያደረገ ጫና እና ትንኮሳ ስራዋን ለመልቀቅ 
ተገደደች። ስራዋን ስትለቅ ግን እንዲሁ አልነበረም። 
የስራ ኃላፊ ያደረገው ተግባር ልክ እንዳልሆነ እና 
ሌሎች  የሚሰማትን ችግሮች  መናገር   ነበረባት። 
‹‹በዚህ አጋጣሚ መናገር የምፈልገው ነገር ማንም 
ሰው ጾታዊ ጥቃትም ሆነ ሌሎች ትንኮሳዎች 
ሲደርስበት በፍጹም ዝም ማለት የለበትም በተለይ 
ሴቶች።›› አሜን ስራዋን ከለቀቀች በኋላ በተቋሙ 
ውስጥ ይሰሩ የነበሩ እና መሰል ጾታዊ ትንኮሳዎች 
ይደርስባቸው የነበሩ ሴቶች ተመሳሳይ የሆነ ታሪክ 
እንዳጋርዋት ታስታውሳለች። 

እንደተመረቀች ብዙም ሳትቆይ በተማረችበት 
የትምህርት ዘርፍ ስራ ብታገኝም  ብዙም ግን 
አልቆየችበትም ‹‹ስራዬን ከለቀቅኩ በኋላ በጣም 
ከብዶኝ የነበረው ነገር ተመርቄ ስራ ስሰራ ቆይቼ 
እንደገና ተመልሼ ለአንዳንድ ወጪዎቼ እናቴን 
ገንዘብ መጠየቅ ለእኔ እጅግ ከባድ ነበር። › 
ትላለች ከዚያ የወሰደችው እርምጃ የተማረችውን 
ትምህርት የሚያጠናክርላትን የአጭር ጊዜ ስልጠና 
መውሰድ ጀመረች፤ ዛሬ ላይ ላለችበት የስራ 
ሀሳብም ስልጠናው ትልቅ ድርሻ ነበረው። 

አሜን ያን ያህል እንኳን የራሷን ጸጉር 
ለመንከባከብ ሙሉ ለሙሉ ትኩረት የምትሰጥ 
ባትሆንም ነገር ግን እንዲሁ ችላ ብላ የተወችው 
ጉዳይ አልነበረም። ‹‹ ጸጉሬን ለመንከባከብ 
የምገዛቸው የተለያዩ ምርቶች በፍጹም 

አይስማሙኝም ነበር። ይልቁንስ ጸጉሬ መነቃቀል፣ 
መሰባበር ነበረው፤ እናም ገዝቼ የምጠቀማቸው 
የጸጉር ምርቶች ፍጹም ምቾት አይሰጡኝም ነበር። 
›› ታዲያ ለዚህ መፍትሄ አድርጋ የወሰደችው 
ከተለያዩ ማህበራዊ ገጾች በመመልከት፣ ጸጉርን 
ለመንከባከብ እና ለማሳደግ ይረዳሉ ተብለው 
ይፋ የተደረጉ ጥናቶችን በመመልከት የራሷን 
የጸጉር ቅባት በቤቷ ውስጥ በማዘጋጀት መጠቀም 
ጀመረች። በዚህ ሰዓት አሜን ጸጉሯን እንደ አዲስ 
ሙሉ ለሙሉ ተቆርጣውም ነበር። 

በምትወስደው የአጭር ጊዜ ስልጠና ማብቂያ 
ላይ ከሌሎች ተማሪዎች ጋር በህብረት  በመሆን 
አንድ ተቋም እንዲመሰርቱ ይደረግ ነበር። ‹‹ብዙ 
ሀሳብ ቢኖረንም ምን አይነት ድርጅት ይሁን 
የሚለው ግን ሀሳብ ስላልነበረን እኔ የምጠቀመውን 
በቤት ውስጥ የምሰራውን ቅባት እንደ ድርጅት 
አድርገን እንስራው በሚል ተስማምተን ስራችንን 
አቀረብን። ›› ትላለች።

በገበያው ላይ ብዛት ላቸው ምርቶች 
ቢተዋወቁም ለቆዳዋም ሆነ ለጸጉሯ የሚስማማትን 
ምርት ባለማግኘቷ ምክንያት የራሷን ቅባት በቤት 
ውስጥ መስራት የጀመረችው አሜን በስልጠናዋ 
መጨረሻ ላይ ያቀረበችው ሀሳብ በመምህራኑ 
ዘንድ እውቅና አግኝቶ በእርግጥም ወደ ስራ 
መቀየር የሚችል ነገር መሆኑን ሀሳብ አገኘችበት። 
እሷም የተሰጣትን አስተያየት በመቀበል ወደገበያ 
ለመቀየር የሚያስችላትን ሂደት ጀመረች። ‹‹እንደ 
ጀመርኩ አካባቢ ለስድስት ወር የሚሆን ለገበያ 
ሳላወጣ ለራሴ ብቻ ነበር የምጠቀመው። በዛ 
ላይ የእጽዋቱን ባህሪ እና ውጤታማነት መረዳት 
ነበረብኝ።›› ስትል ትገልጻለች  በቅድሚያ 
የጀመረችው በተለምዶው የጥብስ ቅጠል ብለን 
የምንጠራውን የሮዝመሪ ቅጠል ነበር።  ከዚያም 
የዱባ ፍሬ ዘይት እና የናና ቅጠል እንዲሁም 
አብሽ ናቸው።  ‹‹እነዚህን እጽዋቶች የመረጥኩበት 
ምክንያት ጸጉርን ለማሳደግ በፊት ለፊት የሸሸ እና 
እየሳሳ የሚሄድን ጸጉር ወደ ቦታው በመመለስ 
በሳይንስ የተረጋገጠላቸው በመሆኑ ነው።›› 

አሜን እነዚህ ምርቶች ላይ ጥናት ካደረገች 
በኋላ በተፈጥሯዊ መንገድ በቤቷ ውስጥ 
በማዘጋጀት ሙከራዋን  ቀጠለች። ‹‹ስጀምረው 
በአንድ ጊዜ አልተሳካልኝም ከአንድም 
አራት ጊዜ ተበላሽቶብኛል። ግን የተለያዩ 
ስልጠናዎችን በመውሰድ የተሰሩ ጥናቶችን 
በማንበብ እያስተካከልኩ እና እያሻሻልኩት 
መጥቻለሁ።›› የምትለው አሜን ከብዙ ሙከራ 
በኋላ የምትሰራቸውን ቅባቶች በራሷ ጸጉር 

ላይ በመሞከር እና ሰዎች ለውጡን እንዲያዩት 
በማድረግ በገበያው ላይ እንዲሁ ተቀባይነት 
እንዲያገኝ መስራት ነበረባት። በቤት ውስጥ 
የምትሰራቸው 	 ቅባቶች የምትፈልገውን 
የጥራት ደረጃ ከያዙላት በኋላም ‹‹natural es-
cape›› የሚል ስያሜ በመስጠት ወደ ስራ ገባች። 
ይህም ኬሚካል ከበዛባቸው ምርቶች ተፈጥሯዊ 
በሆኑ መንገዶች ማምለጥ መፈለግ የሚለውን 
ሀሳብ የያዘ ነበር። 

‹‹ስራዬን በቤት ውስጥ ሆኜ ከእናቴ ጋር 
ነው የምሰራው እና አንዳንድ ማህራዊ ገጾች ላይ 
ለማስተዋወቅ ከፍተኛ ክፍያ መጠየቅ ሰዎች 
እንዲያምኑት ማድረግ ከባድ ነበር።›› የምትለው 
አሜን ስራውን ከጀመረች አንድ ዓመት ከሰባት ወር 
የሚያክል ጊዜ ሲሆናት ሰዎች ጋር ያለው ተቀባይነት 
መልካም መሆኑን ታነሳለች። ስራዎቿንም ዘመኑ 
በፈጠረላት የተለያዩ ማህበራዊ ገጾች በማስተዋወቅ 
ሰዎች ጋር እንዲደርስ ማድረግ ችላለች። ተፈጥሯዊ 
ቅባቱን ለማዘጋጀት የምትጠቀማቸውን ግብዓቶች 
ሰርተው በተሻለ ጥራት ተዘጋጅተው ለውጭ 
ከሚልኩ አቅራቢዎች የምትረከብ ሲሆን ለሚገዟት 
ሰዎች የሚያደርሱላትን ጨምሮ በስሯ ስድስት 
ሰራተኞችን ይዛ  እየሰራች ትገኛለች። 

 አሜን በተመረቀች ማግስት ባገኘችው የስራ 
እድል በገጠማት ጾታዊ ትንኮሳ ስራዋን ለመልቀቅ 
ከተገደደች በኋላ የተጓዘችበት መንገድ አሁን ላይ 
የራሷን ስራ እንድትሰራ እና ውጤታማ እንድትሆን 
አድርጓታል። በዚህም ጾታዊ ትንኮሳን አስመልክቶ 
ለሴቶች የምትለው አላት። ‹‹ስራ ብናጣ ብንቸገር 
ለትንሽ ጊዜ ነው ግን በፍጹም ጾታዊ ጥቃትን 
ዝም ብለን ማለፍ የለብንም። እንደዚህ አይነት 
ክስተቶች ሲያጋጥሟቹ መናገር፣ ማሳወቅ ይገባል።  
ለምትችሉት አካል አሳውቁ በስራ ቦታ እንዲህ 
አይነት የሚጋጥማችሁ ከሆነም የሚያሸማቅቃችሁን 
አካል ፊት ለፊት ለመናገር ሞክሩ።›› የሚል 
ሀሳብ ያላት አሜን ይህም ለጾታዊ ጥቃት ያለንን 
እምቢተኝነት ማሳየት እንደሚገባ ትገልጻለች። 

አሜን የወደፊት እቅዷ የልጅነት እና 
ምትኖርለት ሕልሟ የነበረውን ሕግ መማር እና 
መስራት   ‹‹natural escape›› ተፈጥሯ ቅባቶችን 
ማምረትና ወደ ገበያ በማውጣት ስራዋን   ማሳደግ 
እና በፋብሪካ ደረጃ በማብቃት ከሀገር ውጭ አልፎ 
ምስራቅ አፍሪካን የሚወክል ሰዎች ለውጡን 
የሚተማኑበት እና በማስታወቂያ ብቻ ያልቀረ 
ምርት እንዲሆን ትፈልጋለች። 

ከስራ መባረር ወደ ስራ መፍጠር የተሸጋገረችው እንስት

አሜን የትናየት

ማረፊያ

ዓለም አቀፍ

አዲስ ዘመን ድሮ

ግርማ መንግሥቴ

ልክ እንደምን ጊዜውም፣ አምዱን በመሰለና እሱኑ 
በወከለ አቀራረብ መጥተናል። አዲስ ዘመን ጋዜጣ 
በተለይ በ1950ዎቹ፣ በተለይ በተለይ በ1952 ዓ•ም 
ምን ምን ለየት ያሉ ጉዳዮችን አስተናግዶ እንደ ነበር 
መለስ ብለን በመቃኘት ለዛሬው የሚከተሉትን ያቀረብን 
ሲሆን፤ ለሚቀጥለውም ቅኝታችንን በዚሁ አካባቢ ላይ 
በማድረግ “ለየት ያሉ” ያልናቸውን ይዘን እንቀርባለን።

ሰካራም ምን ይመስላል?
ሰካራም የሀጢያትን በትር ድጋፍ በማድረግ ክብርን 

በውርደት፤ ትህትናን በድፍርት በመለወጥ ለነፍሱ 
ወጥመድ የሚያሰናዳ የሰይጣን ፍፁም አገልጋይ ነው።

ከመጽሐፍም በምሳሌ የተፃፈውን ብናስተውል 
እንዲህ ይላል ወደ መጠጥ አትመልከት፣ መልኩ 
ባንፀባረቀ ጊዜ እየጣፈጠ ይገባል። ከጠጡትም በኋላ 
እንደ እባብ ነድፎ መርዙን ያፈሳል፤ አይኖችህም 
አመንዝሮችን ያያሉ፤ ልብህም ጠማማ ነገርን ይናገራል፤ 
በባህርም ውስጥ እንደተኛ አሳ ትሆናለህ።

እንዲሁም ስካር የተፈጥሮ መልክን (ውበትን) 
በመደምሰስ ልዩ ልዩ በሽታን ከመፍጠሩም በላይ የሰውን 
ጠባይ ወደ አውሬነት የሚለውጥ ጠንቀኛ በሽታ ነው። 
ለዚህ ምሳሌ ይሆነን ዘንድ የጥንቱን ተረት በማስታወስ 
ሰካራም በምን እንደሚመሰል ልንገነዘበው እንችላለን። 

ኖህ ወይን በሚተክልበት ጊዜ ሰይጣን እንደ ቅን 
ሰራተኛ ጠጋ በማለት ምን እንደሚሰራ ጠየቀው። 
ኖህም ወይን መትከሉንና በፍሬው ምን አይነት መጠጥ 
እንደሚያዘጋጅ ከነገረው በኋላ፤ ሰይጣን እርዳታውን 
እንደሚያበረክትለት ጠየቀው። ያኛውም በስራው 

እንዲያግዘው ፍቃደኛ ስለነበር ጥያቄውን ተቀበለው።
ወዲያውኑም ሰይጣን የበግ ግልገል አመጣና በደሙ 

የወይኑን እግር አላሰው።  ቀጥሎም አንበሳን፣ ዝንጀሮንና 
አሳማን አምጥቶ በተራ እያረደ ደማቸውን ከወይኑ ስር 
ላይ አፈሰሰበት።

ከዚያን ጊዜ ጀምሮ አንድ ሰው ትንሽ ሲጠጣ እንደ 
በግ ግልገል የለሰለሰ ይሆናል። የደጋገመ እንደ ሆነ ስሮቹ 
በመወጣጠር ሲግሉ ሰውነቱን በኃይል በሞቀው ጊዜ 
እንደ አንበሳ ጎበዝና ደፋር ይሆናል። ከመጠንም በላይ 
ሲወስድ የሚያደርገውን አያውቅምና እየተንበላጠጠ 
ሲወራጭ ከዝንጀሮ ጋር ልናወዳድረው እንችላለን።

በዚያም ሰአት ከመጠጣት ያልታገደ እንደ ሆነ 
በጭቃ ውስጥ እንደሚንከባለል አሳማ ይሆናል ማለት 
ነው።

ስለዚህ ሰው አልፎ ተርፎ ዝንጀሮንና 
አሳማን ለመምሰል ለምን 

ይፈልጋል?
ንጉሴ ቢተውልኝ

(አዲስ ዘመን ጋዜጣ፣ ታህሳስ 23 
ቀን 1952 ዓ•ም)

የሮሌክስ ሰአት ታደርጋለህን?
ኢታዋ፣ ሮሌክስ የሚባለው ሰአት ሬዲዮ አክቲቪቲ 

አለው ተብሎ ስለሚጠረጠር የሚያደርጉት ሰዎች ሁሉ 
ለካምፓኒው እንዲመልሱለት የአሜሪካን  መንግሥት 
የሳይንቲስቶች ኮሚቴ ተናግሯል።

እስከ 150 የሚደርሱ የኮሚቴው አባሎች ይህ 
አይነት ሰአት ያደርጉ ይሆናል። በአሜሪካ አገር ያሉት 

የዚህ አይነት ሰአቶች “እስትሮንቲየም ዘጠና” 
የሚባለው ሬዲዮ አክቲቭ እንዳላቸውና እነዚህን 
ሰአቶች የሚያደርጉ ሰዎች ከጊዜ ብዛት ለጤንነታቸው 
የሚያስፈራ መሆኑን ኮሚቴው ተናግሯል።

(አዲስ ዘመን ጋዜጣ፣ ታህሳስ 23 
ቀን 1952 ዓ•ም)

“ከቶ መጽሐፍ አላነበባችሁምን?”
በአሁኑ ክፍለ ዘመን አንድ ባንድ ሲፈፀም የሚታየው፣ 
ቀድሞ በነቢያትና በሀዋርያት ከቶውንም በወንጌል 
እንደማይቀር ሁኖ የተነገረው ቃል መሆኑን 
አመዛዛኞች ሳያስተውሉት አይቀሩም።

“አናጢዎች የናቋት ድንጊያ የማእዘን ራስ ሆነች። 
በአይናችንም ዘንድ ድንቅ ናት” እንዲህ የተባለውን 
“ከቶ በመጽሐፍ አላነበባችሁንምን” ሲል መጽሐፍ 
ቀደም ብሎ ጥያቄ አቅርቦ ነበር።

የዚህንም ከፍተኛ ሃሳብ የመጽሐፍ ቅዱስ 
ሊቃውንት እንደየ አስተያየታቸው ተርጉመውታል። 
በየጊዜውም አዲስ አዲስ ነገር እየገጠማቸው 
በጥቅስነቱና ከሱ በሚገኝ አስተያየት ሲጠቀሙበት 
ይኖራሉ። በአሁኑም ዘመን የተገኘበት ፍሬ ነገር 
ባጭሩ እንደሚከተለው ነው።

ኮሎኒያሊስቶች የናቋትና ያጠቋት፣ መከራ 
ያሳዩዋት የነበረችው አፍሪካ የነፃነት የማእዘን ራስ 
ለመሆን ከምትችልበት ደረጃ መድረሷ ሲታሰብ 
የመጽሐፉ ቃል መፈፀሙን ያስረዳል።

አንድ ጠቅላላ ውጤት ያለበት ቃል ሲነገር 
መፍትሄ ምስጢሩን፣ ዋና ዋና አስተያየቶችን 
የሚመለከት መሆኑን ይህ አገላለፅ ሊያስረዳ  
ይችላል።

(አዲስ ዘመን ጋዜጣ፣ ታህሳስ 20 
ቀን 1952 ዓ•ም)

ተማሮችን ተቀብሎ ማነጋገር
ግርማዊ ንጉሠ ነገሥት ቀዳማዊ ኃይለ ሥላሴ 

መልካም ፈቃዳቸው ሆኖ ታህሳስ 21 ቀን 1952 ዓ•ም 
ከቀኑ በአምስት ሰአት ተሩብ በገነተ ልኡል ቤተ 
መንግሥታቸው ከውጭ አገር ትምህርታቸውን ፈፅመው 
የተመለሱትን:-

ዶክተር ሥዩም ገብረ እግዚአብሄር
አቶ ካሳ ኃይሌ

አቶ ግደይ እስማኤል ባሕታ
ወይዘሪት ትሁን ኃይሌ ማርያም

አቶ ማሞ ወልደ ሰንበት
የተባሉትን ወጣቶች በአቶ ዘውዴ ገብረ መድህን 

በትምህርት ሚኒስቴር የትምህርት ቤቶች አስተዳደር 
ዳይሬክተር አቅራቢነት ተቀብለው እጅ አስነስተዋቸዋል።

በዚህም ጊዜ ግርማዊ ንጉሰ ነገሥት እያንዳንዱን 
ወጣት ስለ ተማረው ትምህርት ከጠየቁ በኋላ ወጣቶቹ 
የትምህርታቸውን ፍሬ በስራ እንዲያሳዩ አባታዊ 
የሆነ ንጉሣዊ ምክር ሰጥተው ወጣቶቹ እጅ እየነሱ 
ተመልሰዋል።

ከዚህም በቀር ሀጎስ ገብረ ኢየሱስ የተባለ የዩኒቨርሲቲ 
ኮሌጅ ተማሪ ስለ ትምህርት አሰጣጥ ጥናት ለማድረግ 
ወደ ውጭ አገር ስለሚሄድ በዚሁ ሰአት ከግርማዊ ንጉሰ 
ነገሥት ፊት ቀርቦ ተሰናብቷል።

(አዲስ ዘመን ጋዜጣ፣ ታህሳስ 22 
ቀን 1952 ዓ•ም)

  ሰሜን ኮሪያ ከአሜሪካ ምርጫ በፊት የኑክሌር ጦር መሣሪያ 
ሙከራ ልታደርግ እንደምትችል ደቡብ ኮሪያ አስጠነቀቀች። 
የደቡብ ኮረያ ፕሬዝደንት ዩን ሱክ የኦሎ እሁድ ዕለት ሰሜን 
ኮሪያ በቅርቡ የኑክሌር ጣቢያዎቿን ያሳየችው ከህዳሩ ምርጫ 
ወዲህ የዋሽንግተንን ትኩረት ለመሳብ ነው ብለዋል።

"ሰሜን ኮሪያ በቅርቡ የኑክሌር ጣቢያዎቿን ያሳየችው 
ከአሜሪካ ፕሬዝደንታዊ ምርጫው በፊት የአሜሪካን እና የዓለም 
አቀፍ ማህበረሰብ ትኩረት ለመሳብ ነው፤ ሰሜን ኮሪያ የኑክሌር 
እና የባለስቲክ ሚሳይል ሙከራ በማድረግ ተጨማሪ ትንኮሳ 
ልትፈጽም ትችላለች" ብለዋል  ዩን።

ሰሜን ኮሪያ ሚስጥራዊ የተባለውን የዩራኒየም ማብላያ 
ጣቢያዋን ማሳየቷን እና ተጨማሪ የኑክሌር መሣሪያዎች 
እንደምታመርት መዛቷን ተከትሎ ባለፉት ሳምንት ውስጥ 
በሰሜን ኮሪያ ዙሪያ ያለው ስጋት እያደገ ነው። ኪም ጆንግ ኡን 
የሰሜን ኮሪያ ሉዓላዊነት የሚጣስ ከሆነ የኑክሌር ጦር መሣሪያ 
ተጠቅመው ደቡብ ኮሪያን አጠፋለሁ ሲሉ ባለፈው ሳምንት 
ዝተዋል።

በርካታ የውጭ ባለሙያዎች እንደሚሉት ከሆነ ሰሜን 
ኮሪያ የኑክሌር ጦር መሣሪያ አቅሟን ማዕቀብ እንዲነሳላት  
ለማድረግ እንደመደራደሪያ ልትጠቀምበት ትችላለች ይላሉ። 
ባለሙያዎች እንደሚሉት ከሆነ ኪም ከዲሞክራቷ እጩ ካማላ 

ሀሪስ ይልቅ እኤአ ከ2018-19 በተካሄደው የኑክሌር ዲፕሎማሲ 
ዙሪያ ያነጋገራቸው ትራምፕ ማሸነፍ የሚፈልጉትን ለማግኘት 
የበለጠ እድል እንደሚሰጣቸው ያስባሉ።

በምርጫ ቅስቀሳ ወቅት ትራምፕ ከኪም ጋር ያላቸውን 
ግንኙነት ሲያወድሱ ሀሪስ ግን እንደ ኪም ያሉ አምባገነኖችን 
እንደማያባብሉ  ተናግረዋል። ኪም ባለፈው ወር የኑክሌር 
ጣቢያቸውን ይፋ ማድረጋቸው ሰሜን ኮሪያ የኑክሌር 
ፕሮግራሟን እንድታጠፋ በአሜሪካ መሪነት ለሚደረገው ጥረት 
ያላቸውን ንቀት የሚያሳይ ነው ተብሏል።

ዩን ፒዮንግያንግ ለኑክሌር እና ለባለስቲክ ሚሳይል ሙከራ 
መዘጋጀቷን የሚያሳይ ምልክት ስለማግኘታቸው አላብራሩም።  
ዩኖ አክለውም ደቡብ ኮሪያ ከአሜሪካ ጋር በመተባበር የሰሜን 
ኮሪያን እንቅስቃሴ እየተከታተለች ነው ብለዋል። ሰሜን ኮሪያ 
ከፈረንጆቹ 2006 ጀምሮ ስድስት የመሬት ስር የኑክሌር ጦር 
መሣሪያ ሙከራ ያደረገች ሲሆን በቅርብ ዓመታት ደግሞ ብዙ 
የባለስቲክ ሚሳይል ሙከራዎ አድርጋለች።

  የደቡብ ኮሪያ እና አሜሪካን ጥምረት በስጋት 
የምትመለከተው ሰሜን ኮሪያ የኑክሌር ጦር መሣሪያ ማበልጸጓን 
እንደምትቀጥል ደጋጋግማ አረጋግጣለች። ደቡብ ኮሪም፣ ሰሜን 
ኮሪያ በኑክሌር ጥቃት ከከፈተችባት የምትሰጠው ምላሽ የከፋ 
እንደሚሆን መዛቷን አል ዐይን ዘግቧል።

ሰሜን ኮሪያ ከአሜሪካ ምርጫ በፊት የኑክሌር ጦር መሣሪያ 
ሙከራ ልታደርግ እንደምትችል ደቡብ ኮሪያ አስጠነቀቀች ካዛኪስታን የመጀመሪያውን የኒዩክሌር ሃይል 

ማመንጫ ለመገንባት ባቀረበችው ሃሳብ ላይ 
ዜጎቿ ድምጽ እንዲሰጡበት አድርጋለች ። የሀገሪቱ 
ፕሬዝዳንት ካሳይም ጆማርት ቶካየቭ በካይ የድንጋይ 
ከሰል ሃይል ማመንጫዎችን ለመተካት የኒዩክሌር 
ሃይል ማመንጫ የመገንባቱን ሃሳብ አቅርበዋል።

ይህን ተከትሎ ዕሁድ  እለት ዜጎች ድምጽ 
የሰጡበት  ሕዝበ ውሳኔ በአብላጫ ተቀባይነት 
የሚያገኝ ከሆነም የሩሲያው ሮሳቶም የኒዩክሌር ሃይል 
ማመንጫውን ይገነባዋል ተብሏል። የካዛኪስታን 
ካቢኔ ለሀገሪቱ የመጀመሪያ የሚሆነውን የኒዩክሌር 
ሃይል ማመንጫ ኡልከን በተባለ ስፍራ እንዲገነባ 
ማቀዱንም ነው  የዘገበው።

20 ሚሊዮን ሕዝብ ያላት ካዛኪስታን የተፈጥሮ 
ጋዝ ክምችት ቢኖራትም አብዛኛውን የኤሌክትሪክ 
ሃይል ፍላጎቷን የምታሟላው በድንጋይ ከሰል በሚሠሩ 
የሃይል ማመንጫዎች ነው። ከሩሲያ ኤሌክትሪክ 
የምትገዛው የማዕከላዊ እስያ ሀገር በካይ ከሆነው 
ድንጋይ ከሰል ወደታዳሽ ሃይል አማራጮች ፊቷን 
በማዞር መሆኗን ገልጻለች።

ካዛኪስታን ከዓለማችን ከፍተኛ ዩራኒየም አምራች 
ሀገራት መካከል አንዷ ናት። ፕሬዝዳንት ቶካየቭ 

ካዛኪስታን የመጀመሪያውን የኒዩክሌር ኃይል ማመንጫ 
ለመገንባት ሕዝበ ውሳኔ አካሄደች

ከሕዝበ ውሳኔው በፊት “ከዓለም እድገትና ፍላጎት ጋር 
ራሳችን ለማስተካከል የተሻለ ተፎካካሪ የሚያደርገንን 
አማራጭ መጠቀም ይኖርብናል” ብለዋል።

የቀድሞዋ ሶቪየት ህብረት አካል የዩራኒየም ሀብቷ 
ከፍተኛ ቢሆንም ማዕድኑን ሃይል ለማመንጨት 
በሚያስችል መልኩ የማብላላት አቅም አልገነባችም። 
በሩሲያው የኒዩክሌር ሃይል ማመንጫ ገንቢ ተቋም 
ሮስታም እንዲገባ ለታቀደው የኒዩክሌር ሃይል 
ማመንጫ ከ10 እስከ 12 ቢሊየን ዶላር ወጪ ሊጠይቅ 
እንደሚችል ተገምቷል። ተቺዎች ወጪው ከፍተኛ 
መሆኑንና የሶቪየት የኒዩክሌር ጠባሳ ባልለቀቃት ሀገር 
የኒዩክሌር ሃይል ማመንጫ መገንባት አሳሳቢ መሆኑን 
ይናገራሉ።

በፈረንጆቹ 1986 የቾርኖብል የኒዩክሌር ቀውስ 
ሲከሰት የሶቪየት ህብረት አካል የነበረችው ካዛኪስታን 
በመቶዎች የሚቆጠሩ የሶቪየት የኒዩክሌር መሣሪያዎች 
መሞከሪያ ጣቢያዎች የሚገኙባት ናት። የኒዩክሌር 
መሞከሪያ ሥፍራዎቹ በርካቶችን ለጤና ችግር ዳርገው 
ነዋሪዎችን ከቀያቸው ማፈናቀላቸውን የሚያወሳው  
ዘገባው፥ ማንኛውንም ከኒዩክሌር ጋር የተያያዘ ጉዳይ 
የሚፈሩ ዜጎች ቁጥር ቀላል አለመሆኑንም ያብራራል 
ሲል የዘገበው አል ዐይን ነው።

በብርሃንና ሰላም ማተሚያ ድርጅት ታተመ

ብርሃን ፈይሳ

ይህ ወቅት በምዕራባዊ ሃገራት ሙቀት እጅግ 
የሚያይልበት በመሆኑ በአትሌቲክስ ስፖርት የሚካሄዱት 
አብዛኛዎቹ ውድድሮች የግማሽ ማራቶን ናቸው። ባለፈው 
ሳምንት መጨረሻ በተለያዩ ከተሞች የተካሄዱት የግማሽ 
ማራቶን ውድድሮችም ለዚህ ማሳያ ሲሆኑ፣ ኢትዮጵያውያን 
አትሌቶችም ተካፋይ ነበሩ። ከታዋቂ የግማሽ ማራቶን 
ውድድሮች መካከል አንዱ በሆነው የሊዝበን ግማሽ ማራቶን 
አትሌት ሞስነት ገረመው አሸናፊ በመሆንም አጠናቋል። 

በዓለም አትሌቲክስ የወርቅ ደረጃ የተሰጠው የሊዝበን 
ግማሽ ማራቶን እአአ ከ1991 በየዓመቱ የሚካሄድ ታዋቂ 
ውድድር ነው። በማራቶን ሩጫም ስሟ የሚነሳው 
የፖርቹጋሏ ከተማ ለግማሽ ማራቶን ሯጮች ግን እጅግ 
ተመራጭና ምቹ እንደሆነች ይነገርላታል። በዚህም 
ምክንያት ሁለት ጊዜ የዓለም ክብረወሰን የተመዘገበባት 
ከተማ ልትሆን ችላለች። እአአ በ2010 በርቀቱ ውጤታማ 
የሆነው ኤርትራዊ አትሌት ዘረሰናይ ታደሰ 58:23 በሆነ 
ሰዓት በመግባት የርቀቱን ክብር ሲቀዳጅ፤ በ2021 ደግሞ 
ኡጋንዳዊው ጃኮብ ኪፕሊሞ በአንድ ደቂቃ ፈጥኖ በመግባት 
የክብረወሰን ባለቤት ሆኗል። 

በበርካታ ኢትዮጵያውያን አትሌቶች ተመራጭ የሆነው 
ስፍራው ታላቅ አትሌቶችን በማሳተፍ ተደጋጋሚ ድል 

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ማ
ክ

ሰኞ
በሳምንቱ መጨረሻ ኢትዮጵያውያን አትሌቶች የተካፈሉባቸው 

የግማሽ ማራቶን ውድድሮች
የተመዘገበበትም ነው። በወንዶች በኩል ጀግናው አትሌት 
ሻለቃ ኃይሌ ገብረስላሴ እአአ በ2002 አሸናፊ በመሆን 
ቀዳሚውን ስፍራ ይዟል። በተመሳሳይ እአአ በ2008 ቀድሞ 
ከነበረው ሰዓቱ ሰከንዶችን አሻሽሎ በመግባት የቦታው 
አሸናፊ መሆን ችሎ ነበር። በሴቶችም በርካታ ድንቅ 
አትሌቶች በዚህ ውድድር በመሳተፍ አሸናፊዎች ሆነዋል። 
በተለይ ተጠቃሽ የሆነችው አትሌት አልማዝ አያና ያለፈው 
ዓመት የገባችበት የ1:05:30 የሆነ ሰዓት የሊዝበን ግማሽ 
ማራቶን ክብረወሰን በመሆን ተመዝግቧል። በአጠቃላይ 
ሲታይም በቦታው 3ወንድ እና 7 ሴት በጥቅሉ 17 አትሌቶች 
በአሸናፊነት ስማቸው ተጠቅሷል። 

በሳምንቱ መጨረሻ በተካሄደው የዘንድሮው የሊዝበን 
ማራቶን ላይም በወንዶች ኢትዮጵያ የበላይነቱን መቀዳጀት 
ችላለች። እአአ የ2019 አሸናፊው አትሌት ሞስነት ገረመው 
በድጋሚ የቦታው ባለድል በመሆንም ከጀግናው አትሌት 
ኃይሌ ገብረስላሴ ጋር ታሪክ መጋራት ችሏል። በማራቶን 
ውጤታማ የሆነው አትሌቱ በ2018 እና 2019 ቺካጎ እና 
ለንደን ማራቶኖች ሁለተኛ ደረጃን ይዞ በመግባት በርቀቱ 
ያለውን ብቃት ማስመስከሩ የሚታወቅ ነው። ይህንን 
ተከትሎም በዶሃ የዓለም ቻምፒዮና የኢትዮጵያ ብሄራዊ 
ቡድንን በመወከል ተሳትፎ የብር ሜዳሊያ ማጥለቅ ችሏል። 
በቀጣዩ ዓመት በተካሄደው የዩጂን ዓለም ቻምፒዮናም 
በድንቅ አሯሯጥና የቡድን ስራ ለሃገሩ በድጋሚ የብር 

ሜዳሊያ ማስመዝገቡ አይዘነጋም። የግማሽ ማራቶን 
ተሳትፎውም እአአ ከ2013 የሚጀምር ሲሆን፤ በበርካቶቹ 
ውጤታማም ነበር። 

ልምድ ያለው አትሌቱ በዚህ ውድድር ላይም 
ከኬንያዊው አትሌት ጠንካራ ፉክክር ቢገጥመውም 
በተለመደ ችሎታው እጅ ሳይሰጥ አጠናቋል። የገባበት 
ሰዓትም 01:03:09 ሲሆን ከዚህ ቀደም በቦታው ከገባበት 
በደቂቃዎች የዘገየም ነው። በ7ሰከንዶች ብቻ ዘግይቶ የገባው 
ፒተር ኪፕሲራት ሁለተኛ ደረጃን ሲይዝ፤ ኡጋንዳዊው 
ቪክተር ኬውምቦይ ደግሞ ሶስተኛ ሆኗል። በሴቶች በኩል 
ኬንያውያኑ አትሌቶች ተከታትለው በመግባት አንደኛ እና 
ሁለተኛ ሆነዋል። ኢትዮጵያዊቷ አትሌት ዓለም ንጉስ ደግሞ 
01:10:46 በሆነ ሰዓት ውድድሯን በሶስተኝነት ፈጽማለች። 

በጣሊያን ቴልሲያ በተካሄደ ግማሽ ማራቶን በሁለቱም 
ጾታ ኢትዮጵያውያን አትሌቶች አሸንፈዋል። በወንዶች 
አስማማው ዲሮ 1:03:24 በሆነ ሰዓት በመግባት ቀዳሚ 
ሲሆን፤ ገላኔ ጉታ ደግሞ 1:12:06 በሆነ ሰዓት በሴቶች አሸናፊ 
ሆናለች። እዚያው ጣሊያን በተካሄደው የትሬንቶ ግማሽ 
ማራቶን ውድድር ላይም ያለም ጌጥ ያረጋል በሴቶቹ ምድብ 
አሸናፊ አትሌት ሆናለች። ሌላኛው ታዋቂ የግማሽ ማራቶን 
ውድድር የሆነው የእንግሊዙ ካርዲፍ ግማሽ ማራቶን 
በሳምንቱ መጨረሻ ቢደረግም ኢትዮጵያውያን አትሌቶች 
ግን ውጤታማ ሊሆኑ አልቻሉም።     

ከኢትዮጵያ ኅብረት ሥራ ኮሚሽን ጋር በመተባበር 
በየሳምንቱ የሚታተም

የፌዴራል የከተሞች ሥራ ዕድል ፈጠራ እና የምግብ ዋስትና ኤጀንሲአድራሻ የኢትዮጵያ ኀብረት ሥራ ኮሚሽን  0115573448/ 0118592105  ፖ.ሳ.ቁ. 19787  Facebook: Ethiopia cooperative Commission  Website: www.fca.gov.et

በአለምነህ ቸርነት

በስፔን ባስክ ግዛት የሚገኘው የሞንድራገን 
ኀብረት ሥራ ንቅናቄ የስራ ፈጣሪዎችን ቀልብ 
በመሳብ ወደር ያልተገኘለት ነው። ዓለም አቀፉ 
የካፒታሊስት ስርዓት ተጽዕኖ እጅግ በገነነበት በዚህ 
ዘመን የሞንድራገን ኀብረት ሥራ ንቅናቄ ለሰው ልጆች 
ሰብዓዊነት በሚሰጠው ዋጋ፣ በማህበራዊ ተጽዕኖ 
ፈጣሪነቱና ኢኮኖሚያዊ ተወዳዳሪነቱ ትልቅ ዕውቅና 
እንዲቸረው አድርጓታል። ከሞንድራገን የኀብረት 
ሥራ ንቅናቄ ጀርባ ቄስ ጆሴ ማሪያ አርዝሜዲያሪቴታ 
ቁልፍ ሰው ናቸው። አርዝሜዲያሪቴታ ያለፍላጎታቸው 
በ1941 ወደዚህ የባስክ ግዛት መንደር እንዲሰሩ 
የተላኩ ናቸው። እዚህ መንደር ሲመጡ በመንደሩ 
ከፍተኛ የስራ አጥነት ችግርና  ማህበራዊ ኢኮኖሚያዊ 
ቀውስ መኖሩን ያዩት እኚህ ቄስ ማህበረሰቡን 
ለመርዳት በጋራ ተሳትፎና በጋራ ኃላፊነት የሚያምን 
ማህበረሰብ መፍጠር አለብኝ ብለው ተነሱ። ለዚህም 
ተግባራዊነት ከቢዝነስ ኢኮኖሚ ጠቀሜታ ጋር 
የተያያዘ አወንታዊ የስራ ባህል በወጣትነት ዕድሜ 
ለመገንባት ከመንደሩ ነዋሪዎች ገንዘብ በማሰባሰብ 
አንድ የፖሊ ቴክኒክ ትምህርት ቤት አቋቋሙ። ይህ 
የሙያ ትምህርት ቤት ቀስ በቀስ ወደ ሞንድራገን 
ዩኒቨርሲቲ አደገ። ዩኒቨርሲቲው የዲሞክራሲያዊ 
አስተሳሰብን የሚቀርጽና ተማሪዎች ሥራ ፈጣሪዎች 
እንዲሆኑ የሚያበቃ ነው። አርዝሜዲያሪቴታ አምስት 
ተመራቂ ተማሪዎችን በመመልመል በጋራ በመንደሩ 
የመጀመሪያውን ኀብረት ሥራ ማህበር በ1956 
እንዲመሰርቱ አደረጉ። ከዚህ ጊዜ ጀምሮ በዚህ 
የባስክ መንደር የኀብረት ሥራ ንቅናቄ መስፋፋት 
በመቻሉ በርካታ ኀብረት ስራ ማህበራት ተመስርተው 

የሞንዳራገን የኀብረት ሥራ ጥምረት ከ250 ኀብረት ሥራ 
ማህበራት በላይና ከ80 ሺ በላይ ሰራተኛ ማቀፍ ችሏል። 

ግዙፉ የሞንድራገን የኀብረት ሥራ ማህበራት 
ኔትወርክ ከፍተኛ ደረጃ ያላቸው የኢንዱስትሪ 
ካምፓኒዎች፣ ባንኮች፣ የኢንሹራንስ ተቋማት፣ ትልልቅ 
የገበያ ማዕከላት፣ የግብርና ነክ የቢዝነስ ተቋማት፣ 
የጤናና ትምህርት ተቋማት በውስጡ በማቀፍ በመላው 
ዓለማችን በ40 ሀገራት አገልግሎት እየሰጠ ይገኛል። 
በእነዚህ የቢዝነስ ተቋማቱ ሸቀጦችና ምርቶችን ለ150 
ሀገራት ያቀርባል። ከአጠቃላይ የሰራተኛው ብዛት ውስጥ 
30 ሺ የሚደርሰው በባስክ ግዛት፣ 35 ሺ በሌላ የስፔን 
ግዛት እንዲሁም 15 ሺ ደግሞ በመላው ዓለም በሚገኙ 
የሞንድራገን ቅርንጫፎች ውስጥ እየሰራ ይገኛል። በአሁኑ 
ጊዜ በሞንድራገን የኀብረት ሥራ ጥምረት የተሰባሰቡ 
ማህበራት በግዝፈታቸው በዓለማችን በደረጃ እስከ አስር 
ከተቀመጡት ውስጥ በመጀመሪያው እረድፍ ይገኛሉ።

የሞንድራገን የኀብረት ሥራ ንቅናቄ የቢዝነስ 
አሰራርን በዲሞክራሲያዊ መርህ በመምራት የአባላት 
ፍትሃዊ ተጠቃሚነት እንዴት እንዲሻሻል ማድረግ 
እንደሚቻል ጥሩ ማሳያ ነው። ሁሉም ኀብረት ሥራ 

ማህበራት በእነዚህ ሰራተኞች ቁጠባ መንቀሳቀስ 
የጀመሩ ናቸው። እያንዳንዱ መሰረታዊ ኀብረት ሥራ 
የተደራጀው በተመሳሳይ አደረጃጀት ሲሆን ከሁለት 
ዓመት የስራ አገልግሎት በኋላ ሰራተኛው አባል እንዲሆን 
ዕድል ይሰጠዋል። አንድ ሰራተኛ አባል ለመሆን 15 ሺ 
ፓውንድ ተቀማጭ ማድረግ ይጠበቅበታል። ይሄን 
ተቀማጭ ለማሟላት በየወሩ ከወራዊ ደሞዝ እንዲቆረጥ 
ማድረግ አልያም ከሞንድራገን ኮርፖሬሽን ባንክ ብድር 
መውሰድ ይችላል። በዚህ መልኩ የተሰበሰበው ገንዘብ 
አባላት በጡረታ ሲገለሉ ወይም  በራሳቸው ፍላጎት ሲለቁ 
ያስቀመጡት ገንዘብ ይከፈላቸዋል።

በሞንድራገን እያንዳንዱ አባል ፖሊሲ የማውጣትና 
ቦርድ የማቋቋም ስልጣን ባለው በጠቅላላ ጉባኤ የመሳተፍ 
መብቱ የተጠበቀ ነው። እያንዳንዱ አባል በተቋሙ ላይ 
ለሚደርስ ማንኛውም ተያያዥ አደጋ ኃላፊነት ጭምር 
የሚወስድ ባለቤት ነው። የሞንድራገን የኀብረት ሥራ 
ማህበራት ጥምረት 14 ዘርፎች ያሉት ሲሆን በእያንዳንዱ 
ዘርፍ የተገኘ ትርፍን እንዲሰራጭ በማድረግ የሚያጋጥም 
ኪሳራን በመሸፈን በኀብረት ሥራ ማህበራት መካከል 
ያለውን የመተባበርና የመደጋገፍ መርህ እንዲጎለብት 
ያደርጋል። በዚህ አሰራር ሞንድራገን የዚህን መንደር 
ማህበረሰብ ወደ ታላቅነት ማሸጋገር ችሏል። ስድስት 
አስርት ዓመታት ያስቆጠረው ሞንድራገን ዕመርታ እያሳየ 
የሚገኝ በመሆኑ የአይበገሬነትና የፍትሃዊነት መገለጫ 
ተደርጎ ይወሰዳል። ባለው ግዝፈትና በመሰረታዊ 
ማህበራት መካከል ባለው ወጥ መዋቅርና አሠራር 
የሞንድራገን ሞዴል የበዝባዥና ተበዝባዥ፣ የግለኝነትና 
የሃብት አጋባሽነት መገለጫ ከሆነው ከካፒታሊዝም 
አስተሳሰብ ጎጂ ጎን በተቃርኖ እንዲቆም አስችሎታል። 

በሞንድራገን ጥምረት በእያንዳንዱ ኀብረት 

ሥራ ማህበር ዴሞክራሲያዊ አሰራር ያላቸውና 
የየራሳቸው ኃላፊነትና ተግባራት ያላቸው አራት 
መዋቅሮች አሉ። ጠቅላላ ጉባዔ፣ የዳይሬክተሮች 
ቦርድ፣ ጠቅላላ ካውንስል፣ ማህበራዊ ካውንስል 
ይገኛሉ። ስትራቴጂካዊ የፖሊሲ ውሳኔ አንድ ሰው 
አንድ ድምጽ በሚለው መርህ መሰረት የሚተገበር 
ነው። በጥምረቱ ያሉ አባል ኀብረት ሥራ ማህበራት 
ቀውስ ሲያጋጥማቸው ትርፍን በማጋራት እርስ በራስ 
ይደጋገፋሉ። አባላት የመማር ዕድል ይሰጣቸዋል። 
በጥምረቱ የተገኘ ትርፍና ተረፈ ምርት በውስጥ 
አሰራር እስከ 90% መልሶ ለኢንቨስትመንት ሊውል 
ይችላል። ከ20 እስከ 60% ለመጠባበቂያ፣ ከ30 
እስከ 70% ለአባላት ክፍፍልና በተጨማሪም 10% 
ለማህበራዊ ልማት ፕሮጀክት ይውላል። የደሞዝ ጣሪያ 
ዝቅተኛና ከፍተኛ ንጽጽር 1፡6  ነው። በዚህም መሰረት 
ዝቅተኛው 15 ሺ ፓውንድ እንዲሁም ከፍተኛው 90 
ሺ ፓውንድ በመሆኑ ልዩነቱ የጠበበ ነው። 

የሞንድራገን ጥምረት በኢኮኖሚያዊ ስኬታቸው 
ለሥራ ዕድል ፈጠራ ቀጣይነት ያለው ድጋፍ እያደረጉ 
ሲሆን ከምስረታቸው ጀምሮ ክስረት ያጋጠማቸው 
ከ5% ያልበለጡ ናቸው። በአሁኑ ጊዜ በስፔን የባስክ 
ግዛት የስራ አጥነት መጠን ከሀገርአቀፍ አማካይ 
ጋር ሲነጻጸር ከ10% ያልበለጠ ነው። በሞንድራገን 
ማህበረሰብ ኢኮኖሚያዊ መረጋጋት የሚፈጥር 
የተለየ የቱሪስት መስዕብ ወይም ታሪካዊ ቅርስ ኖሮ 
አይደለም። ይልቅስ እንደማህበረሰቡ አመለካከት የዚህ 
ውጤት መሰረት የኀብረት ሥራ ማህበራት አሰራራር 
እንደሆነ ያምኑበታል። “በእኛ ዘንድ ገነት የለም፤ 
እኛ መላዕክትም አይደለንም። ሆኖም ግን ሰዎችን 
አንበዘብዝም” ይላሉ የሞንድራገን ማህበረሰብ።

ከድሆች መንደር ተነስቶ በዓለም ላይ የገነነው የሞንድራገን ኀብረት ሥራ         

የሊዝበን ግማሽ ማራቶን አሸናፊው አትሌት ሞስነት ገረመው

